
ДАР СИТОИШИ КИТОБ

Бикун з-ин корхона дар кутуб рўй, 
Хиёли хешро дењ бо кутуб хўй.
   

Зи доноён бувад ин нукта машњур,                      
Ки дониш дар кутуб, доно-ст дар гўр.

Аниси кунљи танњої китоб аст,
Фурўѓи субњи доної китоб аст.

Бувад бемузду миннат устоде,
Зи дониш бахшадат њар дам кушоде.

Надиме, маѓздоре, пўстпўше,
Ба сирри кор гўёе, хамўше.

Дарунаш њамчу ѓунча аз вараќ пур,
Ба ќимат њар вараќ з-он як табаќ дур.

                                  		    Абдуррањмони Љомї

Талаби илм кунед, зеро ки илм соњиби худро ќодир ба 
ташхиси хуб аз бад менамояд.

«Нањљ-ул-њидоя»

ПИРОМУНИ АРЗИШИ ЗАБОН ВА СУХАН

1. Ин байтњоро аз ёд кунед ва оид ба мазмуни онњо фикри худро 
бигўед:

Сухан монад андар љањон ёдгор,
Сухан бењтар аз гавњари шоњвор.

                  	 ***
Сухан бењ, ки вайрон нагардад сухан, 
Чу аз барфу борон саройи куњан.
			   Абулќосими Фирдавсї

Зи њар як забон њар кї огањ бувад, 
Забонаш зи байѓора кўтањ бувад.
			   Низомии Ганљавї

Ба шамшери забон марди суханвар 
Кунад олам мусаххар чун Сикандар.
			   Њољї Њусайни Кангуртї

? Гавњар бо кадом калимањо њаммаъност? 
Мурод аз саройи куњан гуфтан чист?

ШОГИРДОНИ МЕЊРУБОН!

Соли нави хониш фаро расид. Шумо дар баробари 
дарсњои дигар аз забони тољикї низ сабаќ мегиред. Набо-
яд фаромўш кард, ки њељ чиз дар олам муќаддастар ва азиз-
тар аз забон нест. Инсон бо забони ширину гуворои худ аз 
тамоми љонварон фарќ мекунад. Забон ва сухан даврањоро 
бо њам пайванд месозанд ва дар инкишофи илму дониш ва 
пешрафти љамъият ањаммияти бузург доранд. Махсусан, 
сањми забони модарии мо дар ривољу равнаќи фарњанги 
љањонї беандоза аст. Шоирон ва олимони тавоно, чун 
Абўабдуллоњи Рўдакї, Абулќосими Фирдавсї, Закариёи 
Розї, Абўрайњони Берунї, Абўалї ибни Сино, Носири Хус-
рав, Умари Хайём, Љалолиддини Балхї, Саъдии Шерозї, 

Камоли Хуљандї, Њофизи Шерозї, Абдуррањмони Љомї, 
Мирзо Абдулќодири Бедил, Ањмадмахдуми Дониш, Са- 
дриддин Айнї, Мирзо Турсунзода ва садњо адиби дигар бо 
ин забон осори љовидонї офаридаанд, ки имрўз мояи ифти-
хори мо мебошанд.

Забони модарии мо, ки тољикї аст, дар замони пеш бо 
номњои форсї ва дарї шуњрати зиёд доштааст. Калимањои 
форсї, дарї, тољикї номњои як забонанд.

Аљдоди мо таърихи дуру дарозеро аз сар гузаронидаанд 
ва дар натиља забони мардуми Эрон форсї, Афѓонистон 
дарї ва мардуми Тољикистон тољикї ном гирифтааст. Тољи-
кон ва афѓонњову эронињо њангоми гуфтугў якдигарро наѓз 
мефањманд ва маќсади худро баён карда метавонанд. Аз ин 
рў, дар китобу маљаллањо ва њафтаномаву рўзномањо, њар 
љо ки забони форсї (шакли дигари он порсї) ва дарї омада 
бошад, мо бояд бидонем, ки муроду маќсад тољикист ва њар 
љо ки забони тољикї навишта бошанд, бояд бифањмем, ки 
њадаф форсї ва дарї аст.



6

ШАРЊ. Калимањои маќсад, мурод, њадаф дар љумла ё 
дар матн як маъно – орзуро мефањмонанд.

2. Шеъри зеринро бихонед ва аз ёд бикунед:

Ќанд љўйї, панд љўйї, эй љаноб,
			   Њар чї мељўйї, биљў. 
Бекарон бањрест, гавњар бењисоб,
			   Њар чї мељўйї, биљў. 
Форсї гўйї, дарї гўйї варо,
			   Њар чї мегўйї, бигў, 
Лафзи шеъру дилбарї гўйї варо,
			   Њар чї мегўйї, бигў. 
Бањри ман танњо забони модарист,
			   Њамчу шири модар аст, 
Бањри ў ташбењи дигар нест, нест,
			   Чунки мењри модар аст. 
З-ин сабаб чун шўхињои дилбарам
			   Дўст медорам варо, 
Чун навозишњои гарми модарам
			   Дўст медорам варо.
					     Муъмин Ќаноат

? Маќсади шоир аз форсї ва дарї гуфтан кадом забон аст? Шак-
ли пурраи калимаи варо чї гуна аст? Барои чї шоир варо гуф-
тааст?
Δ  Шоир забони модариро ба чї монанд кардааст?

ШАРЊ. Бубинед, ки адиби Афѓонистон Мойили Њиравї 
дар бораи забони тољикї, форсї ва дарї чї гуфтааст:

«Забони форсї, тољикї, дарї танњо дар лањљаи худ фарќи 
љузъї дорад ва ба ањли забон фањми он мушкил нест. Ин за-
бон аз басо забонњои олам таълифоти зиёд ва шуарои зиёд  

дорад ва бояд бо ин забон болид, нозид. Забони тољикї за-
бони дарист ва забони дарї забони форсист».

? Калимањои болид ва нозидро боз бо кадом шакл истифода 
кардан мумкин аст?
Δ  Муродифњои (синонимњои) ин калимањоро бигўед.

§1. ТАКРОРИ ДАРСЊОИ СИНФИ V 
ФОНЕТИКА

3. Калимањои зеринро бо тартиби алифбо бинависед:

Юсуф, шараф, андеша, дониш, жарф, комёб, сафед, 
Эрон, њангом, Офтоб, зебо, рафтор, файз, умед, чењра, ях-
дон, ќиёфа, љањон, таманно, хурсанд, бостон, вафо, ёр, им-
дод, уњдабаро, пазмон, машварат, гулдаста, ѓазал, наргис, 
лафз.

? Бо тартиби алифбо навиштани номњо чї ањаммият дорад? 
Чаро калимањои Юсуф, Эрон, Офтоб бо њарфи калон навишта 
шудаанд?
Δ  Бо муродифњои калимаи «лафз» мисол биёред.

4. Ба имлои калимањои зерин таваљљуњ кунед:

муњра гурўњ шуъба бўй
муњтољ андуњ шуъла рўй
муњсин анбўњ муътадил љўй
кўњ шукўњ муътабар сўй
муњлат маљрўњ муъмин мўй
шуњрат муъљиза шўй
туњфа мавзўъ гўй
куњна шурўъ кўй
суњбат тулўъ

Δ Имлои њарфи ў-ро дар калимањои мазкур бифањмонед. Бо 
калимањои мўй, рўй, бўй, љўй ибора бисозед.

5. Матни зеринро бихонед, калимањои ишоратшударо нависед 
ва ба љойи њарфи аввали онњо њарфе гузоред, ки маънои калима 
таѓйир ёбад:

ДАРАХТ

Ту ќомати баланди таманної, эй дарахт,
Њамвора хуфтааст дар оѓўшат осмон.
Болої, эй дарахт!
Дастат пур аз ситораву љонат пур аз бањор,
Зебої, эй дарахт!
Ваќте ки бодњо
Дар баргњои дарњами ту лона мекунанд,
Ваќте ки бодњо
Гесуи сабзфоми туро шона мекунанд,
Ѓавѓої, эй дарахт!...
Чун бо њазор ришта ту бо љони хокиён
Пайванд мекунї,
Парво макун зи раъд,
Парво макун зи барќ, ки барљойї, эй дарахт!...
                         			         Сиёвуши Касрої

? Барљойї чї маънї дорад? Вазифаи ї дар ин калима аз чї ибо-
рат аст?
Δ  Калимањои љой, пой, чой, сарой, тойро дар ибора биёред.

6. Матни якумро бинависед ва вазифаи овози садоноки и-ро дар 
иборањои ишоратшуда бигўед. Шеърро аз бар кунед. Ѓалатњои 
имлоии матни дуюмро ислоњ кунед:

Дар рўйи њаво турна ќатор аст, бубинед, 
Ин болу пари њусни бањор аст, бубинед. 
Абри гузарон боѓи шукуфони Хуљанд аст, 
Ё пуштаи гулњои Њисор аст, бубинед...
     					                    Гулназар

Дил наёромад зи гуфтори дурўѓ, 
Обу равѓан њељ н-афрўзад фурўѓ.

					           Љалолиддини Балхї

? Талаффузи овозњои ў ва у дар калимањои рўй, турна, њусн, 
гузарон, шукуфон, Хуљанд, пушта, гул магар якранг аст? Дар 
љуфти муродифии болу пар у чї вазифа дорад? 
Δ  Овозњои й, и, ї-ро шарњ дињед.

7. Матнњои зеринро бихонед, ба маънои калимањои ишоратшу-
да эътибор дињед ва берун аз матн онњоро бо њарфи ъ биёред:

Макун бад, ки бинї ба фарљом бад, 
Зи бад гардад андар љањон ном бад. 
Нагирад туро даст љуз некувї, 
Гар аз марди доно сухан бишнавї.

					     Абулќосими Фирдавсї

Ало, эй тўтии гўёи асрор,
Мабодо холият шаккар зи минќор!

					     Њофизи Шерозї

             Сурати зебои зоњир њељ нест,
             Эй бародар, сирати зебо биёр…
					     Саъдии Шерозї

Димна гуфт:
– Агар ман аз хидмати Шер баромада, ба гўшае ниши-

нам ва аз суњбати ту фоида бардошта, хилватнишин гардам, 
чї бошад?

Калила гуфт:
– Худо нигањ дорад, ки ман дигар бо ту суњбат дошта бо-

шам ё ба рафоќати ту майл кунам. Ман њамеша аз њамсоягии 
ту тарсон будам, чунки уламо гуфтаанд: «Аз суњбати љоњилу 
фосиќ парњез бояд кард ва ба хидмати оќилу порсо камар 
бояд баст».

					     Њусайн Воизи Кошифї

? ъ чї гуна њарф аст? Чаро калимањои Димна ва Шерро бо њарфи 
калон навиштаанд? 

8. Дуруст навиштани ин калимањоро ёд бигиред:

дурусттар панљоњсола маќсад

пасттар њамроњ маѓфират
баландтар дастгоњ ваќт
бадтар асбоб сабад
дастгир касб калид
њафтсад якљо

? Калимањои мазкур њангоми талаффуз ба кадом таѓйироти 
овозї дучор мешаванд?
Мисоли дигар оварда метавонед? 
Δ  Муродифњои калимаи рафоќатро номбар кунед.

9. Ба имлои калимањои анбур, занбўр, танбўр, танбењ, чанбар, 
анбар, анбор, шанбе, манбаъ, пунба, гунбад (гунбаз), дунбол, 
љунбидан эътибор дињед ва бо онњо мисол биёред.

? Бигўед, ки пунба чї маънї дорад? 

10. Калима ва иборањои зерро бинависед ва имлои њамсадоњои 
шаддаро ба хотир гиред:

барра, арра, аввал, Аллоњ, аммо, иттифоќ, албатта, пур-
ра, зарра, лаззат, шиддат, миннат, наќќош, муваффаќият, 
таваллуд, табассум, ташаккур, тањаммул, тараннум, мухам-
мас, мубаддал, муќаррар, таваккул, музаффар, таманно, 
мањалла (мањаллї), миллион, комиссия, тонна, зидди душ-
ман, њалли масъала, фанни риёзї, хатти хуб

? Ин љо кадом калимањои русї намуна оварда шудаанд? Чаро 
мо дар гуфтор ва навиштор онњоро ба кор мебарем?
Δ Калимањои муќаддас, табиї, риёзї ва пуршиддатро ба њиљо 
људо кунед.

11. Шеъри зеринро бихонед ва сабаби аз таркиби бандаки хаба-
рии аст (дар калимањои маъвост ва овост) афтодани њарфи 
а-ро бигўед:

Њар гањ он зоѓ мекашад ово, 
Ояд овои ў бад-ин маъво, 
То маро љойи будан ин маъвост, 
Гўши ман бар садои он овост.
                             	   Абдуррањмони Љомї

12. Шеъри зеринро бихонед ва бигўед, ки дар калимањои ишо-
ратшуда чї гуна дигаргунињои овозї рўй додааст?

ЌАСИДАИ ОБ

Дарёб, ки мо зодаи сайёраи обем,
Дар рўйи заминем, вале пораи обем.

Обу гили мо бофтаи хоњиши дарёст,
Тавњидгари маљмааи бораи обем.

Азбаски баландему зулолему гуњарнок, 
Дар олами дарё њама истораи обем.

Мо дар бари њар пайрањаи дашту биёбон 
Бар њамсафарон дастаи фаввораи обем.

Ин дањр саропо њама дарёи хаёл аст, 
Олам тану дарё дилу ангораи обем...

Мо барќи нигоњему замин дидаи обист, 
Сўйи фалаки сўхта наззораи обем.

Њар ќатраи дарёи равон аст муќаддас, 
Мо саљдагари маъбади сайёраи обем.

     		     Сафармуњаммад Айюбї

? Дар калимањои дарёб, обем ва дарё кадом њиљо бо зада талаф-
фуз мешавад?
Δ Дар мавзўи «Ањаммияти об» наќл нависед.

§2. АЛОМАТЊОИ КИТОБАТ ДАР ЉУМЛАЊОИ 
СОДА ВА МУРАККАБ

13. Матни зеринро бихонед ва аломатњои китобатро шарњ 
дињед:

ЉАШНИ МЕЊРГОН

Фаридун дар сари моњи Мењр тољ бар сар нињод, подшоњ 
шуд. Халќ ўро сарнагункунандаи шоњи ситамгар ва озод-
кунанда аз салтанати бегонагон медонист, бинобар ин ба 
подшоњияш хушнуд шуд ва тањнияташ кард.

Ба ёди ѓалаба бар истилогарон ва озод шудани кишвар 
аз ситамгарони аљнабї рўзи тахтнишинии Фаридун – сари 
моњи Мењр рўзи муборак дониста шуд. Аз он баъд њар сол 
сари моњро бо номи Мењргон љашн гирифта, дар он рўз 
гулханњо меафрўхтанд.

Сотим Улуѓзода

? Таркиби аз он баъдро чї гуна таѓйир додан мумкин аст?
Δ Муродифи калимањои ситамгар, салтанат, хушнуд, ѓалаба, 
кишвар, гулханро биёбед ва бинависед.

14. Њангоми хондани матни зерин ба мавќеи аломатњои кито-
бат эътибор дињед:

БОДО МУБОРАК!

Љашни Истиќлоли мо бодо муборак, дўстон!
Бахти мо, иќболи мо бодо муборак, дўстон!

Сарвари мо тољи вањдат бар сари тољик монд, 
Тољи зарринхоли мо бодо муборак, дўстон!

Модари мо шод гашту шод шуд атфоли мо, 
Хандаи атфоли мо бодо муборак, дўстон!

Љашни Сомонї, ки пайки соли сулњу дўстист, 
Соли некўфоли мо бодо муборак, дўстон!

Љашни давлатдории мо рамзи истиќлоли мост, 
Рамзи истиќлоли мо бодо муборак, дўстон!

Љашни Истиќлоли мо бодо муборак, дўстон! 
Бахти мо, иќболи мо бодо муборак, дўстон!

                                                               Њаќназар Ѓойиб

? Дар матн кадом аломатњои китобат истифода шудаанд? 
Δ Сабаби истифодаи онњоро бигўед.

15. Шеърњоро бихонед ва сабаби гузоштани сенуќта, вергул ва 
нуќтаро бигўед:

...Солњо рафтанд, даврон шуд дигар, 
Ќомати фарзанди инсон шуд дигар. 
Дар миёни мамлакатњо, ќитъањо 
Одамон доранд акнун рафтуо. 
Танг шуд мафњуми дурї дар луѓат, 
Роњ њам кўтоњ шуд чандин карат…

                            Мирзо Турсунзода 

ДУШАНБЕ

Ту шањри нуру имонї, Душанбе, 
Маро бењтар ту аз љонї, Душанбе. 
Ѓуруби моњу хуршедат гуворо, 
Фурўѓи шавкату шонї, Душанбе. 
Мазори мири Сомон дар Бухорост, 
Маќоми Оли Сомонї, Душанбе. 
Ба мижгонам бирўбам хоки роњат, 
Ќадамљойи бузургонї, Душанбе.
Суруди ишќ хонад оби Варзоб, 
Ту паймонро нигањбонї, Душанбе. 
Фидои љойгоњи бемисолат, 
Таманнои азизонї, Душанбе. 
Ба њар љо меравам, ёди ту бар сар, 
Ту мероси ниёгонї, Душанбе. 

Ба иќболу ба истиќболи тољик 
Њамеша љовидон монї, Душанбе.

      Мењринисо 

Δ  Номњои љуѓрофии матнро муайян кунед.

16. Матни зеринро бинависед ва дар он аломатњои китобатро 
гузоред. Ба имлои калимањо низ ањаммият дињед:

На танњо дар гўшаву канори Хуросон балки аз Мова
роуннањру Туркистон Эрону Озарбойљон Ироќу Рум њам 
мардум ба даргоњи Абдуррањмони Љомї рў меоварданд

Дафъае Фазлуллоњ Љамолї ном шоире аз Њинд ба зиёра-
ти Љомї омада буд Дар маљлиси аввалин ў дар боло нишаст 
Чун вай дар либосњои љанда буд ба яке аз амалдорони ваќт 
Амир Љалоир бад расид Гуфт

Миёни туву саг чї фарќ аст
Љамолї гуфт
Як ваљаб
Љомї аз тарзи баёни ў мутааљљиб шуд ва пурсид…
Кистї ва аз куљої
Љавоб дод
Фаќирам ва аз хоки Њинд мерасам
Љомї боз пурсид…
Магар худат Љамолї нестї
Гуфт
Њастам
Њар ду аз љо бархостанд ва оѓўш кушода вохўрї карданд

Аълохон Афсањзод

? Маънои «мутааљљиб шуд»-ро боз чї гуна ифода кардан мум-
кин аст? 
Δ  Тартиб додани ин гуна матнро машќ кунед.

§3. АЛОМАТИ ТИРЕ ВА НОХУНАК ДАР НУТЌИ 
АЙНАН НАЌЛШУДА

17. Матни зеринро бихонед ва сабаби гузоштани аломати 
нуќта ва тиреро шарњ дињед:

Подшоњ амр кард, ки туро ба роњи Бухоро фиристам, то 
ки роњро ба араб бибандї. Ќабул?

Виркан аз љой љаста, ба по хест:
– Фармон мебарам! – гуфт ва пурсид:
– Лашкари араб чї ќадар бошад?
Нахустпањлавон бо як навъ лањни танбењомез гуфт:
– Магар пањлавон, марди майдон шумораи душманро 

мепурсад?
Сотим Улуѓзода 

? Аломати тире ба чї ишора мекунад?
Аз мазмуни матн чиро фањмидед? 
Δ Муродифњои таъбири «фармон мебарам»-ро бинависед.

18. Матни зеринро бинависед, њангоми навиштан дар он ало-
мати тиреро бамавќеъ гузоред:

Искандари Маќдунї яке аз кордоронро аз амале шариф 
азл кард ва амале хасис ба вай дод. Рўзе он мард ба назди 
Искандар даромад.

Гуфт:
Чї гуна мебинї амали хешро?
Гуфт:
Зиндагонии подшоњ дароз бод, на мард ба амал бузургу 

шариф гардад, балки амал ба мард бузургу шариф шавад. 
Бар њар амале, ки њаст, некусиратї мебояд ва инсофу дод.

Искандарро хуш омад, амали вайро ба вай боз дод.

ЌИТЪА

Боядат мансаби баланд, бикўш,
То ба фазлу њунар кунї пайванд.
На ба мансаб бувад баландии мард,
Балки мансаб шавад ба мард баланд. 

                                          Абдуррањмони Љомї

? «Амале шариф» ва «амале хасис» бо њам чї гуна муносибати 
маъної доранд?
Мурод аз истифодаи калимаи «кордорон» чист?
Δ  Агар дар бораи адлу инсоф шеъре ё њикояте бидонед, бигўед.

19. Њикояти зеринро бихонед ва ба мавќеи аломати баён ва но-
хунак таваљљуњ кунед:

Ба пеши пойи аскарбача пойандоз густарда ба даргоњи 
падараш роњнамої карданд. Модар, бародар, хоњар, 
њамсоягон ва хешон ба сари ў танга ва ширинињо пошиданд. 
Он лањзањо њавлии амаки Рањмон аз омадани писараш нур 
мегирифт. Ќомати падару модари Эмомалї бардошта ме-
шуд. 

Эмомалї љомадони худро кушода, рўймоли гулдореро, 
ки њадя оварда буд, ба сари модар андохт. Модар онро ба 
чашмонаш молида гуфт: «Илоњо барака ёбї, бачам. Очат 
садќа... Илоњо шуњрату камол ёбї. Илоњо адлу эњсон наси-
бат шавад.»

Баъди он ки аскарбача барги сабзи овардаашро ба па-
дар, бародар, хоњар ва хешу аќрабояш як-як таќсим кард, 
падар ба ў масрурона нигариста гуфт: «Сињату саломат 
баргаштани ту барои мо–сад давлат. Омадани ту туњфаи аз 
њама олї аст. Мо дигар аз бобати ту хотирљамъем. Хурсан-
дем, ки амру иззати Ватанро сарбаландона ба љо оварда, 
њалол хизмат карда омадї, бачам. Хизмати ватан, субот ва 
љавонмардї рањмони хайр аст ва хайр рањмони бињишт аст. 
Ман ба ту пул мефиристам, ки муњтољї накашї, ту бошї, як 
гала савѓотиро бардошта омадї» 

Султони Мирзошоњ
Шодон Њаниф 

? Бигўед, ки чї гуна суханро дар нохунак мегиранд? Ба ин матн 
чї ном мондан мумкин аст?

20. Матни зеринро бинависед, њудуди сухани гўянда ва нутќи 
айнан наќлшударо муайян кунед:

Рўбоњеро сагони шикорї таъќиб мекарданд. Рўбоњ бо-
суръат медавид, то ки наздики чўбфурўше расид. Рўбоњ 
аз чўбфурўш дархост кард, ки ўро дар љое пинњон кунад. 
Чўбфурўш гуфт. Хонаи худам дар ихтиёри шумост. Шумо 
метавонед, дар ин љо пинњон шавед. Рўбоњ дар хонаи 
чўбфурўш пинњон шуд. Ваќте ки марди шикорчї бо сагњояш 
расид ва аз ў суроѓи рўбоњро пурсид, чўбфурўш бо овози ба-
ланд гуфт. Ман дар ин љо њељ рўбоње надидаам. Вале дар айни 
замон чанд маротиба ба тарафи хонаи худ ишора кард ва бо 
ишора фањмондан хост, ки рўбоњ дар хона пинњон шудааст. 
Марди шикорчї аз ишораи ў чизе нафањмид ва рафт. Ваќте 
ки шикорчї дур шуд, рўбоњ аз хона баромаду ба чўбфурўш 
эътибор надода ба роњи худ равон шуд. Чўбфурўш ба рўбоњ 
гуфт, эй ноинсоф, ман њаёти туро харидам, аммо ту ташак-
кур нагуфта, бо беэътиної аз ман дур мешавї. Рўбоњ гуфт. 
Ман ба ту самимона ташаккур мегуфтам, агар гуфтор ва 
кирдори ту ягона мебуд.

? Сухани гўяндаро дар байн ва охири нутќи айнан наќлшуда 
овардан мумкин аст?
Љумлаи «Ман њаёти туро харидам»-ро чї гуна мефањмед? Оё 
«њаёт»-ро харида мешавад?
Δ Шарњи таркибњои «таъќиб мекарданд», «дархост кард» ва 
«бо беэътиної»-ро дар дафтар бинависед.

ШАРЊ. Аломати тире ва нохунак бештар дар матнњое 
меоянд, ки мазмуни гуфтугўйи байни ду ё якчанд касро дар 
бар бигиранд. Гуфтугў ё суњбатеро, ки бо ин тартиб сурат 
меёбад, муњовара ё муколама мегўянд. Муњовара кали-
маи арабї аст ва маънои бо якдигар сухан гуфтан, гуфтугў 
(кардан)-ро дорад.

Калимаи юнонии диалог, ки аз љузъњои диа, яъне ду, ло-
гос, яъне сухан («dialogos – гуфтугў) иборат аст, аз љумла, 
дар забонњои русї ва англисї њамин мафњумро баён меку-
над. Ин њикояти Убайди Зоконї намунаи чунин матн аст:

Шахсе мењмонеро дар зерхона хобонда, ними шаб садои 
хандаи вайро дар болохона шунид. Соњиби хона пурсид: 

– «Дар он љо чї мекунї?»
Гуфт: «Дар хоб ѓалтидаам».
Гуфт: «Мардум аз боло ба поин ѓалтанд, ту аз поин ба 

боло ѓалтидї?»
Гуфт: «Ман њам ба њамин механдам».

21. Монанди матнњои боло ду матн тартиб бидињед, ки дар 
онњо аломатњои тире ва нохунак истифода шуда бошанд.

§4. НАВЪЊОИ КАЛИМА АЗ РЎЙИ МАЪНО

22. Матни зеринро бихонед ва калимањоро аз рўйи маъно ба 
гурўњњо људо кунед:

КАЮМАРС

Дар ќадимтарин ривоятњои аљдоди мо – ќавму ќабилањои 
Бохтария, Суѓд, Эронзамини бостонї чунин омадааст, 
ки инсонњо нахуст дар љангалњо мезистаанд, хўрокашон 
мевањои ёбої, пўшокашон барги дарахтон будааст, на киш-
тукорро медонистаанд ва на шикорро.

Як ваќт аз байнашон Каюмарс ном марди доное барома-
да, ба онњо шикори љонваронро ёд додааст.

Каюмарс ойини подшоњиро ба љањон овард ва нахус-
тин подшоњ ў шуд. Бохирад марде буд, аќли љўяндаву 
офарандае дошт. Аз санг ва чўб олатњои буррандаву ши-
кофанда тарошида, ба воситаи онњо ба шикори љонварон 
пардохт. Дар љангалзору кўњсорон дарандаю чаранда фа-
ровон буд.

Каюмарс маќомгоњашро аз љангалзор ба кўњсор кўчо-
нида, пойтахти худро дар ин љо устувор кард.

Мардумон чун шикорро ёд гирифтанд, ба хўроквориашон 
гўшт зам шуд, машаќќати пайдо кардани хўрок ќадаре осон-
тар гардид...

Сотим Улуѓзода

23. Китобњои луѓатро номбар бикунед ва ањаммияти онњоро 
бигўед.

? Калимањое, ки маънои мустаќил надоранд, чї вазифаро адо 
мекунанд? Маънои калимањои «фарњанг, тамаддун, санъат ва 
маљалла»-ро аз китобњои луѓат биёбед ва бинависед.

24. Матнњои зеринро бихонед ва иборањои ишоратшударо аз 
љињати маъно муќоиса кунед:

Боди буррон чист пеши љунбиши боди сухан, 
Доди дунё медињад, њар кас дињад доди сухан!
                        			   Зиё Абдуллоњ

Мењрубону Мижгон рўйи хона бозї доштанд.
                                 Кароматуллоњи Мирзо

Њељ шодї нест андар ин љањон 
Бартар аз дидори рўйи дўстон.

Абўабдуллоњи Рўдакї

? Ба шеъри устод Рўдакї таваљљуњ кунед, маънои «рўйи дўстон»-
ро чї гуна фањмидан мумкин аст?
Δ  Вобаста ба мазмуни мисраи «Рўйи олам дидан одам дидан 
аст» (Мирзо Турсунзода) дар њудуди се-чор љумла наќл нави-
сед.

25. Матни зеринро бихонед ва маънои ибора ва љумлањои «да-
мидани офтоб, чанг ѓалаба надошт, хок аз хоби гарон сар бар-
дошт, офтоб фурў рафт»-ро нависед:

Чўпонон ва аз љумла Бозор, сањари барваќт рамаро 
пеш андохта, ба тарафи Самарќанд ронданд. Роњи ин та-
раф бењтар бошад њам, лекин чанг, хоки њавои ѓуборолудаш 
димоѓњои чўпонони моро, ки ба њавои тозаи кўњистон пар-
вариш ёфта буданд, ќариб ба таркидан меовард. Аз сањар 
то дамидани офтоб чанг он ќадар ѓалаба надошт, шабнами 
сањарї, ки аз бухори чашмасор ва љўйборњои гирдупеш 
пайдо шуда ба замин мерехт, хоки хушкро ќадре нам дода, 
аз парвоз бозмедошт. Њамин ки офтоби љањонтоб баро-
мада, партави худро дар сари љањониён андохт, ба ќатори 
њайвонот ва наботот, гўё ки хок њам аз хоби гарон сар бар-
дошт. Ба таъсири тобиши офтоб аввал шабнам бухор шуда 

ба њаво парид, пас аз он хок њам хушк ва сабук шуда, бо 
расидани суми гўсфандон ба парвоз оѓоз кард. Ваќте ки оф-
тоб ќадди найза баланд шуд, чанг њам рўйи њаво ва офтобро 
фаро гирифта, оламро сиёњу торик кард; гўё ки офтоб пас аз 
як соати баромадани худаш боз фурў рафт…

Садриддин Айнї

? Бигўед, ки калимаи «рехтан» дар кадом мисол ба маънои 
аслї ё њаќиќї омада ва дар кадом мисол ба маънои маљозї ё 
ѓайрињаќиќї кор фармуда шудааст?: «Њама зарру анбар биёмех-
танд, Зи шодї ба сар-бар њамерехтанд» (Фирдавсї); «шабнами 
сањарї... ба замин мерехт». 
Δ Вожаи «таркидан»-ро дар мисоли «димоѓњои чўпонони моро... 
ба таркидан меовард» маънидод кунед.

26. Иборањои зеринро бинависед, маънои аслї ва маљозии 
калимањоро муайян кунед:

оби соф	 дили соф
манбаи дониш	 дили сангин
кони ангишт	 бодоми талх
њавои сард	 сухани сард
љавоби талх	 кони сухан
девори сангин	 ќуллаи кўњ

? Бо кадоме аз ин иборањо шеър медонед? Калимаи «пок» дар 
байти:

Њама тан бишустам бад-он оби пок,
Ба кирдори хуршед шуд тобнок.

Абулќосими Фирдавсї

маънои њаќиќї дорад ё маљозї?

Δ  Муродифи вожањои «кирдор» ва «тобнок»-ро бигўед.  

27. Бо иборањои «бахти сафед, сухани ширин, интизоми 
оњанин, овози сахт, оташин гаштан» ва «худро гум кардан» 
љумла тартиб бидињед.

ШАРЊ. Маљоз вожаи арабист. Маљоз, яъне корбурди ка-
лима ба маъное љуз маънии њаќиќї ё аслї, ё калимае, ки дар 
ѓайри маънии њаќиќии худ истифода шавад ва он маънї аз 
љињате ба маънии аслї монандї дошта бошад. Чунончи:

Љањон дил нињода бад-ин достон, 
Њама бихрадон низу њам ростон.

                                  Абулќосими Фирдавсї

Ин љо вожаи љањон ба маънои љањониён, яъне њама, кул-
ли одамон ва башарият омадааст.

Дар ин сухани устод Айнї – «Тољикистон гул кард, фар-
до ба олами Шарќ мевањои ширин хоњад дод» таркиби гул 
кард ва ибораи мевањои ширин хоси дарахт бошад њам, на-
висанда онњоро ба маънињои ѓайриаслї, яъне ба озодї ба-
ромадан, истиќлолият ёфтан ва ба дигар кишварњои Шарќ 
таъсир расондан истифода бурдааст.

Дар маънии маљозї њусни калима ё ибора афзун мегар-
дад ва он бештар таъсирбахш мешавад.

28. Байти Хоља Њофизи Шерозиро бинависед ва онро аз ёд кунед. 
Маънои ибораи нури чашмро эзоњ дињед:

Дењќони солхўрда чї хуш гуфт бо писар,
К-эй нури чашми ман, ба љуз аз кишта надравї!

29. Бо калимањои сермаънои «сар, бор, бар, дам» љумла тартиб 
бидињед.

30. Аз байтњои зерини Камоли Хуљандї маънии калимањои «бо-
рик, чанг» ва «боз»-ро муайян кунед:

Муѓанниё, суханони Камол борик аст, 
Бихон ба чанг, ки борик наѓмае дорад.

				    ***
Њалќа чї занї, Камол, бар дар, 
Доим дари рањмати ту боз аст.

? «Њалќа бар дар задан»-ро чї гуна мефањмед?
Δ  Маънињои вожаи «боз»-ро шарњ бидињед.

31. Байтњои зеринро бинависед ва маънои калимањои «сар» ва 
«доман»-ро эзоњ дињед:

Њама домани кўњ пурлашкар аст, 
Сари номдорон ба дом – андар аст.

                                   Абулќосими Фирдавсї

Гар зи по афтам, нахоњам монд аз роњи талаб,
Дар суроѓаш, то маро даст аст, доман мекашам.

Мулњами Бухорої

? Бигўед, ки аз ин ду калима кадомин ба маънои маљозї омада-
аст?

32. Аз ин байт калимаи сермаъноро пайдо кунед ва маъноњои 
дигари онро бигўед:

Њамасола хандон лаби љўйбор,
Ба њар љой бози шикорї ба кор.

Абулќосими Фирдавсї

33. Маънои калимањои «шаст» ва «пур»-ро эзоњ бидињед. 
Бигўед, ки ин гуна калимањоро дар забон чї меноманд?

Чу дар шаст уфтодаш зиндагонї, 
Хаданг уфтодаш аз шасти љавонї.

                                     Низомии Ганљавї

Он кун, ки бузургањд гардї, 
Фарзонаи њафт мањд гардї. 

Зинњор ба њирфати падар кўш, 
Дар дидаи мардум аз њунар љўш. 
Оини хирад ба даст овар, 
Моњии њунар ба шаст овар.

                                  Шамсиддини Шоњин

Дилаш гашт пуроташ аз мењри Зол, 
Аз ў дур шуд хўрду орому њол.

                                     Абулќосими Фирдавсї

Халифа гуфт: «Њар гоњ љомаи куњна пўшида бошї, 
зинњор кафши нав ба по накунї, ки пур нозеб аст».

                                  Садри Зиё 

Номи ў Шопур буд ва «пур» ба забони порсї писар 
бошад.

«Таърихи Наршахї»

34. Байтњои зеринро бихонед ва маънои калимањои «бањра» ва 
«бех»-ро бигўед:

Бирав, зи таљрибаи рўзгор бањра бигир, 
Ки бањри дафъи њаводис туро ба кор ояд.
                                                                Абўабдуллоњи Рўдакї

Набошад маро бањра љуз ранљу дард, 
Шавад рўзи равшан чунин ложвард.

                                                              Абулќосими Фирдавсї

Агар зи боѓи раият малик хўрад себе, 
Бароваранд ѓуломони ў дарахт аз бех.

***
Барандоз бехе, ки хор оварад, 
Дарахте бипарвар, ки бор оварад.

                                             Саъдии Шерозї

? «Себ», «бањра» ва «бех» аз љињати маъно чї фарќ доранд?

ШАРЊ. Дар назм ва гоње дар наср ба љойи калимаи аф-
тад (аз феъли афтодан) уфтад меояд.

35. Байтњоро бинависед ва ба маънои калимањои равон ва чанг 
зењн монед:

Гулоб аст, гўйї, ба љўяш равон, 
Њаме шод гардад зи бўяш равон.

			   ***
На гург, ар шери мардумхор бошад, 
Ба чанги мо чу рўбањ хор бошад.

                                         Абдуррањмони Љомї

Бигрифт ба чанг чангу биншаст, 
Бинвохт ба чанг чангу зад шаст.

                                    Абўабдуллоњи Рўдакї

ШАРЊ. Илова бар омоним ин гуна калимањоро 
мутаљонис (таљнис аз њамин реша аст), яъне њамљинс мегўянд. 
Калимаи љинос бо таљнис њамрешаанд. Дар љумла ва шеър 
овардани ду калимаи монанд, аммо дорои маънињои гуно-
гунро мутаљонис, љинос ё њамгун, пайравї мегўянд. Таљнис 
ва љинос номи санъати шеърї мебошанд.

36. Матнро бихонед ва бигўед, ки калимањои бо ранги сиёњи 
баланд навишта аз љињати маъно бо њам чї муносибат до-
ранд? Муродифи калимањои «писанд», «дўст», «сипоњ» ва 
«хирадманд»-ро номбар кунед:

Машварат идроку њушёрї дињад, 
Аќлњо мар аќлро ёрї дињад.

                                     Љалолиддини Балхї

Афросиёб дар шарќи мамлакаташ вилоятеро то дарёи 
Чин ба Сиёвуш дода, ўро дар он сарзамин подшоњ кард…     

Кишвари подшоњи нав аз як сар то сари дигараш сад 
фарсанг буд. Сиёвуш ба як љойи хушобу њавое расид, ки як 
тарафаш бањр, як тарафаш кўњ, тарафи севумаш дашти ку-
шод ва фарохе буд. Дар кўњ ва дашт нахчир фаровон буд. 
Дилкушо маъвое буд, дарахтони бисёр ва обњои равон дошт.

Сотим Улуѓзода

Δ  Шакли дигари калимањои «фарсанг» ва «севум»-ро ба ёд би-
ёред.

37. Кадом калимањои шеъри зерин аз љињати маъно ба њам наз-
диканд?

САЙЌАЛИ ДУНЁ

Шабњо чароѓон мешавї, 
Пурнуру тобон мешавї, 
Эй осмони бахти мо, 
Як ахтаристон мешавї.

Рўйи ту аз рўйи љањон бењ , 
Њар кўчаат аз Кањкашон бењ, 
Эй шањри рўњафзо, Душанбе, 
Эй сайќали дунё, Душанбе!

Њар субњдам бо офтоб 
Болида мехезї зи хоб,
Хоки њама кўят зар аст, 
Оби њама љўят гулоб.

Шоми сафедат пурзиё, 
Субњи умедат пурсафо, 
Набвад бањоят ѓайри дил, 
Эй дилкушо, эй дилрабо.

                                Низом Ќосим

38. Бо калимањои хуршед, бузург, рўй, љањон, дониш, далер, 
хуррам бо шеър мисол биёред ва муродифњои онњоро дар даф-
тар нависед.

ШАРЊ. Маънои муродиф аслан пайрав аст, яъне чизе, ки 
дар аќиби чизи дигар бошад. Дар забон калимањои шаклан 
гуногуни њаммаъниро муродиф ё мутародиф (яъне њамрадиф) 
меноманд. Радиф, ки унсури муњимми шеър ба шумор мера-
вад, бо калимаи муродиф њамреша мебошад.

Муродифњо ё муродифот (яъне синонимњо) як маъниро 
бифањмонанд њам, бо мавриди истифодаи худ фарќ меку-
нанд. Чунончи: калимањои маќсад, муддао, ният, орзу, ком, 
умед, азм, оњанг дар матн дар љойи худ зебо ва мувофиќ ба 
назар мерасанд.

39. Матнњои зеринро бихонед ва ба муродифњои калимаи 
маќсад ва мавќеи корбурди онњо таваљљуњ кунед:

Ятим бо духтар ба як вилояти дурдаст рафта, њар ду бо 
хурсандї зиндагонї карда, ба муроду маќсадашон раси-
данд.

Садриддин Айнї

Ман чун њаљ бикардам, боз ба љониби Миср бирафтам 
ва нияти боз омадан надоштам.

Носири Хусрав

Туї аз њар ду олам орзуям, 
Туро чун ёфтам, аз худ чї гўям!

          	          ***
Њавои мулки худ аз дил бадар кард, 
Ба мулки Миср оњанги сафар кард.

                                         Абдуррањмони Љомї

Δ  Дар бораи ањаммияти муродифњо бо чанд љумла фикратонро 
баён кунед.

40. Матнњои зеринро бинависед ва аз ёд кунед. Мазмуни шеър 
ва калимањои зидмаъноро шарњ дињед:

Сухан зањру позањру гарм асту сард, 
Сухан талху ширину дармону дард.

			   ***
Ба кажжию норостї кам гирой, 
Љањон аз пайи ростї шуд ба пой.
                                        Абўшакури Балхї

Кори мардон равшаниву гармї аст, 
Кори дунон њилаву бешармї аст.
                                        Љалолиддини Балхї

? Калимањои «кажжию норостї» бо њам чї гуна муносибат до-
ранд?

ШАРЊ. Кажжї ва каљї як калимаанд. Каж калимаи 
тољикист. Дар алифбои арабї њарфи ж вуљуд надорад ва 
онро арабзабонњо зо-и форсї номидаанд. Дар забони арабї 
ба њарфи ж љ (љим) монанд аст. Аз ин рў дар баъзе мавридњо 
нависандагон ба љойи ж љ ё з навиштаанд, ба мисли каж-каљ, 
бож-бољ, арзманд (яъне арзишманд, боарзиш) – арљманд.

41. Матнро бихонед ва калимањои муќобилмаъноро бинависед: 

Рўзњо, моњњо мегузаштанд. Рўзњои талх, моњњои вазнин. 
Тобистону тирамоњ, зимистони ќањратун њам ончунон пуш-
ти сар шуданд, ки гўё мардум бедарак монданд. Не, рўзњову 
моњњо, њатто фаслњо дар назари яке кўтоњ, дар назари дига-
ре мисли сол тўлонї буданд. Зеро аз хурд то калон дар сар 
андешаи гарон, дар дил ѓаму кулфат доштанд. Аз нигоњњо 
њасрат, аз чењрањо андуњ меборид. Дар њама љо, њамин ки 
яке бар дигаре рўбарў меомад, албатта, аз љигаргўшањои 
роњдур, аз онњое, ки дар кадом як гўшаи дунё љонбозї дош-
танд, пурсон мешуданд. Суханњо як хел мебаромаданд: хату 
хабаре њаст? Хусусан, модарон шашќатор оби дида мерех-
танду бори дилро сабук мекарданд. Пирамардон чї? Онњо 
бурдборона нафас кашида, бо нафрат мегуфтанд:

– Гитлери дањанталх, илоњо, саг барин мурад, дунёра 
нотинљ, одама ба одам душман кард...

Абдулњамид Самад

? Муроди нависанда аз калимаи љигаргўша чист? 
Δ  Маънои калимаи бурдборонаро бигўед.
Маънои аслии таркибњои андуњ боридан (андуњ меборид), 
љонбозї доштан (љонбозї доштанд), бори дилро сабук кардан 
(бори дилро сабук мекард)-ро шарњ дињед.

Калимањои зидмаъноро мутазод (антоним) мегўянд ва 
тазод, ки номи як санъати шеърист, аз нигоњи маънї ба 
ин калима алоќаманд мебошад.

42. Бо истифода аз калимањои «рўзу шаб, пиру барно» матн 
тартиб дињед.

43. Ба калимањои зидмаънои шеъри Љалолиддини Балхї 
ањаммият бидињед ва онро азёд кунед:

Оби њайвон хон, махон инро сухан, 
Љони нав бин дар тани њарфи куњан. 
Нуктаи дигар ту бишнав, эй рафиќ, 
Њамчу љон ў сахт пайдову раќиќ... 
Дар маќоме зањру дар љое даво, 
Дар маќоме куфру дар љое раво… 
Дар маќоме айбу дар љое њунар, 
Дар маќоме сангу дар љое гуњар. 
Дар маќоме њанзалу љое шакар, 
Дар маќоме хушкию љое матар...

? Чаро шоир ба љойи калимаи њайвон калимаи њаётро ба кор 
набурдааст?
Δ Калимањои номафњумро аз фасли луѓати китоб биёбед ва 
маънои онњоро дар хотир бигиред.

ШАРЊ. Калимаи маќом арабї аст ва маънои љой ва љойи 
истиќоматро дорад. Чунончи:

Он дењро Бухоро хондаанд ва аз ќадим боз маќоми под-
шоњон аст.

«Таърихи Наршахї»

Маќом дар шеъри Мавлоно Љалолиддини Балхї маф-
њуми љой, мавќеъ, маврид ва њангомро баён мекунад. Ин ка-
лима ба маънии дараља, мартаба, рутба ва поя низ истифода 
шудааст:

Њар кадом маќом, мартаба ва дараљаи хеш бидонанд.
Ањмади Дониш

Дар мусиќї оњанги сурудро маќом мегўянд. 
Маќомот шакли љамъи калимаи маќом аст. Мисол:
Яке аз сулолањои Лубнон, ки маќомоти ў дар диёри Араб 

машњур буд, ба љониби Димишќ даромад.
Саъдии Шерозї

Аммо маќомотњо гуфтан ѓалат аст, чунки пасванди 
љамъсози арабии -от аз љињати вазифа баробари пасванди 
љамъсози тољикии -њо мебошад.

44. Ба шарњи калимаи маърифат таваљљуњ кунед:

Маърифат калимаи арабї буда, дар «Фарњанги забони 
тољикї» ин гуна тафсир ёфтааст:

1)	 илму дониш:

Дидаи љони Бўалї Сино 
Буда аз нури маърифат бино.

                                     Анварии Абевардї
2)	 шинохтан, донистан, боадабу ботарбия будан:

Шеъри форсї роњи зиндагї ва саодату маърифатро ба 
мо ёд медод.

Сайид Муњаммадалии Љамолзода



30

3)	 тамиз, фањм:
Агар маърифат медоштї, ба дидани дўстат мерафтї.

Сайид Муњаммадалии Љамолзода

45. Матни зеринро бинависед ва ба шарњи калимањои муассис 
ва фозил, ки дар дохили ќавсайн омадаанд, диќќат бидињед:

Ман номи «Ѓиёс-ул-луѓот»-ро аввалин бор дар макта-
бе, ки дар Самарќанд хондаам, аз муассис (асосгузор, бун-
ёдкунанда) ва муаллими калони ин мактаб, марди бисёр 
фозил (олим, доно, донишманд, дорои фазлу камол) Мул-
ло Абдулќодири Шакурї шунидам. Ин муаллим, ки кито-
би чандон зиёде надошт ва, чунонки мо, шогирдонаш, пай 
мебурдем, яке аз ќадрноктарин ва даркоритарин китобњояш 
њамин «Ѓиёс-ул-луѓот» буд.

Рањим Њошим

ШАРЊ. Шумо то ин ваќт шояд бо шаклњои дигари кали-
маи луѓат, монанди луѓатњо ва луѓот вохўрда бошед.

Луѓат калимаи арабї аст. Луѓатњо ва луѓот шаклњои 
љамъи он мебошанд. Луѓат бо иловаи пасванди (суффикси) 
-њо шакли љамъ гирифтааст. Ин тарзи љамъбандии тољикї 
аст. Луѓот шакли љамъбандии арабї буда, яъне луѓатњо гуф-
тан аст.

Китоби луѓат ё луѓатнома (фарњанг ва фарњангнома 
њам мегўянд) њамсафари њаётии инсон ба шумор меравад. 
Луѓатномањоро хазинаи забон меноманд, зеро ки сарвати 
луѓавии забонро дар бар мегиранд.

46. Шарњи калимањои «дида» ва «нур»-ро аз «Фарњанги забони 
тољикї» бихонед ва дар дафтар нависед.

47. Шеъри зеринро бинависед, калимањои мутародиф (њам-
маъно), сермаъно, мутаљонис (њамљинс ё њамгуна) ва мутазод 
(зидмаъно)-ро муайян кунед. Матнро аз бар кунед:

МОДАР

Гўянд, маро чу зод модар,
Пистон ба дањон гирифтан омўхт.
Шабњо бари гањвораи ман
Бедор нишасту хуфтан омўхт.
Дастам бигирифту по ба по бурд,
То шеваи роњ рафтан омўхт.
Як њарфу ду њарф бар забонам
Алфоз нињоду гуфтан омўхт.
Лабханд нињод бар лаби ман,
Чун ѓунчаи гул шукуфтан омўхт.
Пас њастии ман зи њастии ўст, 
То њастаму њаст, дорамаш дўст!

Эраљ Мирзо

§5. РОЊЊОИ АСОСИИ КАЛИМАСОЗЇ

48. Матни зеринро бихонед ва калимањои сохтаву мураккаби 
онро муайян бикунед. Фарќи калимањои содаро аз калимањои 
мураккаб бигўед:

Темурмалик яккаву танњо бо роњи биёбон ба тарафи 
Хоразм мерафт. Ў аз биёбон баромада, ба љоњои обод 
ва ањолинишини Хоразм расид, аммо њамаи он љойњои 
собиќ обод аз биёбони холии беобу алаф бадтар шуда бу-
данд: киштзорњо, гулзорњо, боѓу бўстонњо ва марѓзорњо 
сар то сар хароб шуда буданд; дењањо ва работњо тамо-
ман сўхта вайрон шуда буданд. Дар тамоми он љойњо аз 
љинси одамї ва њайвоноти хонагї касе ва чизе ба назар 
наменамуд.

Темурмаликро аз дидани ин њол дил метапид, нафас 
тангї мекард ва ѓазабе, ки нисбат ба чингизиён дошт, 
садчандон зиёд мешуд.

Садриддин Айнї

? Калимаи «асар» боз кадом маъноро ифода мекунад?

49. Бо истифодаи пешванду (преффиксу) пасвандњо аз 
феълњои дон, пўш, санљ, хўр, гуфт, бур, бин, шунав исму си-
фат бисозед.

50. Матнњои зеринро бихонед ва бигўед, ки калимањои мурак-
каби ин байтњо бо кадом роњ ташаккул ёфтаанд?

Бузургї саросар ба гуфтор нест, 
Дусад гуфта чун ним кирдор нест.

                                Абулќосими Фирдавсї

Дўстиро љустуљў дорем мо, 
Аз амонї гуфтугў дорем мо.

                               Мирзо Турсунзода

– Бигир, бачам! – гўшти рўйи тобасангро ба косаи сафо-
лие гузошта, ба Аградод дароз кард Сабокат.

– Гармогарм бихўрї, асари сарморо аз танат мерабояд.
Бароти Абдуррањмон

? Вожаи «мерабояд» чї маънї дорад? Калимаи «асар» ба кадом 
маънї оварда шудааст?

51. Љумлањое тартиб дињед ё аз назму наср мисоле биёред, ки 
сифату феълњои мўйсафед, неку бад, гарму сард, даромад ва 
баромад чун исм истифода шаванд.

52. Матнњои зеринро бихонед ва калимањои мураккабро маъ-
нидод кунед. Аз матни манзум сохти калимањои «љонвар» ва 
«одамї»-ро шарњ дињед:

Зардакофтоби тирамоњ дар паси ќуллањо нопадид шуд. 
Талу теппа ва дарањо оњиста-оњиста ба назар ѓуборолуд, 
сиёњфом мешуданд. Хусрав аз сари баландї, аз пеши чор-
маѓзи кўрак, ки њар шаб аз он љо навњаи бум ба гўш мерасид, 

ба дења нигарист. Хонањо, долу дарахтонро пардаи кабуд-
фоми дуд мепечонд. Атроф сокиттар мегашт. Теѓањои кўњ 
ва шахњои овезон, ки дар равшанї пуршукўњ менамуданд, 
акнун дањшатноку вањмангез ба чашм мерасиданд. Гоњ-гоњ 
шамоли сард вазида, аз лаби љарї ва домани кўњ баргњои 
хушкидаи рафидахору камол ва курушу ровро барканда, ба 
љое мебурд.

Абдулњамид Самад

Љонвар фарбењ шавад, лек аз алаф, 
Одамї фарбењ зи изз асту шараф. 
Одамї фарбењ шавад аз роњи гўш, 
Љонвар фарбењ шавад аз њалќу нўш.

                                   Љалолиддини Балхї

? Калимањои муќобилмаънои «фарбењ» кадомњоянд?
Δ  Муносибати байни калимањои «из(з)» ва «шараф»-ро бигўед.

53. Ањаммияти унсурњои калимасозро бо мисолњо эзоњ бидињед 
ва бигўед, ки чаро калимањои «дониш, донишманд, бедониш»-ро 
њамреша меноманд?

54. Матни зеринро бихонед ва бандакњоро муайян кунед: 
   

Борон дар боридан, роњ лой, њаво сард, рўз гашт карда, 
ба бегоњї наздик расидааст. Як бачаи њаштсола роњ мера-
вад, аммо ба чї тарз? Њар ќадами партофтаи худро се-чор 
бори дигар бардошта, ба љойи аввалиаш менињад ва њар за-
мон баргашта, ба дунболи худ нигоњ мекунад. Маълум буд, 
ки ин бача хеле хунук хўрдааст ва мехоњад, ки барои гарм 
кардани бадани худ тезтар роњ равад.

Садриддин Айнї

Кўдакони дўстрў пайи њам ба њавлї ворид шуда, бо хан-
даву шавќ ба чидани себњои рехта шурўъ карданд. Чашмо-
ни мард нурафшон, чењрааш равшан, лабонаш пуртабассум 

нарм бархест ва ба тифлакони себчин пайваст, балки ў низ 
гўё ба тифле табдил ёфт. Эње, давутоз ва шўру талоши тозае 
ављ гирифт барои себчинї.

Абдулњамид Самад

55. Иборањои зеринро бинависед ва роњи таркиб ёфтани онњоро 
бигўед:

майдони варзиш	 гарданбанди тилло
китоби Зуњро	 боди сабо
варзиши бадан	 ќадди сарв
сањни мактаб	 дарёи Сурхоб

56. Байтњои зеринро нависед ва бандакњои -ам, -ат, -ашро дар 
калимањои нангам, танат, солаш маънидод кунед:

Дил чу дар хидмати ту шод кунам, 
Нангам ояд, ки зи љон ёд кунам.

                                 Парвиз Хонларї

Таносоию коњилї дур кун, 
Бикўшу зи ранљи танат сур кун.

				    ***
Сиёвушро доду кардаш навид, 
Зи хубї бидодаш фаровон умед.
Чунин њафт солаш њаме озмуд, 
Ба њар кор љуз покзода набуд.

                          Абулќосими Фирдавсї

57. Бо шакли љамъи бандакљонишин мисол биёред ва дар даф-
тар нависед.

58. Матни зеринро бихонед ва гўед, ки дар он кадом бандакњои 
феълї истифода шудаанд? Дар љумлаи «Анварї манам», -ам чї 
гуна бандак аст?

Рўзе Њаким Анварї дар бозори Балх мегузашт, њангомае 
дид, пеш рафт ва сар дар миён кард. Марде дид, ки истода ва 
ќасоиди Анварї ба номи худ мехонд ва мардум ўро тањсин 
мекарданд.

Анварї пеш рафт ва гуфт:
– Эй мард, ин ашъори кист, ки мехонї?
Гуфт:
– Ашъори Анварї!
Гуфт:
– Анвариро мешиносї?
Гуфт:
– Чї мегўйї, Анварї манам!



36

Анварї бихандиду гуфт:
– Шеърдузд шунида будам, аммо шоирдузд надида будам.

Фахриддин Алии Сафї

? Ба ифодаи «дар бозори Балх мегузашт» таваљљуњ кунед. Имрўз 
дар ифодаи чунин маъно ба љойи пешоянди дар кадом пешоянд-
ро истифода мебаранд?
Δ Кўшиш ба кор баред, то матнро бетаѓйир наќл кунед. Мавќеи 
аломатњои китобатро ба ёд гиред.

59. Матнњои зеринро бихонед ва бигўед, ки бандакњои хабарї 
бо кадом калимањо пайваст шудаанд? Бандакњои хабарї аз 
бандакњои феълї чї фарќ доранд?

Давлати шоњон асари ганљи туст, 
Роњати аъён самари ранљи туст. 
Гар ту ду рўзе надињї тан ба кор, 
Яксара нобуд шавад рўзгор. 
Боиси ободии олам туї, 
Ранљбаро, маънии одам туї!...
                                       Абулќосим Лоњутї

				  
 ***

Дар зимистон бо хаёли навбањорон зиндаам, 
Сабзаи сањрояму бо оби борон зиндаам. 
Ќатрањо аз иттифоќи њамдигар дарё шаванд, 
Ман дар ин дунё ба мењри дўстдорон зиндаам.

Алимуњаммад Муродї

? Чаро шоир туст гуфтааст? Шакли пурраи он чї гуна аст?

§6. СОХТ ВА ИМЛОИ ИСМ

60. Ба калимањои зерин пешванд ва пасвандњои њам-, -гар, -гор, 
-андар, -гоњ, -зор, -истон, -дон, -бон, -а, -ї, -гарї, -иш, -ор-ро 
илова кунед ва калимаи нав бисозед: 

лола шоир

пайванд боѓ
рўз ранг
хон бор
пурс сабаќ
мадад базм
гуфт даст

61. Матнњои зеринро бихонед ва роњи ба вуљуд омадани исмњои 
ишоратшударо бигўед. Ба мазмуни байтњо эътибор бидињед: 

Рафти сухан бар сари Хатлон бувад, 
Њубби Ватан гўшаи имон бувад.

                      Њољї Њусайни Кангуртї

Он бузи кўњї бар он кўњи баланд 
Бардавад аз бањри хўрде бегазанд.

                              Љалолиддини Балхї

Набояд роњрав, к-ў зуд ронад, 
Касе, к-ў зуд ронад, зуд монад.

                          Низомии Ганљавї

Дил чун мутеъ гашт, чароѓи назар шавад, 
Фарзанди нек љойнишини падар шавад.

             Саййидои Насафї 

Моргире рафт сўйи кўњсор, 
То бигирад ў ба афсунњо-ш мор.
			 
			   ***
Гар гарону гар шитобанда бувад, 
Он ки љўяндаст, ёбанда бувад.

			   ***
Дар талаб зан доимо ту њар ду даст, 
Ки талаб дар роњ неку рањбар аст!

                                     Љалолиддини Балхї

Дар он ваќт дар Суѓди Самарќанд сафедљомагон бисёр 
ќувват гирифта буданд ва шањри Самарќанд њам дар дасти 
онњо буд.

Садриддин Айнї

? Аз таркиби к-ў кадом овоз ихтисор шудааст ва ба хотири 
чї? Пасванди -гон дар калимаи сафедљомагон чиро нишон 
медињад?

62. Пасвандњои -он(-ён), -вон, -њо, -ак(-як), -ча-ро аз љињати 
вазифа бо мисолњо шарњ дињед. Ин мисраи шоир – «Порае 
аз нон яќин, ки нон бувад» кадом маќоли машњури халќро ба 
ёд меорад? Оид ба ањаммияти гандум ва нон матн тартиб 
дињед.

63. Матни зеринро бихонед, исмњои сохта ва мураккаби онро 
муайян кунед ва дар дафтар нависед:

Зањњок тољи фирўзаро бар сар нињода, бар тахти ољ ни-
шаста ва бо мубадон рў оварда гуфт:

– Эй номвар, хирадмандони пурњунар! Ба шумо маълум 
аст, ки ман як душмани нињонї дорам. Агарчи ў љавон аст 
(Фаридунро дар назар дошт), лекин ман ўро хурд намеби-
нам, ў далер ва номљўй аст, мехоњад маро сарнагун, тахту 
тољамро вожгун созад. Аз бади рўзгор метарсам. Бояд чора 
љуст. Шумо як гувоњнома нависед, ки ман подшоњи одил, 
рањмдил, ростќавл њастам ва њамеша ба ростию некї амал 
кардаам, то ки душманонам бањонаи теѓкашию интиќомљўйї 
надошта бошанд.

Бузургон магар њад доштанд, ки амри подшоњонро ба љо 
наёранд? Ночор аз тарс гувоњнома навиштанд ва њамаашон 
дар он гувоњнома имзо карданд.

Њамин ваќт дар майдони пеши ќаср халќи ситамдида 
љамъ омада, аз дасти шоњи аждањобардўш дод мегуфтанд, 
ѓавѓо мекарданд.

Як марди тануманди бакитфу бозу, ки дар чашмонаш 
оташи кину ѓазаб шуълавар буд, ба боргоњ зада даромад. 
Љўшону хурўшон даст бар сар зада, рўёрўйи Зањњок истода, 
фарёд кашид:

– Эй ситамгар, ман Коваи оњангарам!
 Сотим Улуѓзода

? Таркибњои «бар забон меронд» ва «пояи салтанат», «њад доштанд»-
ро чї гуна фањмидан мумкин аст?

64. Калимањои зеринро нависед ва ба ду тарзи навишти онњо 
эътибор бидињед:

гуноњ – гунањ рўй – рў
коњ – кањ кўй – кў
моњ – мањ мўй – мў
шоњ – шањ шўй – шў
роњ – рањ хўй – хў
рўбоњ – рўбањ пой – по

сарой – саро

65. Матнњои зеринро бихонед ва калимањои ду тарзи навишт-
доштаро нишон бидињед:

Шайх ўро фармуд, ки хидмати ин тоифа ихтиёр кун, то 
азизи њар ду сарой гардї.

Муњаммад ибни Мунаввар

Дар талаб зан доимо ту њар ду даст, 
Ки талаб дар роњ неку рањбар аст.

                                       Љалолиддини Балхї

66. Байтњои зеринро нависед ва ба имлои калимањои ишорат-
шуда ањаммият бидињед:



40

Кўйи навмедї марав, уммедњост,
Сўйи торикї марав, хуршедњост.

                                       Љалолиддини Балхї

Душмани доно, ки пайи љон бувад,
Бењтар аз он дўст, ки нодон бувад.

                        Низомии Ганљавї

Њама љойи Эрон саройи ман аст,
Чу неку бадаш аз барои ман аст.

                        Абулќосими Фирдавсї

67. Бо вожањои «љой, пой, рўй, мўй» ибора бисозед.

68. Тарзи навишти калимањои зеринро ёд бигиред: Бузургмењр 
– Бузурљмењр, сапед – сафед, пил – фил, пирўз – фирўз, хидмат 
– хизмат, устод – устоз.

Δ  Бо ин калимањо мисол биёред.

69. Љумлањои зеринро бинависед ва ба имлои калима ва иборањои 
ишоратшуда таваљљуњ кунед:

Муаллифи китоби «Ѓиёс-ул-луѓот» Муњаммад Ѓиёсуддин 
аст. «Ѓиёс-ул-луѓот» ба номи муаллиф вобаста аст, яъне 
луѓоти (ё луѓати) Ѓиёс.

Маликушшуаро Бањор аз шоирони машњури кишвари 
Эрон ба шумор меравад.

Мовароуннањр ва Хуросон аз сарзаминњои ќадимаи Оси-
ёи Марказї будаанд.

Сари Хосор, Шањринав, Конибодом аз мавзеъњои зебо-
манзари Тољикистони азиз ба шумор мераванд.

Чанд сол аст, ки Расули пањлавон њарифони худро маѓлуб 
мекунад ва дар мусобиќа љойи аввалро ишѓол менамояд.

70. Бо исмњои амир Темур, Ањмадмахдум, Акбари Мерган, 
Ибни Сино, Сомониён, шоњномахонї, Љумњурии Исломии Эрон, 
дарёи Вахш, Худованди замину осмон, ал-Берунї, Љумњурии 
Тољикистон, ноњияи Темурмалик, «Рангинкамон» љумла тар-
тиб бидињед ё аз назму наср мисол биёред.

71. Матни зеринро бихонед ва исмњои хоси онро дар дафтар 
бинависед:

Устод Муъмин Ќаноат соли 1932 дар дењаи Курговад, 
воќеъ дар ноњияи Дарвози Вилояти Мухтори Кўњистони Ба-
дахшон, дар хонаводаи кишоварз ба дунё омадааст. Дар соли 
1956 Донишгоњи миллии Тољикистонро дар риштаи забон ва 
адабиёти тољик ба поён расондааст. Вай уњдадори вазифањои 
зиёд буд, ки аз он љумлаанд: мудири бахши шеър ва дабири 
маљаллаи «Садои Шарќ», ноиби раиси Иттињодияи нависан-
дагони Тољикистон, вакили Маљлиси Олии собиќ Иттињоди 
Шўравї, раиси Кумитаи умури байналмилалии Шўрои Олї, 
муовини раиси Кумитаи Мукофоти давлатии Љумњурии 
Тољикистон ба номи Абўабдуллоњи Рўдакї.

Нахустин китоби шоир бо номи «Шарора» соли 1960 
ба табъ расидааст. Достонњои «Сурўши Сталинград» ва 
«Гањвораи Сино» сазовори Љоизаи давлатии ба номи 
Абўабдуллоњи Рўдакї шудаанд.

? Калимаи «ришта»-ро чї гуна мефањмед?
Δ  Шеъри устод Муъмин Ќаноатро тањти унвони «Ба њаводори 
забони тољикї» такроран бихонед.

ШАРЊ. Ба таъсири забони арабї вожањои Бузургмењр, 
сапед, гўспанд, пил, пирўз ва ѓайра шакли худро каме 
таѓйир доданд, яъне дар ин калимањо ба љойи њарфњои г ва 
п њарфњои љ ва ф-ро њам навиштаанд (Бузурљмењр, сафед, 
гўсфанд, фил, фирўз). Шумо медонед, ки алифбои ниёгон 
дар асл аз 28 њарф иборат буд. Бо иловаи 4 њарфи хосси за-
бони тољикї – п, ч, ж, г, шумораи њарфњо ба 32 расид. Даби-
рон, котибон, мирзоњо ё нависандагон њангоми таълифи ки-
тобу асарњо ба љойи ин њарфњои тољикї њарфњои арабии ба 
онњо наздику монандро низ ба кор бурдаанд. Дар љонишини 
њеч (њич)-њељ низ ин њодиса рух додааст. Ин љо њарфи љ дар 
мавќеи њарфи ч ќарор гирифтааст.

Бадалшавии њарфи д ба з дар калимањои хидмат-хизмат, 
устод-устоз аз рўйи наздикии талаффузи ин овозњост: д ва з 

њамсадоянд, аз ин љињат дар гуфтор гоње овози з дар ивази овози 
д омада ва њамон тарзи талаффуз ба навишт таъсир кардааст.

72. Матнро бихонед ва исмњои хосси онро ба гурўњњо људо ку-
нед:

ПАНЉРЎД

Дуруд бар Панљрўди рўдакизод, 
Ки бар шеъри дарї болу паре дод.

Бухорову Хуросон офарин хонд, 
Каломашро ќиёси ангубин хонд.

Зи Хатлон то Бадахшон болафшон 
Паридї мурѓи табъи ў ѓазалхон.

Зи љўйи Мўлиён пайѓом овард, 
Ки шањро мисрае дар дом овард.

Падар дар маънию лафзу баён шуд, 
Зи шеъраш миллате соњибзабон шуд.

Агарчи буд сангин сарнавишташ, 
Чу барфи ќулла шуд покї сиришташ.

Агарчи кўр шуд, бино диле дошт, 
Чу кўњистони мо дарёдилї дошт.

Суљуд орам ба хокат, Панљрўдам, 
Кунам оѓоз дар васфат сурудам.

Зи рўдат љуръае дар соѓарам дењ , 
Зи байти Рўдакї болу парам дењ.

                                      Њабибуллоњ Файзуллоњ

? Вожањои калом, лафз ва забон бо њам чї гуна муносиба-
ти маъної доранд? Ибораи Панљрўди рўдакизодро чї гуна 
мефањмед? 
Δ  Сохти калимањои «соњибзабон», «сарнавишт» ва «дарёдил»-
ро муайян кунед.

§7. СИЃА ВА ЗАМОНЊОИ ФЕЪЛ

73. Феълњои «навиштан», «пурсидан» ва «санљидан»-ро муво-
фиќи нишондоди ќисми болои наќша ба сиѓањо баргардонед. По-
интар онњоро дар љумла биёред:

Сиѓањои феъл

хабарї амрї эњтимолї шартї ва хоњишмандї

хабарї
амрї
эњтимолї
шартї ва хоњишмандї

74. Дар матнњои зерин сиѓаро муайян кунед:

Ќонеъ нашавї ба њар чї ёбї,
Аз хуб ба хубтар шитобї. 

					              Абдуррањмони Љомї

Он ќадар дар дилписандї дилписандастї, Ватан, 
Дар сари тасвири њуснат кас намеёбад сухан.

Мирзо Турсунзода
То мард сухан нагуфта бошад, 
Айбу њунараш нуњуфта бошад.

          Саъдии Шерозї
Имрўз бикун, чу метавонї коре, 
Фардо чї кунї, чу њељ натвонї кард?

Абўалї ибни Сино
Он ки ахлоќи беадаб дорад, 
Бањра кай аз љадду насаб дорад?

Њољї Њусайни Кангуртї

Он яке ранљур шуд сўйи табиб,
Гуфт: «Набзамро фурў бин, эй лабиб, 
Ки зи набз огањ шавї бар њоли дил, 
Ки раги даст аст бо дил муттасил».

                                        Љалолиддини Балхї

Њар гоњ назди олиме нишастї, бар шунидан њаристар аз 
гуфтан бош ва њамон гуна, ки неку сухан гуфтанро меомўзї, 
неку шуниданро биомўз. 

Имом Боќир

Осмон васеътар шуд. Аз сафњаи беѓубори он гўё ситора 
љўшида баромада буд.

				               Фазлиддин Муњаммадиев 
Мурод изтироби худро нињон доштанї мешуд.
                                                   Фазлиддин Муњаммадиев

75. Матни зеринро бинависед ва замони иљрои амалро муайян ку-
нед:

Рўдакї аз хурдї дорои истеъдоди њайратбахше буда, 
њофизаи баланд дошт. Дар айёми љавонї ба Самарќанд ома-
да, тањсили илм ва камол намудааст. Ў овози хуш ва форам 
низ дошт. Барбат ё руд ном созро зуд омўхт ва њавоњои тоза-
батоза мебаст ва бо соз суруд эљод мекард. Дар андак фурсат 
диќќати ањли адаб ва санъатро ба худ кашид. Овозаи шоирї 
ва мутрибиаш ба атрофи олам пањн гашт. Амир Наср ибни 
Ањмади Сомонї ўро ба дарбори худ – шањри Бухоро даъват 
кард. Шоирони њамасраш ўро устод ва султони шоирон но-
мидаанд.

«Суханварони сайќали рўйи замин»

? Дар бораи устод Рўдакї боз чиро медонед? 
Δ  Феълњои матнро аз љињати сохт шарњ бидињед.

76. Бо феълњои замони гузашта ва њозира-оянда љумла тартиб 
бидињед:

гашт	 бурд
мегашт	 меборид
сайругашт мекард	 баромад
баргашт	 омад
бар	 меомад
хўрд	           дўст медорам
гир		            бархўрд

Δ  Ќоидаи феълњои сода, сохта, мураккаб ва таркибиро бигўед.

77. Матнњои зеринро бихонед, феълњои замони гузашта ва 
феълњои ёварро дар дафтар нависед. Шеърро азёд кунед:

Љавон бахшиш напурсид, мансабу маќом талаб накард, 
балки бар хилофи интизории њама аз амир илтимос кард, ки 
ба вай барои истифода аз китобхонаи салтанатї рухсат дода 
шавад.

Китобхонаи амирони Сомонї шуњрати калон дошт, ле-
кин дари он боз набуд, барои истифода аз он ба камтар касе 
иљозат дода мешуд.

Китобхона таъсис кардан ва китобњои камёби гарон-
бањоро љамъ овардан низ дар дарбори шоњони гузашта як 
љузъи худнамоии шоњона ба шумор мерафт. Вале аз дари он 
китобхонањо рўзњою моњњо ѓайр аз китобхонадор касе на-
медаромад.

Ин хоњиши Абўалї бар хилофи интизораш пазируфта 
шуд. Шодию сарфарозии вай њадду канор надошт.

Ў ба њамин тариќ ба як орзуи дерини худ ноил гашт.
Акнун рўзи худро аз пагоњии барваќт то бегоњї дар ки-

тобхонаи дарбор мегузаронд.
							       Рањим Њошим

ТОЉИКИСТОН

Бўстоне чун ту љонпарвар надорам, 
Ѓайри ту ман давлати дигар надорам, 
Сарвате љуз ту ба бањру бар надорам, 
Ту барои ман чу ганљи бебањої.
Тољикистон – ёдгори Оли Сомон, 
Тољикистон – ифтихори Оли Сомон.
Њаст оѓўши ту чун гањвораи ман, 
То љањон бошад, туї чун модари ман, 
Ин туї чун гулшани љонпарвари ман, 
Ту гулистони бањори дилрабої …

Љамолиддин Каримзода

? Ибораи китобхонаи салтанатиро чї тавр мефањмед? 
Δ  Муродифи таъсис карданро бигўед.

78. Шеъри зеринро бинависед ва феълњои ишоратшударо аз 
нигоњи замон эзоњ дињед:

Навиштан зи гуфтан муњимтар шинос, 
Ба гоњи навиштан ба љо ор њуш. 
Сухан бо ќалам чун ќалам рост дор, 
Ба неку ба бад дар сухан нек кўш. 
Ба гуфтан туро гар хатое фитад, 
Зи барбат фузунат бимоланд гўш. 
В-агар дар навиштан хатое кунї, 
Сарат чун ќалам дур монад зи дўш.

Масъуди Саъди Салмон

? Навиштан ва гуфтан чї гуна шакли феълї мебошанд? Гўши 
барбат молидан (бимоланд) ишора ба чї аст?
Δ  Аз рўйи мазмуни шеърњо маънои вожаи дўшро бигўед.

Чї хўрдї дўш, к-ин зебоият дод, 
Зи хубони љањон болоият дод?

                                                                Абдуррањмони Љомї

ШАРЊ. Масдар калимаи арабї буда, маънии љойи баро-
маданро дорад. Дар китобњои луѓат, аз љумла дар «Фарњанги 
забони тољикї», масдарро манбаъ низ шарњ додаанд, яъне 
масдар манбаъ ё асоси пайдоиши њамаи шаклњои феълї ме-
бошад. Мо феълро њамеша ба сурати масдар вирди забон 
мекунем. Масалан, агар бихоњем, ки аз байти:

Ба лутфу марњамат дилњо нигањ дор, 
Кас аз дасту забони худ маёзор.

Носири Хусрав

феълро нишон бидињем, онро дар шакли масдар ин гуна 
бояд номбар кунем: дил(њо) нигањ доштан ва маёзурдан (на-
ёзурдан). Ё, пурсида шавад, ки аз љумлаи «Зарвоншоњ китоб 
мехонад» феълро муайян кунед, онро ин тавр бояд нишон 
дод: хондан!

79. Масдарњоро ба феъли замони гузашта баргардонед: 
рўфтан, чидан, пухтан, расидан, тайёр шудан, тамошо кар-
дан, кўфтан.

? Феъли замони гузашта чї гуна амалро мефањмонад?
Δ  Сохти феълњои «тайёр шудан» ва «тамошо кардан»-ро бигўед.

80. Ба љойи нуќтањо аз феълњои дар ќавсайн оварда феъли 
мувофиќро гузоред ва матнро нависед. Тобишњои маъноии он 
феълњоро бигўед:

Шањри азизи ман! Чї њусни дилрабое дорї! Дар кўчаю 
хиёбонњоят ќадам...у дилам аз фарањ... Ана, бањор њам омад. 
Дарахтони ќадди роњу майдонњои ту гулбасар шуданд. 
Њусни дилљўйи ту боз дилработар гардид.

Шањри дилљўйи ман бо ќадамњои бањодурона... Дар ин 
љо ќариб њар рўз ягон навигариро дидан мумкин. Вай дар 
пеши назар...

(лабрез мешавад, мемонам, месабзад, пеш меравад).
Озод Аминзода

81. Феъли «сохта истодан»-ро аз рўйи шахсу шумора тасриф 
кунед, бо шаклњои тасрифии он чанд љумла тартиб бидињед.

82. Шеъри зеринро бинависед ва феъли замони њозира-ояндаро 
муайян кунед:

Фаввора аз дили санг 
Љўшад нафас кашида, 
Бар осмон чу тўсе 
Ќад бо њавас кашида. 
Хуршеди бомдодон 
Кокулфишон дурахшад, 
Андар танаш чу атлас 
Тиру камон дурахшад. 
...Монандаи сафедор 
Ќад рост мекунад об. 
Аз ошён чу кафтар 
Парвоз мекунад об. 
Об аз гулўи санге 
Чун аз ќафас рањида, 
Бо њар паридани он 
Дунё нафас кашида.

                      Њабибуллоњ Файзуллоњ

? Ба мисраи «Об аз гулўи санге» таваљљуњ кунед: магар санг гулў 
дорад? Инро чї гуна мефањмед?
Δ  Мазмуни мисраи «Дунё нафас кашида»-ро хаттї шарњ дињед.

83. Ба љойи нуќтањо феъли замони њозираро гузоред. Намуна: 
мевањо пухта истодаанд:

Мо ба вилояти Суѓд...
Дењќонон аз сари замин...
Хонандагони синфи ёздањ ба имтињон...
Њофиз суруд...

84. Матнро бинависед ва таркиби феълњои ишоратшударо му-
айян кунед:

Месарояд булбули ширинсухан
Рўзу шаб бо як забон дар он чаман.

         Мирзо Турсунзода

Толиби илм ноил намегардад илму маърифатро ва ман-
фиат намебинад аз њамон илм, магар ба бузург шуморидани 
устод ва эњтироми устод.

«Тавсифи муаллим»

85. Ба ин мисолњо зењн бимонед:

                        хўрд	 а)  суњбат хоњад кард
а) хоњад         нўшид	  тамошо хоњад кард
                        пўшид	  кўшиш хоњад кард

б) нахоњад рафт	 б) дер нахоњад кард

Δ  Аз матни зерин феълњои замони ояндаро муайян кунед:

Об меояд, даштњо, заминњои хушк обод хоњанд шуд. Ин 
об боѓњоро гул-гул хоњад шукуфонд, майдонњоро њосилхез 
хоњад кард. Мухтасар, оби канали Калони Фарѓона мисли 
хуне, ки ба љисми инсон зарур аст, ба нињолњои боѓњо љон 
хоњад бахшид.

Љалол Икромї

86. Матни зеринро айнан бинависед, сипас феълњои омадан 
(ояд) ва нозидан (нозанд)-ро ба шакли замони оянда баргар-
донед:

Вахш сўйи Панљи шуњратнок ояд лаб зада, 
Аз бараш Кофарнињон дар ёди Ому чап зада. 
Тољикон нозанд аз ин гуна дарёњои худ, 
Аз мусаффо обњои кишвари зебои худ.

Мирзо Турсунзода

? Гуфта метавонед, ки вожаи «Ому» дар кадом шеъри устод 
Рўдакї зикр шудааст?
Δ  Шарњи калимаи «мусаффо»-ро аз китоби луѓат биёбед.

87. Матни зеринро бихонед, феълњоро нависед ва онњоро аз 
љињати сохт ва замон шарњ дињед:

Падар рухи чун бањор ва тани пилвори писарашро дида, 
ўро дар оѓўш гирифт ва аз шодї гирист. Пеши симурѓ ба си-
пос сар фуруд овард, ўро ситоиш кард ва офарин хонд.

Симурѓ сўйи ошёнаш парвоз кард, чашмони Сом ва 
њамроњаш ба вай нигарон монданд.

Падар њамоно гириста, ба писар гуфт:
– Дилатро ба ман бад макун ва аз гузашта ёд манамо. 

Ман то абад дўстдор ва мењрубони ту хоњам буд. Акнун, ки 
туро ёфтам, њамаи хоњишу орзуятро ба љо меорам.

Сотим Улуѓзода

? Сом номи ќањрамони достони кадом шоир аст? 
Δ  Муродифи калимаи «ошён»-ро бигўед.

§8. СИФАТ

           Дар забон калимањое њастанд, ки номро мефањмонанд. 
Бубинед, ки олими маъруфи тољик Абўалї ибни Сино 
дар ин бора чунин гуфтааст: «Ва ба тозї номро исм хо-
нанд». Исм, яъне ном аст. Калимањои

модар		  мард

осмон		  бахт

замин		  шоир

пироњан		  ангур

хона		  болопўш

ва ѓайра номро ифода мекунанд ва ба саволњои кї?, чї? 
љавоб мешаванд. Њамаи калимањо номро баён наме-
кунанд, боз калимањое мављуданд, ки номро аз љињате 
шарњ медињанд, ба монанди:

соф	 сабз
пањлавон	 сафед
мењрубон	 васеъ
ширин	 бузург
сахт	 чармї 

ва ѓайра.
Калимањои (исмњои) дар боло оварда ба воситаи изофат 
(-и) бо вожањои дигар ин тавр алоќаманд мешаванд:

модари мењрубон	 пироњани сабз
осмони соф	 марди пањлавон
замини сабз	 шоири бузург
хонаи васеъ	 ангури ширин
бахти сафед	 болопўши чармї

Калимањои мењрубон, соф, сахт, сабз, васеъ, пањлавон, 
бузург, сафед, ширин, чармї сифати калимањои гурўњи 
аввал, яъне баёнгари хислат, ранг, лаззат, сохт ва таво-
ноии онњо мебошанд.

88. Матни зеринро бинависед ва сифатњои «љавон, мард» ва 
«олимон»-ро муайян кунед:

Ин љавони хушќадду ќомати зебо ва хушрафтор, ки 
Абдуллоњ ибни Сино ном дошт, дар замони њукмронии Нуњ 
ибни Мансури Сомонї (987-998) ба ин ноњия омил таъйин 
карда шуд.

Ў љавони танњое буд. Дар байни мардум ба наздикї аз 
Балх ба Бухоро омаданашро мегуфтанд ва дар бораи марди 
донишманд будан ва бо олимони Бухоро нишастухез дошта-
наш ривоят мекарданд.

Рањим Њошим

? Сифатњои калимаи «љавон» бо якдигар чї гуна муносибати 
маъної доранд?
Калимаи «нишастухез» чї гуна сохта шудааст?

89. Шеърњои зеринро бихонед ва сифатњояшонро шарњ дињед:

Некуї кун бар он ки некї хост, 
К-аз ту ин номи нек мемонад.

                                     Шамсиддин Шоњин

Дашти васеу боѓи латифу њавои хуш, 
Сањрову љангалу чаману кўњу лолазор. 
Аз њар канор чашма равон асту обшор, 
Њар сў баланд замзамаву нолаву хурўш...

                   Пайрав Сулаймонї

? Некї чї гуна вожа аст?

Сифат њиссаи нутќест, ки аломат ва чигунагии касе ё чи-
зеро мефањмонад: одами бафањм, хонаи равшан, сухани нек, 
хўроки гарм, доруи шифобахш, лаълии шишагї, оњуи кўњї, 
пойафзоли мардона, дасти рост ва ѓайра. Суоли сифат чї 
ранг?, чї гуна?, кадом? аст.

90. Бо истифодаи сифатњои нозук, рост, гуворо, сард, нарм, 
њамвор, дур, оќил, торик, зебо, ношинос, мушфиќ, мумтоз 
љумла тартиб бидињед.

91. Матнњои зеринро аввал бинависед ва ба сифатњо ишора ку-
нед:

Зи шеъри дилкаши Њофиз касе бувад огоњ, 
Ки лутфи табъу сухан гуфтани дарї донад.

Њофизи Шерозї

Саъдиё, марди накуном намирад њаргиз, 
Мурда он аст, ки номаш ба накуї набаранд.
			   ***
Тарањњум бар паланги тездандон 
Ситамгорї бувад бар гўсфандон.

                                       Саъдии Шерозї

Дастмояи бузург аќлу адаб аст, на аслу насаб. Њар кас 
аќли соф ва хиради комил дошта бошад, худро аз пояи паст 
ба мартабаи баланд мерасонад, њар кас аќли заиф дошта бо-
шад, худро аз дараљаи олї ба мартабаи данї андозад.

Њусайн Воизи Кошифї

Гарчї њиндї дар узубат шаккар аст, 
Тарзи гуфтори дарї ширинтар аст.

Муњаммад Иќбол

? Мурод аз њиндї ва дарї гуфтан чист?

92. Матни зеринро бихонед ва бигўед, ки тезпар ва баландпар-
воз сифатњои кадом исманд?

Ногањон рўзе аз њаво бозе 
Тезпарре, баландпарвозе 
Кард сўйи кабўтаре оњанг, 
Пойи ўро гирифт сахт ба чанг.

Абдуррањмони Љомї

? Оњанг ба кадом маъно омадааст?
Δ  Мафњуми дигари калимаи оњангро бигўед.

§9. СИФАТИ АСЛЇ ВА НИСБЇ

Сифат аз љињати ифодаи њолату чигунагии исм ба ду 
гурўњ људо мешавад: аслї ва нисбї.
Сифати аслї аломати хос ва асосии исмро мефањмонад, 
чунончи:

девори баланд 
њавои тира 
кулоњи сафед 
доруи талх

Сифати нисбї аломатро нисбат ба чизе (макон, за-
мон) ё касе мефањмонад ва аз калимањои дигар бо ёрии 
пасвандњои -ї(-гї), -ин(-ина), -она ва ѓайра сохта меша-
вад, мисол:

рўймоли пашмї
кўзаи сафолї
гарданбанди нуќрагї
болопўши чармин
љавони сабзина
либоси кўдакона

93. Матнњои зеринро бихонед ва сифатњои аслї ва нисбиро 
људо кунед ва бинависед:

Абдуллоњ, ки фозил ва дўстдори илм буд, бисёр хоњиш 
дошт, ки ду писараш Њусайн ва Мањмудро хононда, аз 
донишњои замонї воќиф гардонад. Ў бо њамин маќсад ба 
Бухоро кўчид ва Њусайнро аз панљсолагияш ба хондан во-
дошт.

Дар ин бора худи Абўалї мегўяд:
«Њамагї ба Бухоро бозгаштем. Падарам барои ман 

омўзгори «Ќуръон» ва адабиёт гирифт. Дањсола будам, ки 
«Ќуръон» ва бисёре аз илмњои адабро фаро гирифтам».

Њусайн дар рўзњои аввали ба хониш сар карданаш ис-
теъдоди аљибе нишон дода, устодонашро ба њайрат меан-
дохт.

Падараш баъд аз ин ўро дар назди Абдуллоњи Массоњ 
ном марди риёзидон ва танобчї, ки дар њамсоягии онњо ду-
кони баќќолї дошт, ба таълими илми њисоб ва њандаса гу-
зошт.

Дар ин солњо Бухоро љамъомадгоњи ањли савод ва илму 
маърифат буд. Чунонки таърихнависон ќайд кардаанд, аво-
ми шањри Бухоро низ олиму донишманд буданд ва аксари 
ин олимон барои гузаронидани зиндагї ба касбу кори гу-
ногун: баќќолї, атторї, дуредгарї ва амсоли он машѓул 

буданд. Абдуллоњи Массоњ низ аз ин љумла олимон буда, 
ризќу рўзии худ ва хонаводаашро бо даромади ночиз аз ду-
кони баќќолияш таъмин мекард.

Рањим Њошим

Аградод дар яке аз нуќтањои баланди кўњ, рўйи харсанги 
бузурге нишаста, найи чўпонияшро менавохт. Дар канори ў 
гурги ќариб дусолааш – Ашк рамаи гўсфандони машѓули ча-
риданро дидбонї мекард. Аградод бар тан куртаву шалвори 
зардинаи чармин дошт, ки онро бо решаи бодом ранг дода 
буданд. Дар пой низ њамранги шалвор пойафзоли чармине 
дошт. Хатти мўйлабњои нафис ва риши сияњфомаш низ дар 
бари рўй дамида, њусни љавонияшро меафзуд. Сараш урён, 
мўйи сиёњи мављдори то китф хамидаашро бо пешонибанди 
чармине баста буд.

Най нола мекарду офтоби њаловатбахши фасли бањор 
нур меафшонд. Шохањои ѓарќи гули бодом аз насими боди 
форам алвонљ мерафт. Гулу гиёњ ва сабзањои дамида як фа-
зои гуворои бињиштосоро фароњам меовард. Ва Аградоди 
љавону зебо бо навои най эњсоси дили пурфарањ ва шукро-
наи расидан ба бањори навро тараннум мекард.

Бароти Абдуррањмон

94. Ба исмњои зерин сифати мувофиќ биёбед ва бо онњо љумла 
тартиб дињед:

љома чароѓ
соат шаб
миз кафш
тут омўзишгоњ
асбоб кабк
забон дукон

95. Ба сифатњои зер исми мувофиќ пайдо кунед ва бо онњо 
љумла бисозед:

дўстї пурсамар
мисрї барќї

ёбої бадахшонї
сангї шишагї
пирона заррин
осмонї гандумї

96. Матнњои зеринро бихонед ва сифатњои онњоро муайян ку-
нед:

Дар дења шавќуни омад-омади пода, хандаи хушњолонаи 
занону духтарони аз дарав баргашта ба фазо мепечид. Аз 
хонае ба атроф бўйи хуши нони гарм пањн мегашт. Аз боѓ 
садои пайи њам афтидани себу нок аљаб хушоњанг ба гўш 
мерасид. Ва њамаи инњо рафта-рафта кўфти роњро кам кар-
да, занги дили Њалимро шустанд. Ў сар рўйи болиштњо 
нињода, ба осмони каб-кабуду беѓубори дења назар афканд, 
ба наѓмапардозии булбулон ва хониши чирчиракњо гўш ан-
дохт.

Абдулњамид Самад

Айёми бањору бомдодї, 
Ваќти фарањ асту гоњи шодї. 
Бар љониби марѓзор бинї, 
Њар сў гулу лолазор бинї.
Њаст оби равон равон ба њар сўй, 
Сабз аст зи сабзањо лаби љўй. 
Аз бўйи гулу гиёњи навхез 
Боди сањарист анбаромез. 
Нав хоста сабза, гул шукуфта, 
Наргис лекин њанўз хуфта. 
Гул хурраму барги ток хуррам, 
Аз сабза тамоми хок хуррам.

                                         Садриддин Айнї

Ба ин дараи дур баъди бањори рафта гўё бањори рангину 
тозатаре омад.

Љонибек Акобир

§10. ИФОДАИ КАМИВУ ХУРДЇ 
ДАР СИФАТ

Нишонаи камиву хурдї ва навозиш пасвандњои -ак 
(-як), -акак(-якак), -тоб, -ина мебошанд.
Ин пасвандњо камї ва хурдии аломати номро мефањ-
монанд, чунончи:

барраи сафедак 
парандаи хушрўяк 
нони гармакак 
марди сиёњтоб 
љавони сабзина

97. Аз матнњои зерин сифатњоро ёфта бинависед ва маънидод 
кунед:

Кампирак дар ќатори дувуми зол (толор) андешаманд 
менишаст. Чењраи вай пурожанг, устухони китфони хароба-
каш барљаста буда, ангуштони андаке сиёњтоби серрагупа-
яш аз ѓояти интизории пурњаяљон сањл меларзиданд. Аммо 
наберааш, писараки ба тахмин дањ-дувоздањсолаи шўху 
беќарор, дар пањлуи вай беист кунљковї мекард.

Љонибек Акобир

Кампирак шод мешавад, лабаш ба ханда моил мегар-
дад, чинњои рўяш мисли мављњои нотавон хаёле ба њаракат 
медароянд. Ва ў панљаи аз харобї шахшўлу сардакашро бо 
мењр ба китфи Талаб менињаду миннатдорона навозиш ме-
кунад...

Рањ ба рањ писарак ба кўйи андеша афтод, ки боз чї азо-
бе ўро интизор бошад. Охир, амакаш ўро дидан баробар он-
чунон шод гашт, ки бењисоб. Ба оѓўшаш кашид, аз пешона-
аш бўсид, китфони лоѓаракашро сила кард.

Абдулњамид Самад

Ў як љавони баландќомати зардинарўйи тангчашми пур-
хашм буд.

Садриддин Айнї

Дил метапад, гум мезанад бо ёди мардони Ватан, 
Њар дам ба хотир мерасад рози шањидони Ватан.
Ин турбати болои рањ як ќиссаи мардона аст, 
Ин њайкали пањлуи рањ рамзи ватанхоњона аст. 
Њар гўшаи ин мулки мо љавлонгари уммед шуд, 
Ин љо њар оташпорае аз заррањо хуршед шуд.
Эй бахтёрони Ватан, онро нигањбонї кунед, 
Дар хуфтагоњи њар шањид, ёрон, гулафшонї кунед. 
То њар куљо гул бардамад, ранг орад аз мењри шумо, 
То гоњ-гањ ёд оваред аз ќањрамонињои мо.

Мењмон Бахтї

? Бигўед, ки пасванди -ак бо чї гуна калимањо омадааст?
   Дар шеъри устод Мењмон Бахтї кадом пасванди сифатсоз ис-
тифода шудааст? 
Δ  Сифатњои калимаи љавонро дар љумлаи устод Айнї номбар 
кунед.

§11. ДАРАЉАЊОИ СИФАТ

Афзалияту афзунии касе бар касе ё чизе бар чизе 
дар ќиёс маълум мешавад. Василаи муќоиса пасвандњои 
-тар, -тарин мебошанд. Мисол: писандида – писандида-
тар, шариф – шарифтарин.

Духтаре дорам соњиби њусну љамол ва ахлоќи писан-
дида.

Садри Зиё 

Писандидатар кас чу фарзанд нест, 
Чу пайванди фарзанд пайванд нест.

                                    Абулќосими Фирдавсї

Шарифтарини њама чизњо аќл аст ва мадори кори 
олам бо ўст.

Фахрии Њиравї

Аз ин далелњо фањмида мешавад, ки пасванди -тарин 
нишонаи дараљаи олии ќиёс мебошад. Љуз ин калимањои 
аз њама, нињоят, баѓоят, сап-сафед, каб-кабуд, сип-сиёњ, 
суп-сурх, заб-зард низ мафњуми дараљаи олии ќиёсро мета-
вонанд баён намоянд. Ба мисолњои поин таваљљуњ кунед:

Ва бидон, ки аз њама њунарњо бењтарин њунаре сухан 
гуфтан аст ва чун ин бидонистї, забонро ба хубї ва њунар 
омўхта кун ва љуз чарбзабонї одат макун, ки забони ту доим 
њама он гўяд, ки ту ўро бар он ронї ва одат кунї, чи гуфта-
анд: «Њар киро забон хуштар, њавохоњаш бештар».

Унсурулмаолии Кайковус

Дар умури дунявї нињоят содалавњ буданд.
Садри Зиё 

Юсуф аз он сурат баѓоят шодмон шуд.
                                                         «Равзат-ус-сафо»

Бањор омад, садои булбул омад, 
Насими фораму бўйи гул омад. 
Либоси сабзро сањро ба бар кард, 
Кулоњи сап-сафед олу ба сар кард.

                                   Мирзо Турсунзода

Ту ѓам нахўр, худам барояш алафи каб-кабуд даравида 
меорам.

Фазлиддин Муњаммадиев

Аскарњои рамузфањм чунон рафтор мекарданд, ки сари 
Далер ба осмон мерасид. Онњо кулоњ, либосњо ва мўзањои 
сип-сиёњи ялтиросияшонро ба ў мепўшониданд.

***
Дарози гарданборик шабу рўзро дар осиёб гузаронида, 

гандуми њамаро орд кард. Чашмонаш аз бехобї суп-сурх, 
сару либосаш аз гарди орд сап-сафед, аз кораш ќаноатманду 
рўњбаланд, ба њар касе дучор меомад, мегуфт:

– Ин азобњои мо њељ гап не, муњиммаш тинљию осоиши 
дунё, осудагии мардум.

***
Соате нагузашта, духтараки љингиламўе зангўлаи заб-

зард дар даст, њамроњи муаллима дар сањни мактаб пайдо 
шуд ва шармгинона дуру дароз занг зад.

Абдулњамид Самад

Δ  Бо калимањои ишоратшудаи боло якљумлаї тартиб дињед.

98. Љумлањои зеринро бинависед ва сифатњоро ба гурўњњо људо 
кунед:

Дар лабони духтарак ин лањза табассуми ноаёне падид 
меомад ва чењрааш кушодатар мегашт, чашмонаш гўё як  
даста оташ шуда, шарора мепошиданд.

Абдулњамид Самад

– Шунидед, устод, Султон «Шоњнома»-ро хеле-хеле пи-
сандидааст. Дирўз Абдулвоњид ба наздам омада мегўяд: 
«Султон маро талабида буд, рафтам. «Шоњнома» рўйи ми-
заш буд, фармуд: бигир, як боб аз корњои Рустам бихон!»

Вараќ задам, боби «Љанги Рустам бо Ашкбўс» баромад, 
хондам, хеле љолиби таваљљуњи Султон афтод. Ў њатто баъзе 
байтњоро батакрор хононд.

...Андуњи вай (яъне Фирдавсї) аз «Шоњнома» буд: бу-
зургтарин асари ў дар њаќиќати амр боз њам харидор наёфт, 
дар миёна муаллаќ монд.

Сотим Улуѓзода

Бештарин заминњо ќитъа-ќитъа ва дења-дења ба амал-
дорон ба тарзи танхоњ дода мешуданд, ки дењќонон дар он 
заминњо монанди чоряккорон кор мекарданд ва ќисми бу-
зурги мањсулотро танхоњдорон мегирифтанд.

Садриддин Айнї 

ЗАМИН 

Маро гањвора мегўянд, 
Чун гањвораи заррин, 
Вале ман модари бечораам, хокам.
Агар тифле ба рўям по нињад, шодам,
Агар марде фитад аз пой, ѓамнокам.
Чу модар дар азо бо синаи чокам,
Напиндоред бедардам, кафи хокам.
Ба даври хеш чун сайёра љунбидам,
Ба даври хона чун гањвора љунбидам,
Ба рўзи нек њамчун тифл хандидам,
Ба рўзи бад чу марди пир ларзидам.
Бањорон гул шудам,
Аз хеш рўйидам,
Ба уммеде, ки бўедам.
Ѓубори рањ шудам дар роњи дилёбї,
Ба уммеде, ки пўедам,
Љањон гардеду рози якдигар донед,
Маро модар,
Шумо, эй ќавмњо, худро писар хонед.
Чу модар аз бисотам
Бар шумо эъљоз бахшидам,
Зи љазби худ гузаштам,
Бар шумо парвоз бахшидам,
Ки боре модари ѓамхор гўедам.

                                             Муъмин Ќаноат

ШАРЊ. Пасванди -тар дар назм баёни мафњуми дараљаи 
олии ќиёс ба љойи пасванди -тарин меояд. Мисол:

Њунар ба чашми адоват бузургтар айб аст, 
Гул аст Саъдию дар чашми душманон хор аст.

Саъдии Шерозї

99. Бо сифатњои сап-сафед, сип-сиёњ, каб-кабуд, заб-зард аз 
осори манзуму мансур мисол интихоб кунед ва дар дафтар на-
висед.

§12. АЛОЌАИ СИФАТ БО ИСМ

100. Матни зеринро бинависед ва сифатњоро ишора кунед: 

БИНОЊОИ МАДРАСАЊОИ БУХОРО
Биноњои мадрасањои Бухоро монанди мадрасањои дигар 

ќисми Осиёи Миёна бештарин дуошёна ва баъзан якошёна 
буда, мо то имрўз намунањои онњоро њам дар Бухоро, њам 
дар Самарќанд, њам дар Тошканд ва дигар шањрњо мебинем.

Мадрасањо дар берун ва дарун сањни васеи сангин, 
деворњои бо хишти пухта сохташудаи мустањкам, тоќњо, 
равоќњо ва гулдастањои пурњашамат дошта, бештарин 
пештоќњо, гунбазњо ва деворњояшон кошинкорї буданд.

Аммо љойи бошишгоњи асосї, ки њуљрањои онњо буданд, 
дар ѓояти тангї ва торикї буда, бештарин барои хобухези ду 
кас базўр кифоя мекарданд. Бештарини ин њуљрањо якдара ва 
пешравоќ буда, њам одам, њам њаво аз њамон як дар медаро-
мад, љойи ошпазї, њезум ва ангиштгузорї ва дастурўйшўйї 
њам дар пойгањи њамин њуљрањои танг љойгиронида шуда 
буданд.

Садриддин Айнї

Δ Калимањои сохташуда, хобухез, ангиштгузорї ва дастурўй-
шўйиро аз љињати сохт шарњ дињед.

101. Аз сутуни дуюм барои исм аввал сифати мувофиќ биёбед, 
баъд бигўед, ки миёни ин калимањо чї гуна алоќа барќарор кар-
дан мумкин аст?

мутриб	           мўй
насим	 барг
осмон	 сабз
хоб	 сафед
руњбахш	 ширин
хушсуруд	 нилгун

Аслан сифат ва исм ба воситаи изофат -и алоќаманд 
мешаванд, чунончи: гули хушбўй, хўроки гарм, адиби 
мумтоз.

Дар иборањои мазкур калимаи аввалро мавсуф њам 
мегўянд, яъне васфшуда, касе ё чизе, ки дорои сифате 
бошад.

Гоње алоќаи сифат бо исм бе изофат низ мешавад. 
Дар ин маврид сифат пеш аз мавсуф воќеъ мегардад. 
Ин њолат бештар дар назм ба чашм мерасад. Мисол: 
бењтарин рафиќ, баландтарин кўњ.

102. Матни зеринро бинависед ва робитаи байни сифат ва исм-
ро бифањмонед:

Дашти нопайдоканори атрофи Ѓиждувон. Моњи чањор-
дањ бо равшании худ домани фарози ин даштро гўё бо пар-
даи тунуки сафеде печонида гирифтааст. Сафар рамаи худ-
ро аз чаро ба ќўтане љамъ кард ва худ дар баландие, ки аз 
борони дирўза сабзањояш навхез шуда буд, танњо дароз ка-
шида хобидааст.

Саги сиёњи калони ў гўшњояшро сих карда, оромии 
шабонаи гўсфандон ва хўљаинашро посбонї мекард. Са-
фарро хоб намебурд ва ба навозиш сари сагашро мемо-
лид:

– Дар ин хомўшию танњої дилгир шудаї магар?

– Оре, кас чї хел дилгиру ѓамгин нашавад! Дар ин суку-
нати шаб танњоию бекасиатро боз сахттар ва аламангезтар 
њис мекунї! Мегўянд, ки Маљнунро аз мањбубааш људо кар-
данду ў ба дашту биёбон рафтааст. Њамроњу њамдами ў са-
гони бовафо будаанд. Ў ба онњо рози дилашро мегуфтааст, 
аз сўзу гудози ишќаш таронањо месурудааст.

Расул Њодизода

Бењин коре, ки андар зиндагонист, 
Накухоњї ба кас роњатрасонист.

                                           Носири Хусрав

Ба мисли гўшту нохун њамеша бо Ватан будам,
Агарчи нисфи умри бењтаринам дар сафар бигзашт. 

                          Мирзо Турсунзода

? Сифатњои ибораи пардаи тунуки сафед кадомњоянд? 
Δ  Муродифи феъли сурудан (месурудааст)-ро бигўед. 
   Сифатњои исми «суруд»-ро номбар кунед.

§13. КАЛИМАСОЗИИ  СИФАТ

Сифат тавассути пешванду пасванд ва бо роњи ба 
њам пайвастани калимањо сохта мешавад:

1) бо пешванд: одами боирода (баирода), ќасри 
бошукўњ , дашти беоб, абри даргузар, гули ноёб;

2) бо пасванд: панљараи оњанин, гўшвори нуќрагин, 
туњфаи шогирдона, марди донишманд, оташи тобнок, 
хўроки дирўза, гули хандон, булбули гўё, сухани бурро, 
меваи порина;

3) бо роњи пайвастани ду реша: љавони илмдўст, 
оњанги таъсирбахш, аќли дурандеш, дашти лабташна.

103. Матнњои зеринро бихонед, сифатњоро биёбед ва ба даф-
таратон бинависед:

Дар Мовароуннањри онрўза, хусусан дар Бухоро ва музо-
фоти он, бофандагї, пойафзолдўзї, заргарї, њайкалтарошї 
ва наќќошї бисёр ривољ ёфта буд. Дар Бухоро як коргоњи 
бисёр калони бофандагї ва гулдўзї буд, ки арабњо ба вай 
«Байтуттироз» ном дода буданд, ки «хонаи зебу зинат ва 
наќшу нигор» гуфтан аст.

Садриддин Айнї

Ман дар дењаи Ќаротоѓ, ки дар љануби Тољикистон воќеъ 
аст, ба дунё омадаам. «Ќаротоѓ» ба тољикї «Сиёњкўњ» аст. 
Дар њаќиќат њам, ин дењаро аз чор тараф кўњњои сиёњфом 
ињота кардаанд, ки аз паси онњо силсилаи теѓањои дандона-
дор ва гарданањои барфпўши ќаторкўњњои Њисор ба назар 
менамоянд.

Дењаи мо аз ќадим бо њунармандони гулдасти худ шуњ-
рат дошт. Дар ин љо, махсусан, кирмакпарварї, чарм-
гарї ва кулолї равнаќ ёфта буд. Бофандагон матоъњои 
рангоранги хилъатбоб ва шоњиворињои њисорї тайёр ме-
карданд, ки берун аз њудуди аморати Бухоро овоза пайдо 
карда буданд.

Мирзо Турсунзода

Соиб, сухани сабз бувад зиндаи љовид, 
Фирўзаи ман кони Нишопур надорад.

                                                         Соиби Табрезї

Аз он лаб шунидан њикоят хуш аст, 
Суханњои рангин баѓоят хуш аст.

Камоли Хуљандї

? Њадаф аз сухани сабз чист?

104. Бо пасвандњои -ина, -гин, -фом, -гун, -он, -она сифат би-
созед.

§14. ПЕШВАНД ВА ПАСВАНДЊОИ 
СИФАТСОЗ

Пешвандњои сифатсоз инњо мебошанд: бо-, бе-, ба-, 
бар-, но-, дар-, пур-.

Бо пешвандњои бо-, ба-, бе-, но-, бар-, пур- аз исм 
сифат сохта мешавад: љавони бофарњанг, соли бафайз, 
моњи беайб, кирдори носавоб, љавони баркамол, риштаи 
пуртоб. 

Бо пешвандњои но- ва дар- аз феъл сифат сохта ме-
шавад: марди ношинос, кадуи норасид, абри даргузар. 

Бо пасвандњои -ї(-гї), -она(-гона), -нок, -манд, -ин 
(-гин),  -ина, -гун, -о, -он аз исм, феъл ва зарф сифат сох-
та мешавад, чунончи:

паёми дўстї	 китоби арзишманд
ѓамхории доимї	 болопўши чармин
кати тахтагї	 бачаи шармгин
суоли оќилона	 мавизи порина
куртаи бачагона	 осмони нилгун
замини намнок	 хонандаи доно
одами донишманд	 гули хандон

105. Аз исму феълњои аќл, шараф, таљриба, мењр, дор, тавон 
аввал сифат бисозед, баъд он сифатњоро дар љумла биёред.

106. Матнњои зеринро бихонед ва таркиби калимањои ишорат-
шударо эзоњ бидињед:

Љавонони донандаи богуњар 
Нагиранд беозмоиш њунар.

                                     Абдуррањмони Љомї

Дилам хизонаи пурганљ буду ганљ сухан, 
Нишони номаи мо муњру шеър унвон буд.

Абўабдуллоњи Рўдакї

Аз кирдори носавоб дурї љўед .
                                Муњаммад Авфї

Њамекун ба пирони бекас касї, 
К-аз ин шева, донам, ба пирї расї.

                                   Абдуррањмони Љомї

Сухан санљида гў, то дўстро душман нагардонї, 
Зи њарфи бетааммул ошно бегона мегардад.

Абдулќодири Бедил

Фасли бањор бо тозакорињову пироњани сабзаш фаро ра-
сида, дар домани кўњ гўё ќолини пурнаќше густарда буд. Ра-
маи гўсфандон аз дур чун наќши гуле андар рўйи ќолин ба 
чашм мерасид.

Бароти Абдуррањмон

Беадаб танњо на худро дошт бад, 
Балки оташ бар њама офоќ зад.

                                                  Љалолиддини Балхї

Њамон бењ , ки нодон ба доно равад, 
Ки аз донишаш кор боло равад. 
Чу нодон зи доно кунад саркашї, 
Набинад зи даврони гетї х(в)ашї.

                                      Абдуррањмони Љомї

?  Бигўед, ки калимањои ошно ва бегона (дар байти Абдулќодири 
Бедил) бо њам чї гуна муносибати маъної доранд?
Вожањои беадаб (дар шеъри Љалолиддини Балхї) ва нодон 
(дар шеъри Абдуррањмони Љомї) магар сифатанд? 
Δ  Сифатњои ишоратнаёфтаро биёбед.

§15. СОХТИ СИФАТ

Сифат аз љињати сохт сода, сохта, мураккаб ва тар-
кибї мешавад.

Сифати сода танњо аз як реша иборат аст: рост, са-
фед, баланд, нек.

Сифати сохта бо ёрии пешванд ё пасванд сурат 
мегирад: (писари) боаќл, (умри) бардавом, (мењмони) 
ношинос, (пунбаи) мисрї, (духтари) шармгин, (дари) 
чўбин.

Сифати мураккаб аз ду (гоње аз се) реша ташкил ме-
ёбад: (одами) хушсуњбат, (нињоли) навбар, (марди) на-
куном, (љавони) хушрафтор, (одами) мењнатдўст, (сарза-
мини) пурганљ, (роњи) печутобдор.

Сифати мураккаб аз решањои гуногун бо ёрии пас-
ванд ва миёнвандњои -ї, -а, -ба-, -дар- низ сохта меша-
вад: (корхонаи) хишт+рез+ї, (фабрикаи) шоњи+боф+ї, 
(рўзи кори) њафт+соат+а, (барфи) пай+дар+пай, (муњо-
рибаи) тан+ба+тан, (таронањои) нав+ба+нав, (хонањои) 
дарун+ба+дарун.

Љузъњои сифати таркибї аз њам људо навишта меша-
ванд ва тарзи ташаккули онњо ин гуна аст:

1) аз сифатњои мураккаб бо роњи ба онњо илова кар-
дани калимаи эзоњдињанда: муаллими нишони «Шараф-
дор», бачаи палтои чарминпўш;

2) ба воситаи пешоянд ва пайвандак: фарњанги русї 
ба тољикї, њаракати миллию озодихоњї.

107. Матни зеринро нависед ва дар зери сифатњои сода, сохта, 
мураккаб ва таркибї хат кашед:

Талу теппањо, долу дарахтон баъди борони дишаба 
њусни худро дигар карда буданд ва ба чашм покизаву бота-
роват метофтанд. Коњњои парешон, ки гўё либоси кањрабоии 
пуштањо буданд, акнун тиллоранг гаштаанд. Ќаторњои 
навнињолони чормаѓзу гелос, себу нок ва санљиду олуча, 

ки тасмавор гирди хамиву пуштањо печида, атрофро ба як 
љомаи беќасаби хушрангу навдўхта табдил додаанд, боз њам 
дилрабову бошукўњ метофтанд, баргњои рангоранги онњо 
имрўз дар шуълаи офтоб бирешимвор љило медоданд. Ин 
нињолонро се-чор сол пеш коркунони хољагии навбунёди 
љангал шинондаанд. Бобои Сайид мегўяд, ки оянда тамоми 
кўњсор ба боѓзор табдил меёбад.

***
Боди сарди тирамоњ ба машоми Хусрав бўйи форами 

гиёњу мевањои хушк ва харбузаро расонд. Вай ќаноатманд 
нафаси тўлонї кашид, вале шамоли сард вазиду пайкари 
ўро берањмона харошид ва аз сари шох баргњои ќирмизии 
гелосро барканд ва дар њаво намоишкорона печутоб до-
ду сўйи њавлї бурд. Хусрав ноилољ дастонашро аз таги 
манањаш гирифта, худро ѓунча кард. «Бўйи зимистон ме-
ояд, барф борад, ганда мешавад. Бачањо њоло байни пах-
тазор, чї њол дошта бошанд?» гуфт хаёлан ва оњ кашиду 
ба анбўњи олучаву чормаѓззорони шафати дења, ки аз ха-
зон рўймоли зарњалї ба сар кашида, шафаќи сўзонро ёдрас 
мекарданд, назар афканд. Тирамоњ баргњои дарахтони 
боѓоту дењу атрофи онро ба њамаи рангњо гулкорї карда-
аст. Нафаси сарди зимистон онњоро барканда, титу паре-
шон сохта, ба хоку об яксон ва дарахтонро урёну њузновар 
мегардонад.

Абдулњамид Самад

? Ба љойи ѓунча кард боз чї гуфтан мумкин аст?

108. Бо сифатњои сода, сохта ва мураккаби зерин ибора ва 
љумла тартиб бидињед:

соф, ранга, хазон, нозук, гармї, шоњї, бузург, хирадманд, 
тоза, саманд, латиф, носипос, беадаб, бофазл, сангин, пай-
дарпай, печдарпеч, њавои роњати љон

§16. РОЊЊОИ СОХТА ШУДАНИ СИФАТЊОИ 
МУРАККАБ

109. Матни зеринро бихонед, сифатњои сода, сохта ва мурак-
каби онро дар дафтар нависед:

Дар љустуљўйи дониш ба њар даре сар мезад, аз њар чама-
не гуле мечид. Ба рўяш дарњои нав кушода мешуданд. Он чи 
нав дарк карда буд, даме дилашро равшан месохт, вале на-
зараш њамеша ба дурњо нигарон буд. Дар пеш торикињои зи-
ёди њанўз равшан нашудаеро медид ва боз ба сўйи онњо рањ 
мепаймуд...

Зиндагии пурошўб, ноором ва дарбадаронае гузаро-
нид. Хотири осуда ва дили беташвиш барояш фаровон 
насиб нагардид. Бештар дар сафар ва хатар зист. Акса-
ри китобњояшро дар сафарњо, зиндонњо, дар рўзњои гу-
резагї, дар фурсатњои ками фориѓ аз корњои давлатї на-
вишт.

Сахт ба ќадри ваќт мерасид. Марди интизомї буд. Њар 
рўз сањари барваќт аз хоб мехест ва ба хондани китобњо, на-
виштани асарњо менишаст. Дар хондан пурдиќќат ва њушёр, 
дар навиштан хушќалам ва тезкор буд.

Ба молу давлат, зару зевари дунё эътиное надошт. 
Марди устувор, иродааш ќавї ва то њадде якрања ва ис-
нодкоре буд. Дар фарозу нишеби роњи зиндагї ва хизмат 
ба илм њаргиз њаросе ба дилаш роњ наёфт. Ин устуворї 
ва љасорат буд, ки ўро ба ќуллањои баланди илми љањон 
расонд.

Бале, Абўалї ибни Сино дар љањони илми асримиёнагии 
Шарќи исломї чун кўње баланд, устувор ва пурњашамат ме-
истод ва расидан ба баландии он ќудрати њар муддаие на-
буд.

Рањим Њошим

Δ  Аломатњои  -ро барои муайян кардани пеш-
ванд, реша ва пасванд истифода кунед.

Сифатњои мураккаб аз љузъњои зерин њосил меша-
ванд:

1) аз ду исм: сангдил, хокистарранг, раъдовоз, кўњ-
пайкар;

2) аз сифату исм: ќавињайкал, нозукбадан, ширин-
сухан;

3) аз шумораву исм: якдил, дурў(я);
4) аз исму феъл: завќовар, ростгў(й), хабаркаш;
5) аз такрори исм ё сифат тавассути миёнванд: ран-

горанг, паёпай, пурпечутоб;
6) аз такрори исму сифату зарф ва пешоянд: (барфи) 

пайдарпай, (муњорибаи) танбатан, (таронањои) навба-
нав, (хонањои) дарунбадарун.

110. Ба љумлањои зер таваљљуњ кунед: 

Њасани Маймандиро гуфтанд:

						      исм + исм

– Султон Мањмуд чандин бандаи соњибљамол дорад.
                 Саъдии Шерозї

                                           исм + феъл

Бе рўйи ту хуршеди љањонсўз мабод,

                                        исм + феъл

Њам бе ту чароѓи оламафрўз мабод.
Абўабдуллоњи Рўдакї

               исм + сифати феълї     сифат + исм

Модари ѓамзадаи парешонрўзгор дилаш ба сидќи гуфто-
ри пирамард гувоњї дод ва бачаро ба вай супурд. Чўпон Фа-
ридунро бо мењрубонии падарона се сол парварид.

Сотим Улуѓзода

Субњ тараддуди равшан шудан дошт. Дар баъзе ќисматњои 
љангали Сардара аранге сафедї ба назар мерасид.

                                             сифат + исм

Моњ ба рўяш пардаи тираранг кашида, ситорањо паёпай 
ба куљое ѓайб мезаданд.

Љонибек Акобир

Усто Мирзошарифи Гулшанро мардуми дењаи Шикор-
дара кайњо боз дар сафи одамони барўзї ном мегиранд. 

                                         шумора + исм  сифат + исм  исм + сифат     
Ин марди таќрибан панљоњсолаи миёнаќад, рўйгирд, 

  сифат + исм    сифат + исм

вале газгўшту хушмуомила аз каму кости рўзгор њаргиз 
пеши касе лаб намекушояд.

Абдулњамид Самад

111. Матнро бихонед ва сохти сифатњоро шарњ дињед:

ТИРАМОЊ

Гандуми сабз заъфаронї шуд 
Дар хаму теппањои кўњистон. 
Пода сарњўй гашт то Наврўз, 
Подаљо гашт сањни боѓистон.

Офтоби баланд аз гардун 
Бо њазорон умед механдад. 
Дарзаи охирини гандумро 
Дењќон чун миён-ш мебандад.

Селаи мурѓакони якроња 
Сафкашон мераванд аз дења. 
Бофиѓон, бошитоб, бетўша, 
Парфишон мераванд аз дења.

То куљо, мурѓакони њарљогард, 
Дур аз лонаву зи ёру диёр? 
Дур рафта зи хонаи обод, 
Чун тавон зист шоду беозор?

                                Гулрухсори Сафї

Давраи њокимияти Сомониён, ки ќариб сад сол аз њуљуми 
хориљиён эмин буда, љангњои калони хонавайронкун рўй на-
дода буданд, барои тараќќиёти мамлакат ва зироати он ша-
роити мусоид ба вуљуд меовард.

Рањим Њошим

Ин марди љавоне буд бистушашсолаи ќадбаланд, сиёњ-
абру, пешонивасеъ, гандумгун, мўйи зичи сараш каме ба 
пеш хамида, либоси хокистарранг ўро ба назар марди бо-
тамкин нишон медод.

Фотењ Ниёзї 

? Бигўед, ки сифатњои мураккаб чї гуна њосил мешаванд?

112. Аввал ба мазмуни шеър ва њикояти зерин таваљљуњ би-
кунед, сипас сифатњоро ба дафтар нависед ва маънои онњоро 
шарњ дињед:

Гуфт он фозили хирадпеша, 
Ростройи дурустандеша: 
Марди харбандаи зи аќл људо 
Шуд зи манзил ба азми наќл људо. 
Вањ, чї харбанда, балки бандаи хар, 
Бандаи хар на, бал фикандаи хар. 
Буд дар хар савор дар роње, 
Море афтода дид ногоње. 
Шуда аз сардии дай афсурда, 
Сард з-он сон, ки гўиё мурда.
Мардро марњамат бар ў омад, 
Бо тарањњум зи хар фурў омад. 
Карда љояш даруни тубраи хар, 
Бањри гармї кашид бар сари хар. 
Нафаси хар чу гарм кард ўро, 
Гарм кард табъи сард ўро. 
Бори аввал, ки сар зи љо барзад, 
Сар бароварду бар сари хар зад. 

Нафаси гарм зад чунон бар хар, 
Ки равон сард шуд равон бар хар. 
Рафт мори фасурдаву хар мурд, 
Гарм гардид мору хар афсурд. 
Ў ба љо монду рафт хар ба саќар, 
Аз харї шуд пиёда мардаки хар. 
Монда аз хар пиёда ришканон, 
Њамчу хар аз замин њашишканон.

Камолиддин Биної

Дар бешаи Бардаъ дарахте буд дар баландї аз тамо-
ми дарахтон бар сар омада ва ба бузургї дар миёни дарах-
тон сарфароз гашта. Дар зери он дарахт сўрохи муше буд 
њариснињод, њилагар, теззењн, зудфањм, ки ба як тааммул 
њазор гирењи мушкилро мекушод ва ба ним лањза сад навъ 
њила бар хотираш мегузаронид.

Фусунгар буд муше, чораандеш, 
Ки дидї њилаи садсола аз пеш.

Дар наздикии он дарахт гурбае низ хона дошт, он љо сай-
ёдон бисёр меомаданд ва дар он наздикї дом менињоданд.

Рўзе сайёде ба наздикии он дарахт доме боз кашид ва 
ќадре гўшт бар рўйи дом баст. Гурбаи њарис аз он сурат 
ѓофил бўйкунон ба љониби гўшт омад ва њанўз дандонаш ба 
гўшт нарасида, њалќаш ба њалќаи дом гирифтор шуд.

Њирс аст, ки љумларо ба дом андозад, 
В-андар талаби моли њаром андозад. 
Њирс аст, ки љумла халќро з-осоиш 
Боз ораду дар ранљи мудом андозад.

Њусайн Воизи Кошифї

? Барои чї шоир як љо афсурда гуфта ва љойи дигар фасурда? Ба 
сар омадаро чї гуна мефањмед?

ШАРЊ. Имрўз ба љойи тўбра тўрба мегўянд. Дар калимаи 
тўрба њодисаи табдили овозњо рух додааст, яъне њамсадоњои 
б ва р љойи якдигарро иваз кардаанд. Сарнавишти калимаи 
хурма (зарфи аз гил тайёркарда) низ њамин гуна аст, яъне 
дар асл хумра аст.

113. Бо решањои зерин нахуст сифати мураккаб бисозед, пас 
бо он сифатњо љумла тартиб бидињед (Бигзор, мисолњо аз осо-
ри адибон њам бошанд):

ќомат нек
ранг най
сиёњ хуш
хокистар баланд
дил бахт
сафед њусн
пай озурда

? Сифатњои мураккаб танњо аз ду реша сохта мешаванд?
Δ  Љузъњои калимаи садсоларо аз ибораи њилаи садсола (супо-
риши 112) муайян кунед.

§17. БА ВАЗИФАИ ИСМ ОМАДАНИ СИФАТ

114. Мисолњои ишоратшудаи зеринро муќоиса кунед ва фарќи 
онњоро бигўед:

одами бењунар – Муњол аст, ки њунармандон бимиранд
                              ва бењунарон љойи эшон бигиранд.

Саъдии Шерозї

табиби донишманд – Мушкиле дорам, зи донишманди
                                      маљлис бозпурс:  

                                      Тавбафармоён чаро худ тавба 
                                      камтар мекунанд?

Њофизи Шерозї

навозандаи нобино – Луќмонро гуфтанд:
			         – Њикмат аз кї омўхтї?
                                   Гуфт:
                                    – Аз нобиноён, ки то љой набинанд,
                                    пой нанињанд.

Саъдии Шерозї

шањри љавон – Љавон имрўзро дар рањ гузаронида,
                           шабњангом ба даромадгоњи дара расид, 
                           ба болои тахтасанге осуда хобид.

Садриддин Айнї

115. Љумлањои зеринро бихонед ва бо вожањои ишоратшуда 
мисоле биёред, ки ба саволи исм љавоб бишавад:

Акнун аз бистари мўйсафеди бемор нафаси гарми зинда-
гибахш меомад.

***
Лањзае хомўшии сангин ба миён омад.

Љонибек Акобир

Душмани доно, ки пайи љон бувад, 
Бењтар аз он дўст, ки нодон бувад.

                                           Низомии Ганљавї

Дар забон гоње калимањо вазифаи худро таѓйир 
медињанд. Масалан, аз як њиссаи нутќ ба дигар њиссаи 
нутќ мегузаранд. Ин њодиса вобаста ба тараќќиёти за-
бон рўй медињад ва омили инкишофи захираи луѓавии 
гуфтори мо мешавад. Калимањои зиёдеро номбар кар-
дан мумкин аст, ки онњо дар баробари нигоњ доштани 
мафњуми аслии худ тадриљан аз як њиссаи нутќ ба дигар 
њиссаи нутќ гузаштаанд. Аз љумла, сифатњои бисёреро 
намуна овардан мумкин аст, ки доираи маънои онњо

васеъ шуда ва чун исм ба кор рафтаанд. Чунончи, кали-
маи бад дар байти:

Кас ин ганљ натвонад аз ман ситад, 
Бад ояд ба мардум зи кирдори бад.

Абулќосими Фирдавсї

дар ду вазифа омадааст: 1) дар ибораи кирдори бад си-
фати исми кирдор аст (ба саволи чї гуна? љавоб меша-
вад), 2) дар мавќеи дуюм исм аст (ба саволи исм – чї? 
љавоб мешавад).

Вожаи ширин сифат аст (себи ширин – чї гуна себ?) 
ва њамин тавр ба исм (Ширин ба саволњои муаллим пурра 
љавоб дод – Кї? – Ширин!) гузаштааст.

116. Вожањои зеринро дар љумла чун сифат ва исм ба кор ба-
ред:

мўйсафед	 сангин
тавоно	 беадаб
нек	 хушбахт 

      дилрабо

117. Матнњои зеринро бихонед ва бигўед, ки калимањои ишо-
ратшуда дар мавќеи сифат омадаанд ё исм?

Духтари њиндї адолатхоњ шуд, 
Аз баду неки љањон огоњ шуд.
                                                  Мирзо Турсунзода

Зи бад бигрез, бо некон даромез, 
Ки аз некон наку в-аз бад шавї бад.

                          Њољї Њусайни Кангуртї

Дидаи љони Бўалї Сино 
Буд аз нури маърифат бино.

                              Анварии Абевардї

Луќмонро гуфтанд, ки адаб аз кї омўхтї? Гуфт:
– Аз беадабон: њар чї аз эшон дар назар нописанд омад, 

аз феъли он парњез кардам.
Саъдии Шерозї

? Калимаи адолатхоњ аз чанд реша иборат аст?
   Вожањои баду нек чї гуна муносибати маъної доранд?
   Беадаб калимаи сода аст ё сохта? 
Δ  Чанд калимае биёбед, ки ду мавќеи корбурд дошта бошанд.

118. Матни зеринро бихонед ва калимањои ишоратшударо 
маънидод кунед:

Љони ширин, фарќ кун дар кўњсор 
Селро аз обњои чашмасор. 
Дар Ватан фарзанди мо бадбахт нест, 
Модари он њам зани сарсахт нест. 
Дар диёри мо шуд одам арљманд, 
Шуд сари хамгаштаи занњо баланд. 
Њељ коре нест бе зан хуб шуд, 
Ифтихоре нест бе зан хуб шуд.

                                   Мирзо Турсунзода

§18. ИМЛОИ СИФАТ

119. Матни зеринро бинависед ва ба имлои калимањои ишорат-
шуда ањаммият бидињед:

Марди беилм чист? – Њайвоне,
Љисми бељон чу наќши айвоне.
                             Камолиддин Биної

Чу Афросиёбаш ба њомун бидид,
Шигифтид аз он кўдаки норасид.
                               Абулќосими Фирдавсї

Киро дар хирад рой бошад баланд,
Нагўяд суханњои носудманд.
                                                     Низомии Ганљавї 

Аз исмњои илм, љон тавассути пешвандњои бе-, но- 
сифат ва аз сифати судманд сифати дигар ба вуљуд ома-
дааст. Бо пешвандњои ба-, бо-, то-, дар- низ аз исму феъл 
сифат сохта мешавад, монанди: љавони баќувват, вар-
зишгари боѓайрат, давраи тоалифбо, абри даргузар.

Аслан пешванд бо реша њамроњ навишта мешавад, 
аммо пешвандњои мазкур (ѓайр аз но-) дар вазифаи пешо-
янд биёянд, бо калима якљо навишта намешаванд. Чу-
нончи:

ба майдон рањсипор шудан
бо модар хайрухуш кардан
бе иљозат нарафтан
то соли дигар
дар базм шеър хондан

Калимањои -ба-, -бар-, -дар- чун миёнванд дар бай-
ни ду реша воќеъ мешаванд, ба мисли: суњбати рўбарў, 
љавони кулоњбасар, борони пайдарпай.

Пешванд ё пешоянд будани ба, бо, бе, то ва дар-ро аз 
рўйи саволи сифат њам муайян кардан мумкин аст.

120. Ба, бо, бе, то, дар-ро чун пешванд ва пешоянд дар матн 
биёред.

121. Ба имлои сифатњои зерин таваљљуњ кунед:

дењќони њафтодупанљсола (75-сола) 
дидори сарироњї 
болопўши пўстипалангї 
мењмони сухандон 
риши тор-тор 
коѓази рах-рах

Дар байни сифатњои таъкидї ва сифатњое, ки аз шу-
мора ва исм сохта шудаанд, нимтире гузошта мешавад, 
аммо дар мавриди бо њарф навиштани шумора нимти-
ре меафтад:

сап-сафед
сип-сиёњ
заб-зард
бибии 92-сола (навадудусола)
нони 80-дирама (њаштоддирама)
пироњани понздањсомона
љавони њаждањсола

122. Матнњои зеринро бинависед ва ба имлои калимањои ишо-
ратшуда диќќат дињед. Шеъри Носири Хусравро аз бар кунед:

Наврўз бубин, ки рўйи бустон
Шуста-ст ба оби зиндагонї.
В-ороста шуд чу наќши Монї
Он хоки сиёњи бостонї.
Бар сар бинињод бори дигар
Навнаргис тољи ардавонї.
Дарвешу заиф шохи бодом
Карда-ст канор пуршиёнї.

                            Носири Хусрав

Туфлињои сип-сиёњи пошнабаланд, ки дирўз падараш 
оварда буд, пойњои духтарро озор медоданд.

Кароматуллоњи Мирзо

Бобои Кабир себу ноки заб-зард, холаи Даша аз тухм 
чалпак пухта овард.

***
Ин марди таќрибан панљоњсолаи (50-солаи) миёнаќад, 

рўйгирд, вале газгўшту хушмуомила аз каму кости рўзгор 
њаргиз пеши касе лаб намекушояд.

Абдулњамид Самад

Аз дур як љавони тахминан 25-солаи (биступанљсолаи) 
миёнаќадди сергўшт, ки бинии дарози нўгаш ба поён хам-
шуда ва ришу бурути кулўтаи сиёњ дошт, бар болои аспи са-
феде намоён шуд.

Садриддин Айнї 

? Туфли ба назари шумо чї гуна калима аст? 
Δ  Калимањои пошнабаланд, миёнаќад ва сергўштро аз љињати 
сохт шарњ дињед.

123. Матни зеринро бихонед, сифатњоро дар дафтар нависед 
ва сохти онњоро муайян кунед:

Духтари баландболо, бањусну назокат, абруњояш ус-
макашида, лабонаш пистаи хандон, ба њељ кас эътибор 
намедод; на ба оњи пурсўзи бачамардњо, на ба нигоњи 
пурњасрати амакаш, на ба гаппаронињои бамавриду бе-
мавриди мардњои айёши роњгузар, на ба писарак. Чаш-
мони сабзтоби фаттонашро хумор андохта, майда-май-
да, боназокат по монда, ќомати нозуки бо пероњани 
гулпўшашро љунбон-љунбон, боѓурур мегузашт духтар. 
Худро чунон меангошт, ки дар атроф, умуман дар рўйи 
замин, ѓайри ў касе вуљуд надорад ё вуљуд дошта бошад 
њам, ба чашмаш наменамояд. Ва кўча аз садои хушоњанги 
пошнаи кафши ў пур мешуд, аз ќомати гулбезу гулрезаш 
рангу љон мегирифт.

Абдулњамид Самад

? Бигўед, ки сифатњои мураккаб аз кадом њиссањои нутќ сохта 
шудаанд?
Δ  Маънои вожаи «ангоштан»-ро аз «Фарњанги забони тољикї» 
биёбед.

§19. ВАЗИФАИ СИФАТ ДАР ЉУМЛА

Сифат дар љумла ба вазифаи муайянкунанда, гоње 
ба вазифаи хабар ва мубтадо меояд. Чунончи: Дењаи мо 
аз ќадим бо њунармандони гулдасти худ шуњрат дорад.

Бофандагон матоъњои рангоранги хилъатбоб ва шо-
њиворињои њисорї тайёр мекарданд, ки берун аз њудуди 
аморати Бухоро овоза пайдо карда буданд.

Мирзо Турсунзода

Дар фазои боѓњои пурсамар, 
Даштњою кўњњои сарбаланд, 
Пањн карда мужда аз фатњу зафар, 
Мевазад форам насими дилписанд.

                                  Мирсаид Миршакар

Садоят хуш, њавоят дилнишин аст, 
Маќомат олї, оњангат матин аст.

                            Абулќосим Лоњутї
Нодон айб мекунад, доно худаш мефањмад.

                                       Њикмати халќ

? Бигўед, ки сифатњои рангоранг, хилъатбоб чї гуна сохта шу-
даанд?
Δ  Вожањои њаммаънои байти устод Абулќосим Лоњутиро шарњ 
дињед.

124. Матнњои зеринро бинависед ва вазифаи сифатро дар 
матн таъйин кунед:

Осмони софи беѓубори бањорон. Нурњои заррини оф-
тоб сабзањои навхези даштњо ва лолањои ќадафрохтаи сањ-
роњоро љилоњои рангоранг дода, зебоии рўзњои Наврўзро 
якбарчанд меафзояд. Дар беруни шањри Бухоро, дар мавзеи 
Ширбадан, чодарњои идона, дуконњои рангоранг, сањнњои 
тамошову масхарабозї доман пањн кардаанд. Дар майдони 
васеъе, дар болои дор ду дорбози моњир зери карнаю сурнай 

бозї мекунанд. Дуртар аз он, дар давраи љавонон, ду бози-
гари чолок дар зарби доира чавгї мераќсанд. Дар миёнљойи 
бозоргоњ се масхарабоз њангомае нишон медињанд. Мардум 
Наврўзро ид мегиранд. Дар боѓи махсуси сабзу хуррам амир 
низ Наврўзро ид мекунад.

Расул Њодизода

Ба сўйи офтоби оламоро
Сари худро њама карданд боло.
Намегаштанд сер аз шуълаи рўз,
Гули себаргаи аз гард мањфуз.
Њаво софу шаби торик дур аст,
Замин монанди уќёнуси нур аст.
Латофатбор дашту кўњсоранд,
Њама шодоб аз файзи бањоранд.

                                          Мирзо Турсунзода 

125. Чанд љумла тартиб дињед, ки дар онњо сифат ба вазифаи 
хабар омада бошад. Агар аз назм њам мисол биёред, ихтиёр 
доред.

126. Ин матнњоро аз ёд кунед, сифат ва вазифаи онро дар 
љумла эзоњ дињед:

Дило, гўш кун аз ман ин нуктаи хуш, 
Ки монда-ст дар гўшам аз нуктадонон, 
Ки њар кас кашад теѓи номењрубонї, 
Шавад куштаи теѓи номењрубонон.

***
Бузургмењрро пурсиданд, ки: 
– Кадом подшоњ покизатар аст? 
Гуфт:
– Он ки покизагон аз вай эмин бошанд ва гунањкорон аз 

вай битарсанд.
Абдуррањмони Љомї

? Бигўед, ки вожањои покизатар ва покизагон аз њам чї фарќ 
доранд?
Δ  Сохт ва вазифаи нањвии калимаи номењрубониро дар љумла 
муайян кунед.

ПУРСИШЊО БАРОИ ТАКРОР

Сифат чиро мефањмонад?
Сифатњои аслї ва нисбї аз њам чї фарќ доранд? 
Мафњуми камию хурдї ва навозиш дар сифат бо ка-

дом пасвандњо ифода меёбад? 
Дараљаи олии ќиёс чї гуна баён мешавад? 
Сифат аз љињати сохт чанд навъ мешавад? 
Пешванд ва пасвандњои сифатсозро номбар кунед. 
Сифат ба вазифаи кадом аъзои љумла меояд?

127. Матни зеринро бихонед, сифатњои мураккабро муайян 
кунед ва дар дафтар нависед:

КАБК

Ў бомдод аз бонги азон хест, ки рўшанї медамид. Каб-
кашро хабар гирифт: хоб аст. Шабњо писаракаш низ дар 
поёни катча, дуртар аз кабк, хоб меравад. Ў ба љонварак 
сахт унс гирифтааст. Лаби кўрпаро болои писарак гардонд, 
то хунук нахўрад. Кабк бедор шуд, ба танаи тахтачањо нўл 
зад, аз косачаи наздаш оби соф хўрд ва аввал канда-кандаи 
оњиста, сипас ќаќра зад. Дар субњи солењон долону хонаву 
дар, берун њам пур аз хониши кабки дарї гашт. Саропойи 
ин марди бахираду њассосро фарањмандї фаро гирифт. 
Поён фуромад ў. Ба рўдаи резинї гулњои њотаашро об по-
шид. Дар нигоњаш гулњои рангоранг хандиданд, ангури то 
долон навдазада њам. Кабк аз хониш монд.

– Додо! Кабка об додї? – ќадаш ба ќафас нарасида, ба-
такрор мепурсид писарак.

– Њо, обаш додам! Њолї барваќт, хоб кун…

Писарак ба таги поњош курсї нињода, ба даруни ќа-
фас менигарад. Кабк на дон мехўраду на об. Чашмони 
«ошно»-яшро муоина дорад. Писарак рози љонваракро 
мефањмад, ки ба ќуттичааш аз халтаи овезони пањлу як 
муштак арзан мепартояд. Кабк мерамад ва питиррос ме-
занад. Њарчанд писаракро мешиносад, њамрози ўст, вале 
кабк мерамад.

– Натарс, намезанам… Бихўр…, – аз роѓњои ќафаси пур-
наќшу нигор ба пару боли кабк назар дўхта, – мегўяд писа-
рак.

Бо хоњиши бачањаки хушлафз кабк боре чанд чида-чида 
дон мехўрад. Андактар кабки ќафас аз дигар наѓма пардохт. 
Писарак хандида фуромаду худро ба љойгањ андохт. Ўро 
дар хониши форам хоб мебурд, хоби бароњате.

Сипењри Њасанзод

? Чаро вожаи «ошно» дар нохунак омадааст?
Манзур аз рўдаи резинї гуфтани нависанда чист?
Δ Чї гуна сохта шудани сифати бароњатро бифањмонед.

128. Матни зеринро бихонед, сифатњояшро маънидод кунед ва 
дар мавзўи «Одами хушбахт» наќл бинависед:

ОДАМИ БАДБАХТ

Дар љањон бадбахт он касест, ки нодон ва бетавфиќ бо-
шад. Одами бадбахт ба њар кас зарар мерасонад. Мардум-
ро озор медињад. Ба бандагони Худои таоло бадмуомилагї 
мекунад. Бадхулќу бадкирдор мешавад. Агар тавонад, ба 
њар кас љавру зулм мекунад. Дурўѓгўй мебошад. Ба моли 
мардум хиёнат мекунад. Хиёнаткорї ва бадкирдорї ба на-
зараш сањл менамояд. Соњиби кибру ѓурур ва худситої ме-
бошад. Аз фазилати одоб мањрум ва аз саодати шарму њаё 
бебањра мемонад. Ба њар кас нафъ намерасонад. Ба њоли 
беваву бечорагон ва зердастон тарањњум намекунад. Бахи-
лу хасис мешавад. Њамеша ба хоњиши нафси худ кор меку-
над.

Байт:      Он бувад аблањтарини мардумон, 
                К-аз пайи нафсу њаво бошад давон.

Садриддин Айнї

? Аблањтарин чї гуна калима аст? Бо пасванди -тарин чанд ми-
сол биёред.
Маънои вожањои худситої ва тарањњумро бигўед.

129. Бигўед, ки бо пешвандњои ба-, бо-, бе-, дар-, бар-, но- аз 
кадом калимањо сифат сохтан мумкин аст?

130. Аз исмњои гил, пўлод, сабзї, сафедї чї гуна сифат сохта 
мешавад?

131. Матни зеринро бинависед ва вазифаи пасвандњои -ак ва 
-таринро бигўед:

Њашароти беозори арѓувонии холдор лањзае рўйи кафи 
гармаку нармаки бачае сайр карда, сипас аз як ангушт ба 
ангушти дигар роњ паймуда, аз сари ќулла, ангушти дароз-
тарин, бол кушода, аз пайи иљрои хоњишаки бачањо мепа-
рад. Онњо боз њамон сурудро такроркунон шодона аз паси 
њашарот медаванду медаванд, то аз чашм нињон шуданаш…

– Мома!
– Љони мома.
– Ягон рўз њамон њашарота ёфта ба ман медињї? – ово-

зи писарак чунон илтиљоомез баромад, ки кампирак гаранг 
шуд.

– Кадом њашарота?
– Ашшара. Сурудаша хондї-ку?
– Э афанди-е, чї кор мекунї ашшара?
– Дар кафи дастам мемонаму сурудаша мехонам, хоњиш 

мекунам, ки дараки аспи худаму бобома биёрад… Мепарад 
ашша…

Дили кампирак гум зад ва писарак надид, ки чї хел лабо-
наш пир-пир париданд ва лаби кампалро болои сараш кашид.

Абдулњамид Самад

? Арѓувон чї гуна ранг аст?

132. Њангоми хондани шеъри зерин ба мазмуни он бештар эъ-
тибор дињед ва шумо низ муњаббати худро нисбат ба кишвари 
зебоямон дар њаљми чанд љумла баён кунед. Кўшиш ба кор ба-
ред, ки вожањои бузург, бекарон, поён дар навишти шумо чун 
сифат истифода шаванд:

ЉОНИ МАНЇ

Тољикистон, љавњари љону танї, 
Орамида дар дилу љони манї. 
Аз манї ту бо њама шодию ѓам, 
Дини ман, оину имони манї.

Ту бузургї бо фарози ќуллањо, 
Бекаронї дар нигоњи сабзи мо.
Њар куљо гар тољике љўяд маќом, 
Номи ту ўро расонад бар само…

Васфи ту поён надорад, кишварам, 
Месароям, месарояд баъди ман 
Равнаќатро, эътиборатро бамењр 
Ахтари болидарўњи саъди ман.

Эй Ватан, мењробу имонам туї, 
Вориси авлоди Сомонам туї. 
Љаннати зебои армонам туї, 
Тољикистон, Тољикистонам туї.

                                        Мењринисо

Δ  Муродифњои калимањои само, ахтар, саъд ва армон (ормон)-
ро дар дафтар нависед.

133. Матни поёнро бинависед ва бигўед, ки сифатњои ишорат-
шуда ба вазифаи кадом аъзои љумла омадаанд?

Офтоб бедареѓ нур мерехт. Шоху барги сарсабзи дарах-
тон дар панљаи боди сабук нарм-нарм ларзиш хўрда, гўё ба 
њамдигар рози нињонеро ошкор мекарданд. Нигоњи хаёлолу-
ди мўйсафед ба гўшаи дури њаёта андармон шуда, дар ќайди 
андеша буд.

Љонибек Акобир

§20. СИФАТИ ФЕЪЛЇ

Сифати феълї амал ё њолатеро мефањмонад, ки он 
њамчун аломати ашё дар яке аз замонњо воќеъ мешавад. 
Чунончи:

(мактуби) навишта
(гули) шукуфта
(гови) зананда
(оби) равон
(нони) хўрданї 

Аломати муњимми сифати феълї чун феъл ин аст, ки 
ба замоне далолат мекунад: (оби) рехта, (каси аз дар) 
бароянда, (њикояти) шуниданї ва чун сифат бо изофат 
ба исм алоќаманд мешавад ва ибора месозад: (зоѓони 
дар шохи садањо) нишаста, (роњи оњани аз ин водї) 
мегузаштагї.

134. Љумлањои зеринро бинависед ва ба сифатњои феълии ишо-
ратшуда таваљљуњ кунед:

Як њикоят бишнав аз таърихгўй, 
То барї з-ин рози сарпўшида бўй.
            

                                    ***
Колаи дуздида набвад пойдор, 
Лекин орад дуздро то пойи дор.

                                     Љалолиддини Балхї

Мехоњам чизњои намедонистагиамро ёд гирам.
Сотим Улуѓзода

Мурѓи ќафасшикаста, аз банди зулм раста,
Чун рамзи дўстии халќи љањон баромад.

Мирзо Турсунзода

135. Бо иборањои мактуби навишта, гули шукуфта, гови за-
нанда, оби равон, нони хўрданї љумла тартиб дињед.

136. Матни зеринро бихонед ва сифатњои феълии онро муайян 
кунед:

Байти хондашуда (Дило, саро чу ошиќон суруди мул-
ки љовидон, Ки гулшанест бехазон, муаттар асту мушкбор) 
хеле бамавќеъ ва муддаои дил буд, чунки дар њамин асно 
дар пеши назари мо манзараи дилкушое намудор гашт. Та-
биат аз саховати бањори оламоро либоси сабз дар бар дошт, 
обшорон наѓмасарої мекарданд, булбулони сањрої аз њусни 
дилрабои ин боѓи дилкушо ба ваљд меомаданд, лолањои зе-
бову дилороро насими анбарафшони бањорї навозиш ме-
кард ва бўйи хуше ба машом меовард.

– Ин байти хондаатон аз кист? – пурсидам ман.
– Аз Боќї Рањимзода, – љавоб дод Дењотї.
– Маъќул шуд? – аз ман суол кард Айнї.
– Бале, гўё мањз дар васфи њамин кишвари беназир, мул-

ки Рўдакии љовидон гуфта бошад...
– Ќувваи назм низ дар он аст, ки њар фард чизе аз он 

барои худ пайдо карда тавонад, – гуфт устод ва шоирони 
бузурги гузаштаро далел овард ва илова намуд, ки фаќат ња-
мон љавонон ба дараљаи устоди каломи бадеъ расида мета-
вонанд, ки агар классикњоро суботкорона омўзанд, ин њам 
ба шарте ки ин омўзиш таќлидї набуда, балки эљодкорона 
бошад.

Абдулањад Ќањњоров (Туробї)

? Дар иборањои манзараи дилкушо, бањори оламоро, њусни дил-
рабо, насими анбарафшон сифат будани калимањои дилкушо, 
оламоро, дилрабо, анбарафшонро чї гуна исбот мекунед?

ШАРЊ.  Калом лафзи арабист ба маънои сухан, гап, гуф-
тор. Ба маънои маљоз муродифи вожаи забон аст.

Манзур аз каломи шариф каломи маљид, каломи ќудсї 
китоби муќаддаси ањли ислом – «Ќуръон» аст.

Маънии бадеъ аљиб, беназир, тозаву нав ва љадид аст. 
Каломи бадеъ – сухани нав, аљиб, нотакрор.

§21. СОХТИ СИФАТИ ФЕЪЛЇ

Сифати феълї аз асосњои феъл ва масдар ба воситаи 
пасванд сохта мешавад. Аз љумла:

1) аз асоси замони гузашта бо пасванди -а: хуфта, 
љўшида, навишта; 

2) аз асоси замони њозира бо пасвандњои -анда 
(-янда), он(-ён): боранда, расанда, бароянда, (моњи) то-
бон, (кўдаки) гирён;

3) аз масдар бо пасванди -ї: гуфтанї, рафтанї, 
шуниданї.

137. Матни зеринро бихонед ва сохти сифати феълиро шарњ 
бидињед:

Ман пазандаи моњирам. Таомњои шоњона мепазам.
Сотим Улуѓзода

Аз чойники бо рўмол печондагї як пиёла чойи ширгарм 
кашида, ба ў дароз кардам.

***

Ў дар таомхўрї ва нигоњ доштани чизњои хўрданї озода буд.
Садриддин Айнї

Мўйсафед дар дил нияте дорад, ки охирон ќуввати дастон, 
охирон њунари чўбтарошиашро дар ороишу кандакории 
сутунњои хонаи нав ба ёдгор гузорад. Аммо баъди омадани 
Шодмонбек ба кор часпиданист. Бигузор, худи Шодмонбеку 
Бањоршоњ хонаро созанд, азоб кашанд, араќи љабин резанд, 
чї будани мењнату лойкориро фањманд, ба хонаи сохтагиа-
шон мењр банданд. Бачањо дар бардоштани иморат зањмат 
кашанд, наѓз аст. Баъд дилашон ба мењнати сарфкардаи худ 
месўзаду хонаро мисли гавњараки чашм нигоњ медоранд.

Абдулњамид Самад

Виркан пас аз он бо саворонаш боз чандин карат дар 
љоњое, ки истилогарон њељ гумон намекарданд, пайдо шуда, 
гоњ ба дастањои ќафомонда, гоњ ба миёна, гоњ ба дум ва гоњ 
ба бунаи онњо њуљумњои ногањонї бурда хасорат мерасонд.

Сотим Улуѓзода

Зафар њамроњи дастаи шогирдонаш баѓалњо пур аз 
гулу лола ба Њоит расид. Чї манзарае! Аз дењоти атрофи 
Њоит ба ин маросим он ќадар мардуми бисёре љамъ ома-
да буд, ки сўзан партоед, ба замин намеафтад. Кампиро-
ну мўйсафедони рўзгордида, онњое, ки аз фољиаи мудњиш 
огоњ буданд, ашк дар нўги мижгонашон овезон рў ба рўйи 
њайкали ёдгорї саф мекашиданд. Ва Зафар ин сурудро на-
хустин бор дар оѓўши кўњу камари њамин љо ба гўши мар-
дум расонд. Китфони мўйсафедњо ба оњанги рез-рези тору 
суруд меларзид ва дар фазои Њоит мепечид фиѓони дардо-
луди њофизи дўстдошта.

Љонибек Акобир

? Таъбири сўзан партоед, ба замин намеафтад чї маъно дорад?
Дар матни охир дар бораи кадом њодиса сухан меравад? 
Δ Муродифњои феъли партофтанро номбар бикунед.

Сифати феълї аз љињати шакл сохта, мураккаб ва 
таркибї мешавад.

Сифати феълии сохта аз асоси замони гузашта ва 
њозираи феъл бо пасвандњои -а, -анда таркиб меёбад: 
(роњи) баста, (овози) гирифта, (обњои) љањанда, (чархи) 
гарданда.

Сифати феълии мураккаб аз љузъи номї ва феъл 
ташкил меёбад: ресмонбофта, дастшикаста, хуншоршу-
да, парвозкунанда, зинатдињанда.

Сифати феълии таркибї аз ду калима иборат буда, 
љузъњо људо навишта мешаванд: равон карданї, таш-
кил карданї, хонда шуданї, фаромўш кардагї, гирифта 
рафтагї.

138. Матнњои поёнро бихонед ва сифатњои феълиро монанди 
мисолњои зери ќоидаи сохтори сифат дар дафтар бинависед:

Нўфарн ба бошишгоњи худ – дењаи Искиљкат омад.
Дењаро вай ѓоратшуда, кўшку дукону устохонањояшро 

торољгашта, ањли хонаводаашро мусибатзада ва гирён 
ёфт. Бештарини ѓуломон, хизматгорон ва канизонашро 
сипоњиёни амири Хуросон ба асорат бурда, дигарњошон ба 
њар тараф гурехта парешон гашта буданд.

Сотим Улуѓзода

Моњи шомхўрда дар сари кўњ баланд шуда, дашту дара-
ро ѓарќи нур карда буд. Коњу хаспорањои парешони атро-
фи хирман дар шуои он чун донањои сайќалхўрдаи кањрабо 
милтос мезаданд.

Фазлиддин Муњаммадиев

Банда як њафта дар Маскав буда, баъзе љойњои тамошо 
ва саёњаткардании шањри мазкурро дида, равонаи Бухоро 
гардидам.

Мирзо Сирољи Њаким

Заминњо шудгор кардагї, поруњои маъданї ва мањаллї 
андохтагї, чигит кашонда ва тоза кардагї…

Сотим Улуѓзода

Чашмони гўсфандии нармнигоњи ў монанди шери ба 
љанг тайёршудаистода бо оташи ѓазаб шуълавар гардиданд.

Садриддин Айнї

Мављњои латифи савти мавзун тамоми њастии Саид 
Амонро фаро гирифтанд. Вай њис мекард, ки гўё ба як љисми 
нињоят сабуке мубаддал шудааст ва њамроњи рўњи ба риќќат 
омадааш мисли насими сањаргоњон нозук тапида, ба ким-
куљое ба саёњати нињоят гуворои олами ношиносе меравад.

Фазлиддин Муњаммадиев

ШАРЊ. Мафњуми инкор дар сифати феълї тавассу-
ти пешванди на-(но-) ифода меёбад. Ин пешванд дар авва-
ли сифати феълии сода ва дар байни сифати феълии мурак-
каб воќеъ мешавад, яъне ба аввали феъли ёвар чун миёнванд 
васл мегардад:

(шайхи) нахуфта – нохуфта 
(сухани) нашунида – ношунида 
(масъалаи) њалнашуда – њалношуда 
(воќеаи) фаромўшнашаванда 
(кори) тамомнашаванда

139. Љумлањои зеринро бинависед ва сифатњои феълии инкорро 
эзоњ дињед:

Аз истеъмоли калимаи ногуфтанї њам ибо накард.
Сотим Улуѓзода

Мавсими бањор монанди солњои љавонии умри одамї 
азиз, латиф, зебо, фаромўшношуданї.

Рањим Љалил

Бо њамин амалиёт Некќадам њам ба ќатори молњои њељ 
гумнашаванда ва барњамнахўрандаи тамѓадори бой даро-
мад.

Садриддин Айнї

140. Бо сифатњои феълии (масъалаи) њалнашуда, (воќеаи) 
фаромўшнашаванда, (кори) тамомнашаванда љумла тартиб 
бидињед.

§22. ЗАМОНЊОИ СИФАТИ ФЕЪЛЇ

Сифати феълї се замон ва панљ шакл дорад:
1) сифати феълии замони гузашта: омада, фањмида, 

иљрошуда;
2) сифати феълии замони њозира: пурсанда, љўянда, 

даврзананда;
3) сифати феълии замони њозира-оянда: меомада(гї), 

мехонда(гї), иљро мекарда(гї);
4) сифати феълии замони њозираи муайян: навишта 

истода(гї), суруд хонда истода(гї), суол дода истода(гї);
5) сифати феълии замони оянда: диданї, сарф кар-

данї, љо гирифтанї.

141. Матни зеринро бихонед, сифатњои феълиро људо кунед ва 
замони онњоро шарњ бидињед:

Темурмалик дид, ки дигар дар он љо пойдорї карда ис-
тодан њељ фоида надорад, пас ба ин фикр омад, ки аз он љо 
сафар кунад, то ки дар ягон љойи муносиби дигар аз душма-
нон бисёртар кушад ва дурусттар интиќом кашад ва ў барои 
ба амал овардани ин фикр шабе ба љанговарони худ фармуд, 
ки њар чизеро, ки дар ќалъа њаст, ба киштињои сарпўшида 
бор карда, онњоро ба сафар тайёр кунанд...

Темурмалик љавононро таќсим карда, дар дувоздањ киш-
тии болопўшида љой дод ва худаш дар киштии пешгард, ки 
ба киштињои дигар вазифаи роњнишондињиро адо мекард, 

љой гирифта, ба њаракат фармон дод ва ба тарафи шањри та-
моман сўхтаи Хуљанд нигоњи пурњасрате карда, оњи љонкоње 
кашид...

Киштињои сарпўшидаи Темурмалик бо ёрии шамо-
ли мувофиќ дар рафти об монанди барќу бод мерафтанд. 
Муѓулон баъд аз сафед шудани рўз аз сафар кардани Те-
мурмалик хабардор шуда, аз ду канори об савора дар тохт 
шуданд, ки он сайди аз дом љастаро ба даст дароранд. Саво-
рони муѓул чандин бор ба канор – дар рў ба рўйи киштињо 
рафта бошанд њам, дар њар бор, баъд аз талафоти бисёр до-
дан, маљбур шуданд, ки худро аз доираи тиррас дур кашанд. 
Оќибат онњо ба киштињо наздик нарафта, аз дур назорат 
карда рафтанро барои худ мувофиќ ёфтанд.

Садриддин Айнї

? Нависанда интиќом кашад, мувофиќ ёбанд, – гуфтааст. Ин 
маъноњоро боз бо кадом шаклњои феълї баён кардан мумкин 
аст? 

§23. СИФАТИ ФЕЪЛИИ ЗАМОНИ ГУЗАШТА

Сифати феълии замони гузашта аз асоси замони 
гузаштаи феъл тавассути пасванди -а (пўшида – дари 
пўшида; рўйида – гули рўйида; омада – мењмони омада) 
сохта шуда, амал ва њолати пеш аз замони хабари љумла 
воќеъшударо нишон медињад. Чунончи:

Бузургон ва аркони давлат њам омаданд. Сарваршоњ 
пеши онњо рози нуњуфтаро аз нуњуфт берун овард.

Сотим Улуѓзода

Бачањо ба кафи даст хокро њамвор карда, рўйи он бо 
нўги ангуштон њарфњои ёдгирифтаашонро навиштанд.

Абдулњамид Самад

Љавон худро ба пойи падар андохт, бо лабњои аз 
њаяљон хушкида кафи пойи пуробилаи ўро мебўсид ва 
чашмони пур аз ашки худро ба рўйи пойи аз пирї хуш-
кидаи вай мемолид. Падар њам сару гардани писарро бо 
бўсањои гарми муштоќона саршор мекард.

Садриддин Айнї

142. Матнњои зеринро бихонед ва сифатњои феълиро шарњ 
дињед:

Аркони салтанат, мардони корозмудаву љањоншинохта 
ба љавоби Фаридун як-як забон кушоданд.

Сотим Улуѓзода

Њар бачае, ки тарбият дида бошад, бисёр баодоб меша-
вад. Нохуни дасту пояш њамеша гирифтагї мебошад.

Садриддин Айнї

Бахти баландат ёр буваду чашми давлатат бедор, ки ба 
суњбати пире афтодї пухтапарварда, љањондида, орамида ва 
гармусардгашта, некубадозмуда, ки њаќќи суњбат бидонад 
ва шарти маваддат ба љой оварад, мушфиќу мењрубон, хуш-
табъу ширинзабон.

Ангури навоварда туруштар бошад, 
Рўзе ду-се сабр кун, ки ширин гардад.

Саъдии Шерозї

Марде назди табиб омад ва аз дарди шикам беќарор 
гашта, дар замин меѓалтид ва аз сахтии алам зор-зор мено-
лиду даво металабид:

– Эй табиб, охир илоље кун, ки кор аз даст рафт.
Табиб аз вай пурсид, ки имрўз чї хўрдаї? Марди сода-

дил гуфт: «Пораи нони сўхта хўрдаам ва аз он ѓизо, ки мисо-
ли ангишт буд, танўри меъдаам месўзад».

Табиб ба мулозимон фармуд, ки доруе, ки ба чашм 
равшанї дињад, биёред, то чашми ин касро дору кашам. Он 
шахс фарёд баркашид:

К-охир, чї мањалли њазлу бозист? 
Ваќти аљал асту љонгудозист!

– Эй табиб, шўхиро як тараф мон, ман аз дарди шикам 
менолам ва ту љавоњири дору дар чашм мекашї. Доруи ди-
даро бо дарди шикам чї нисбат?

Табиб гуфт:
– Мехоњам, ки чашми ту равшан шавад ва сиёњро аз са-

фед фарќ кардан тавонї, то дигар нони сўхта нахўрї. Пас, 
туро илољи чашм аз давои шикам лозимтар аст.

Њусайн Воизи Кошифї

143. Бо сифатњои феълии зерин љумла бисозед:
       

(пирањани) дўхташуда	 (њикояи) шунида
(замини) шудгоршуда	 (пиёлаи) шикаста
(оби) рехта	 (пўшоки) дарида
(пунбањои) кошта	 (таронаи) эљодгардида
(шохчањои) хушкида	 (китоби) хондашуда

ШАРЊ. Бо таъсири забони гуфтугўйии тољикї сифати 
феълии замони гузашта, ки бо пасванди -а меояд, пасванди 
-гї-ро низ мепазирад, аммо аз васлёбии он бо пасванди -а 
мафњуми сифати феълї таѓйир намеёбад. Чунончи: 

(дарвозаи) кушода 
(дарвозаи) кушодагї 
(сабзаи) дамида	
(сабзаи) дамидагї 
(кори) анљомёфта        
(кори) анљомёфтагї

§24. СИФАТИ ФЕЪЛИИ ЗАМОНИ ЊОЗИРА

Сифати феълии замони њозира аз асоси замони 
њозираи феълњои сода ва таркибї ба воситаи пасванди 
-анда (-янда) сохта мешавад.

Асоси феъл бо њамсадо анљом ёфта бошад, пасванди 
-анда ва агар бо садонок ва ё њамсадои й тамом шуда бо-
шад, пасванди -янда-ро мегирад. Масалан:

бурдан – бар – баранда
чарх задан – чарх зан – чархзананда
фарќ кардан – фарќ кун – фарќкунанда
баромадан – баро – бароянда
гуфтан – гўй – гўянда
хоидан – хой (бихой) – хоянда

144. Љумлањои зеринро бинависед ва ба сифатњои феълии за-
мони њозира таваљљуњ кунед:

Ў байтњои хуби ба одам таъсиркунанда мехонд.
Садриддин Айнї

Каюмарс оини подшоњиро ба љањон овард ва нахустин 
подшоњ ў шуд. Бохирад марде буд, аќли љўяндаю офарандае 
дошт. Аз санг ва чўб олатњои буррандаву шикофанда таро-
шида, ба воситаи онњо ба шикори љонварон пардохт.

Сотим Улуѓзода

Сиддиќхон ба илму адабиёт шуѓл намуд ва маоши аз 
подшоњї ба худаш додашавандаро ба китобхарї сарф кар-
да, ваќти худро тамоман ба мутолиа дод.

Садриддин Айнї

145. Бо сифатњои феълии замони њозира чанд љумла бигўед         
ё мисолњоро аз китобњои бадеї пайдо бикунед.

146. Аз матнњои зерин сифати феълї ва сифату исмро муайян 
кунед ва онњоро људо-људо бинависед:

Бухоро дар њамворї воќеъ шудааст. Биноњои он 
чўбкорї аст. Атрофи онро ќасрњо, боѓњо, мањаллањо ва 
кўчањои сангфарш ва дењањои бањампайваста ба масоњати 
12 бар 12 фарсах фаро гирифтааст. Њамаи ин ќасрњо, би-
ноњо, ќария ва ќасабањоро њисоре ињота кардааст ва дар 
байни онњо њаргиз замини нокишта ва нообод ба чашм 
наменамояд.

Рањим Њошим

Љомї ба умеди оянда худро таскин дода, њамроњони 
дар ѓарибињо озурдашударо дилбардорї мекард, ба хотири 
онњо мегуфту механдид.

Аълохон Афсањзод

Ба гуфтори дењќон кунун бозгард, 
Нигар, то чї гўяд љањондида мард.

                                     Абулќосими Фирдавсї

? Калимаи њисор боз чї маъно дорад?
Δ Муродифи дилбардорї кардан (дилбардорї мекард)-ро 
бигўед.

ШАРЊ. Вожањои наозмуда, ноумед нашав дар сухани 
манзум гоње ба сурати наёзмуда, навмед машав кор фарму-
да мешаванд. Матне, ки ба ќалами устод Сотим Улуѓзода 
тааллуќ дорад, ба назм, ба сухани шоирона бисёр наздик 
аст, аз ин рў, калимањои мазкур ба забони он мувофиќ ома-
даанд.

§25. СИФАТИ ФЕЪЛИИ ЗАМОНИ 
ЊОЗИРА-ОЯНДА

Сифати феълии замони њозира-оянда аз шакли дую-
ми сифати феълии замони гузашта (хондагї) бо иловаи 
пешванди ме- сохта мешавад ва дар замони оянда воќеъ 
гардидани амалу њолатро ифода мекунад. Чунончи:

мехондагї	 кор мекардагї
менавиштагї	 сайр мекардагї
мерафтагї	 тавба мекардагї

147. Матни зеринро бинависед ва ба сифатњои феълии замони 
њозира-оянда эътибор дињед:

– Аз бачагони мактаб кадомашон наѓзтаранд?
– Бачагоне, ки њаргиз аз мактаб намемонанд.
– Аз инњо кадомашон хубтаранд?
– Бачагоне, ки ба сабаќашон зўр мезананд ва саъй меку-

нанд.
– Аз инњо кадомашон бењтаранд?
– Ќаламу коѓази шариконашонро бе иљозат намегириф-

тагї, ба шарики коѓазу ќалам надоштагиаш ќаламу коѓази 
зиёдатии худро медодагї мебошад.

***
Чизњои мехўрдагї аз гандум, љав, арзан њосил мешавад.

Садриддин Айнї

Ў ришвањои мегирифтагиашро доимо бо њоким ва бо де-
вонбегии амир бо њам медид.

Мударрис баъди дошта додани Восеъ њадяву инъоми фа-
ровони аз њоким мегирифтагиашро тасаввур карда дарунакї 
шод гардид.

Сотим Улуѓзода

? Дар байни вожањои њадяву инъом чї гуна муносибати маъної 
вуљуд дорад?
Δ  Муродифњои бо њамро номбар кунед.
   Маънои калимањои сабаќ, саъй, мударрисро бигўед.

§26. СИФАТИ ФЕЪЛИИ ЗАМОНИ 
ЊОЗИРАИ МУАЙЯН

Сифати феълии замони њозираи муайян аз шакли 
якуми сифати феълии замони гузаштаи феъли асосї ва 
сифати феълии замони гузаштаи феъли ёридињандаи ис-
тодан сохта мешавад (пўшида истода, гуфта истода, ба-
ромада истода) ва дар њамин њангом воќеъ шудани ама-
лу њолатро мефањмонад ва бо феъл – хабари љумла дар 
як замон воќеъ мегардад.

Ин навъи сифати феълї низ ду шакл дорад. Шакли 
якум бо пасванди -а таркиб меёбад:

рафта истода
хонда истода
чида истода

Шакли дуюм аз шакли якум ба воситаи пасванди -гї 
сохта мешавад. Масалан:

рафта истодагї 
хонда истодагї 
чида истодагї

148. Њар ду шакли сифати феълии замони њозираи муайянро аз 
љумлањои зерин пайдо бикунед:

Обњои ба рўйи оташ пошхўрда монанди обе, ки дар деги 
равѓани доѓи даргирифтаистода рехта шуда бошад, оташро 
боз њам шуълавартар мекарданд.

Чашмони гўсфандии нармнигоњи ў монанди чашми 
шери ба љанг тайёршудаистода бо оташи ѓазаб шуълавар 
гардиданд.

Садриддин Айнї

Дар сари фаввора меистод ва аз заррањои ба рўяш зада-
истодаи об лаззат мебурд.

Рањим Љалил

Як дастаи калони сарбозони аз ќалъа баромадаистода 
низ намудор гардиданд.

Сотим Улуѓзода

§27. СИФАТИ ФЕЪЛИИ ЗАМОНИ ОЯНДА

Сифати феълии замони оянда аз масдар бо пасван-
ди -ї сохта мешавад ва амалу њолати дар замони оянда 
рухдињандаро мефањмонад. Мисол:

варзиш карданї	 пурсиданї
парвоз карданї	 хонданї
тамошо карданї	 рафтанї
иљро карданї	 диданї
суњбат карданї	 шуниданї

149. Љумлањои зеринро бинависед ва ба сифати феълии замони 
оянда ишора бикунед:

Сайри љоњои тамошо карданї чи дар шањр, чи дар беру-
ни шањр буд. Њамаро пиёда ва савора рафта дидем.

***
Субњ аз хоб бархоста, ба тамошои манзараи Порс раф-

там, ки яке аз биноњои диданї буд.
Мирзо Сирољи Њаким

– Агар маро хурсанд карданї бошї, гўй, њар чизи бад 
бошад њам, гўй, чизе ки бошад, ба гуфтани он ман аз ту 
намеранљам.

– Гапи бад нест, барои ту хеле хуб аст, хабари хурсан-
дист...

– Ман туро муборакбод карданї будам.
Гулнор куртаи гулии обшустаи худро нишон дода:
– Ин ќариб ба даридан расидааст, ман ягон чизи нав 

напўшидаам ва пўшиданї њам надорам, ки маро муборак-
бод гўйї.

Садриддин Айнї

? Барои чї љумлањои матни ба ќалами устод Айнї мутааллиќ 
бо тире оѓоз ёфтаанд?

150. 1. Бо мисолњои зерин љумла бисозед:

оби нўшиданї	 омаданї
китоби хонданї	 фањмиданї
чизи хўрданї	 хариданї
роњї карданї	 диданї

2. Муайян кунед, ки калимањои ишоратшуда дар матни ман-
зум сифатанд ё сифати феълї?

Барф чун болњои парканда
Аз сари шохањо фурў мерехт.
Ѓулѓули љўйњои яхбаста
Шањрро об дар гулў мерехт.
Хуфта фарёдњои инсонї
Майли бедорињои нав доранд.
Чашмњо андар осмони соф
Донањои ситора мекоранд.

Њабибуллоњ Файзуллоњ

151. Аз китобњои устод Айнї «Мактаби куњна» ё «Ќањрамони 
халќи тољик – Темурмалик» бо сифати феълии замони оянда 
љумла интихоб бикунед.

§28. ИМЛОИ СИФАТИ ФЕЪЛЇ

Имлои сифати феълї чунин аст:
1. Сифати феълии замони гузашта, ки аз асоси замо-

ни гузаштаи феъли таркибии номї бо пасванди -а сохта 
шудааст, якљо навишта мешавад, ба гунаи:

(гурезаи) дастгиршуда 
(кори) анљомёфта 
(айвони) болопўшида 
(савори) ќафомонда 
(њавлии) иљорамонда 
(аробаи) чархшикаста

2. Пешоянд бо чунин таркибњо якљо меояд:
(машѓулияти) баанљомрасида 
(пири) барљомонда 
(умеди) барбодрафта 
(одами) азхудрафта 
(дузди) бадастафтода 
(фоидаи) бадастомада

3. Сифати феълии аз асоси замони њозираи феълњои 
таркибии номї бо пасванди -анда сохташуда якљо на-
вишта мешавад, ба монанди:

(артиши) зафарёбанда 
(сухани) љамъбасткунанда 
(хонандаи) љавобдињанда 
(талабаи) хатмкунанда 
(маљлиси) њалкунанда

4. Љузъњои сифати феълии мураккаб, ки тавассути пас-
ванди -гї ва -ї шакл гирифтаанд, људо навишта мешаванд, 
ба мисли:

(кори) иљро шудагї
(замини) шудгор кардагї

(дарсњои) хонда шуданї
(рўйдоди) фаромўш ношуданї
(одами) хонда истодагї
(хабари) овоза ношуданї
(љойи) пинњон шуданї

152. Матнњои зеринро бихонед ва имлои сифати феълиро дар 
ёд бигиред: 

Мурѓон бо савту сурудњои худ њаёти зафарёбанда, табиа-
ти сабзшаванда, водии ба нашъунамо дароянда, бањори гул-
гул шукуфандаро табрик намуданд.

Мирзо Турсунзода

Зимистон асту зери пардаи ях
Ба хоби ноз рафта љўйборон.
Магар дар хоби худ хобе бубинанд
Ба ёди рўзњои навбањорон,
Ки љўе медињад овоз бар љўй
Зи пушти парда њамчун роздорон.
Ба худ печанду љўшанду хурўшанд
Зи нури офтоби бомдодон...
Хаёли резаборони бањорї,
Хаёли марѓзорони расида,
Ба мисли кўдаки парпечбаста
Њамекўшанд пову пар кашида,
Ки боз аз зери ях озод гарданд,
Ба истиќболи дарё роњ љўянд,
Ба гўши сабзаву себаргаву гул
Аз он хоби зимистон ќисса гўянд.

Њабибуллоњ Файзуллоњ 

Издињоми косибон ва дењќонони ситамдида аз дунбо-
ли Кова равон гардиданд. Фаридун байраќи чарминро ба 

фоли нек гирифт, шод шуд, гуфтори мардуми љафодидаро 
шунид.

Сотим Улуѓзода

Обњои ба рўйи оташ пошхўрда монанди обе, ки дар деги 
равѓани доѓи даргирифтаистода рехта шуда бошад, оташро 
боз њам шуълавартар мекарданд.

Садриддин Айнї

***
Буд яке рўз ба фасли бањор 
Софу дурахшанда, њаво беѓубор.

                                Суњайлї Љавњаризода

Абўалї маслињатро дар он дид, ки худро аз ин гирдоби 
хатар ба соњили эминтаре бирасонад ва чун љазираи нисба-
тан эмин аз ин селоби бало, ки ба Бухоро ва ба њокимияти 
сарриштаи худро гумкардаи Сомониён сарозер мешуд, ў Хо-
размро интихоб кард.

Рањим Њошим

Сохти ѓулишкел аз сохти ишкелњои одї он ќадар фарќ 
надошт, фаќат њалќањои ба пойи одам андохта мешудагии 
он монанди ишкелњои муќаррарї танг набуда, ба дараљае ки 
рони одамро гунљонад, васеъ буд.

***

Бегоњирўзї буд. Як марди солхўрдаи тануманд, тахми-
нан панљоњупанљсола, наздам даромад. Мўйи сафедаш ба 
ќафо шона кардагї. Русиро хуб намедонисту ба русї гап ме-
зад.

Ато Њамдам

§29. ВАЗИФАИ СИФАТИ ФЕЪЛЇ 
ДАР ЉУМЛА

Сифати феълї, асосан, ба вазифаи муайянкунанда 
меояд:

Суњроб чун дањсола шуд, китфу бозуи љавонони раси-
да ва зўри пањлавононро дошт ва дар саворию тирандозию 
шикору набардозмої њељ марде аз мардони он сарзамин ба 
ў баробар намешуд.

Сотим Улуѓзода

Онњо муфлисона зиндагї мекарданд. Дар бисоташон 
либоси пўшиданї ва чизи хўрданї ќариб надоштанд.

Фазлиддин Муњаммадиев

Сифати феълї ба вазифаи хабар низ меояд. Чунон-
чи: Амир бо муллоњои калон маслињат карда, мардумро 
шўронданї шуд.

Садриддин Айнї

? Вожаи набардозмої чї гуна сохта шудааст?

153. Љумлањои зеринро бинависед ва сифатњои феълии ба ва-
зифаи муайянкунанда ва хабар омадаро аз љињати замон эзоњ 
бидињед:

Бозаргонон рўзи ба Бухоро расиданашон Хотунро зиё-
рат карданї буданд, аммо вай дар шањр набуд, дар Фарах-
ша буд.

Сотим Улуѓзода

Роњ ба доманаи кўњпораи бузург расиду ба тарафи чап 
хам хўрд. Дигар ин роњ набуд, балки пайрањае буд болои 
сангњои аз зарби сармову мављњои дарё сайќалхўрда ва 
барањнашуда.

Расул Њодизода

Гулњои рангоранги чашмро асиркунанда ва ба дилњо 
муњаббат ва илњоми бепоён бахшанда шуълањои бомдоди 
бањорї ва шабнамњоро макида-макида дар нозу карашма 
буданд.

Мирзо Турсунзода

Њуљраи ба 15 њазор танга меарзидагиашро ба 12 њазор 
танга фурўхтааст.

***
Аз ман хоњиш кард, ки њар пагоњ ба хонаи ў равам ва 

пеш аз дарс бо ў дарси њамон рўз хондашуданиро «мукола-
ма» кунам.

Садриддин Айнї

154. Матнњои зеринро бихонед ва сифатњои феълиашро дар 
дафтар нависед:

Сафо боз ба акси падар дида дўхт. Вай њам аз паси шиша 
гўё танњо ба ў менигарист. Нигоњаш сабуку бебокона не, 
балки чун нигоњи марди солхўрда пурмаъно.

Абдулњамид Самад

Ту савганд хўрдї. Агар гуфтаи маро накунї, савгандза-
да мешавї.

Садриддин Айнї

Маѓупат чашмони хираи мижгонрехтаашро калонтар 
кушода, ба андоми гўянда нигарист, лекин дар вай чандон 
нишони пањлавонї надид; на китфу бозуи сутург, на синаи 
чун сипар дамида, на гардани ѓафси пуррагу пай. Виркан 
љавонмарде ќадаш аз миёна болотар, шонафарохи миёнбо-
рик ва хушпайкар буд. Фаќат дастњояш, панљањои дурушти 
шахшўлаш, ки њоло ба рўйи зонувонаш ёзида буданд, аз не-
румандии ў хабар медоданд.

Сотим Улуѓзода

155. Матнњои зеринро бинависед, сифати феълї ва вазифаи 
онро муайян бикунед:

Аз рахнаи кушодашудаи гурўњи анбўњ Ѓиёсмахдуми 
аълам намоён шуд; дар тани ў љомаи кундал (зарбафти 
аъло), ба сараш дастор ва кулоњи зардўзї, ба пояш кафшу 
масњии зардўзї буд. Зинати аспи савории ў њам аз худаш 
камї надошт; гарданбанди тиллокўби аќиќ шинондашуда, 
давриаш зардўзии заминдўзї, зинпўшаш махмали аълои 
гулдўзї, лаљомаш тиллокўби дувоздањзулфа буда, зулфњои 
тиллокўби он њамроњи мўйи ёли шоназадааш ба гардани 
вай зеб медод.

Садриддин Айнї

Шоњаншоњ Золро озмуданї шуда, мубадонро ба боргоњ 
талабид ва Золро дар миёни онњо нишонд. Фармуд, ки ба ў 
суолњо дињанд, то аз љавобњои ў пояи донишу хирадаш маъ-
лум шавад.

Сотим Улуѓзода

156. Матнњои зеринро бихонед ва калимањои ишоратшударо 
маънидод кунед:

Асп ќатрањои оби ба даруни гўшаш даромада ва ба ёлу 
думаш часпидаро аз худ дур карда, сокиту ором истод.

Садриддин Айнї

Дар ављи мањфил ба базмгоњ расидем. Эња, бўстонсарое 
будааст диданї. Боѓе дилкушо байни кўњњои сарсабз, њавзњо 
пуроб, мурѓобиву моњињои рангоранги шиновар. Гўшае аз 
паси панљара, бузњои кўњї њайратзада ба љунбуљўли ода-
мон менигаранд. Ду рўбоњи харобу гизала, мўяшон љо-љо 
рехтаву безеб, ќад-ќади хонаяки симтўрпеч беќарор пасу 
пеш метозанд. Ва баъзан лањзаяке истода, ба кабкони 
фарбењаку фориѓбол њарисона нигариста, лаб мелесиданд...

Абдулњамид Самад

Пас аз як сол Наврўзпањлавон дар ќатори њама ба љанг 
рафт. Аммо дар моњи аввал, аз гуфти баъзењо, худи њафтаи 
аввал њалок шуд. Тангаи тилло, ки аз ў хотира монда буд, ба 
ќавли заршиносони атроф, тиллои тозаи кашмирї будааст 
ва он хатњои аљиби ношиноси дар як тарафаш наќшёфта низ 
хатњои ќадимаи кашмирї будаанд.

Фазлиддин Муњаммадиев

Оммаи дўстдорони Муќаннаъ, ки ўро халоскори худ ва 
ба љаннати озодї, осудагї расонандаи худ медонистанд, ин 
чароѓи мањтобиро яке аз муъљизањои ў шумурданд.

Садриддин Айнї

? Вожаи кашмириро чї гуна мефањмед?
Δ  Дар бораи Муќаннаъ чанд љумла наќл кунед.

ПУРСИШЊО БАРОИ ТАКРОР

Ќоидаи сифати феълиро бигўед. 
Сифати феълї чї гуна сохта мешавад? 
Дар мавриди замонњои сифати феълї маълумот 

дињед. 
Вазифаи нањвии сифати феълиро бифањмонед.

157. Матни зеринро бихонед ва ба калимањои ишоратшуда 
зењн монед ва бигўед, ки кадоме аз ин вожањо сифати феълї 
нест:

Баъд аз рўз сафед шудан пирмардон падару писарро 
бо як љањон шодї танњо гузошта, худњошон рафтанд, то ки 
ин ду аламрасидаи ѓами њиљронкашида бо якдигар дарди 
дилњои ѓамдидаи худро гуфта ва шунида, доди худро аз айё-
ми дурї ва мањљурии гузашта ситонанд.

Пирмардон аз об гузаштанд. Баъд аз он ки дар бораи 
ба љое ва ба касе нагуфтани хабари омадани Темурмалик 
дар байни худ ањду паймон карданд, аз њам људо шуда, ба 
хонањои худ рафтанд.

Садриддин Айнї

? Таъбири бо як љањон шодиро чї гуна мефањмед? Дар бораи 
Темурмалик чї медонед?

158. Аз матни зерин таркиби сифатњои феълии шабнамзада ва 
махмуркунандаро муайян кунед:

Дар ављи гулшукуфти бањор лаби замини доманаи кўњро 
њамвор карда, ба кишт омода месохтем. Баъди як њафтаи 
боронї он рўз офтобиву гармак буд. Шерозаи аз шукуфа 
ва сабзањои шабнамзада наќшини лаби киштзорњо ончу-
нон ботаровату пуршукўњ менамуд, ки дили кас намехост 
ба рўяш по нињад. Насими мулоим аз тарафи кўњсор вази-
да, бўйи атромези гиёњњо ва накњати махмуркунандаи за-
минро ба машом мезад. Гулу сабзањо мањин-мањин мурѓак 
мерафтанд, дил ба хурўш меомад. Њама боњавсала каланд 
мезаданд, аз њарорати навозишгари офтобаки бањор хун дар 
рагњо ба љўш меомад.

Абдулњамид Самад 

Δ  Вожањои накњат ва машомро шарњ дињед.

159. Матни зеринро бинависед ва ба љойи нуќтањо аз сифатњои 
феълии даруни ќавс мувофиќашро гузоред:

Мо ба роњ даромадем. Аммо падарам бо роњи ... ба тара-
фи дења нарафта аз болои рўде, ки сар то сар пур аз рег шуда 
буд, роњро пеш гирифт.

Мо ба дењаи болои рўд расида дидем, ки дар он љо 
ба љойи он дењаи ободе, ки то дирўз буд, як харобазори 
вањшатоваре пайдо шудааст. Њама њавлињои ин дења аз рег 
пур буд ва гўшаи боми баъзе хонањо љо-љо намоён мегардид. 
Занон, духтарон ва бачагон тўб-тўб шуда ба рўйи хомањои 
рег ва дар њавои ... менишастанд, дар пеши ин тўдањои ода-
мони ... парчапалосњо, кўрпа-болишњо ва дегу табаќњо њам 
менамуданд (кушода, бехонумонгардида, омадагиамон).

Садриддин Айнї

160. Масдарњои омадан, хондан, парвоз кардан, дидан, 
фањмиданро нахуст ба сифати феълї баргардонед, пас онњоро 
дар љумла биёред.

161. Сохт ва замони сифатњои феълии чангхўрда, дарбаста, 
зангхўрда ва хазонрасидаро баён кунед.

162. Матнњои зеринро бинависед ва вазифаи нањвии сифати 
феълиро муайян кунед:

Хушбахт он касест, ки дар хонадони ў касе бе илм ва бе-
тарбият набошад. Њамаи афроди хонаводаи хушбахт соњи-
бони ахлоќи нек, ботамиз, некукирдор мешаванд.

Бузургу саркори хонадони саодатманд њама авлод ва ат-
боъашро илм ва дониш меомўзад. Чизњои ба дунё ва дин кор 
меомадагиро ёд медињад.

Садриддин Айнї

Амири Бухоро фарзанди бисёр дорад, мо надонем, кадо-
миро ба валиањдї мехоњад ва кадомиро назди мо мефиристо-
над, љавоби ин сухан дар уњдаи Кофман кун, то вай фарзанди 
валиањд мешудагї ва меомадагиро муќаррар гардонад.

Ањмади Дониш

Падару писар ба сафар омодагї медиданд. Даводав 
дошт Њикмат. Нишонии шифохонаи Маскавшањрро амиќ 
љуста, аз фурўшгоњи шањрї чипта ва барои падар аз бозор 
шиму пиљаки ба таъбире чор кас медидагї харид. Попўши 
ќиблагоњам зеби шањри калон не гуфта наваш овард. Па-
дар Њикматро коњиш кард, ки аќл дорад ё не? О, пасандоз-
ро харљ намуд, пагоњ дар мулки ѓарибї ба љигарбандаш 
доруворї лозим аст, боз њар ду чї мехўранд?

Сипењри Њасанзод

? Чор кас медидагї чї гуна таъбир аст?
Δ  Калимаи љигарбандро аз љињати маъно ва таркиб шарњ дињед.

§30. ФЕЪЛИ ЊОЛ

Феъли њол амалу њолатеро мефањмонад, ки чун ало-
мати феъли асосї воќеъ мешавад. Чунончи: Ва ман ќабо 
пўшидаву миён баста ва мўза пўшидаву ба по истодам 
(Низомулмулк).

Ин љо се амал мушоњида мешавад: пўшидан, бастан ва 
ба по истодан. Амали охир, яъне ба по истодан асосї аст, 
чунки бе он љумла маънї намедињад. Лекин љумларо 
бидуни амалњои якуму дуюм низ баён кардан мумкин 
аст: Ва ман ба по истодам. Аммо калимањои пўшидану 
бастан ба амали асосии љумла маънои иловагї зам ме-
кунанд. Мисоли дигар: Пирак хандакунон ба гап сар 
кард (Садриддин Айнї). Дар ин љумла ду амал њаст: яке 
хандакунон, дигаре сар кард. Амали якумро, ки асосї 
нест, аз љињати шакл ин гуна таѓйир додан мумкин аст: 
хандида ё хандида-хандида (Пирак хандида-хандида ба 
гап сар кард). Монанди далели боло ин љумла низ бе 
амали иловагї навишта мешавад (Пирак...ба гап сар 
кард), аммо мазмун чандон пурра нест. Њамин тариќ, 
калимањои пўшида, баста, хандакунонро, ки њолату 
вазъияти амали асосиро мефањмонанд, феъли њол 
мегўянд.

163. Аз матнњои зерин феъли њол ва феъли асосии матнро ни-
шон бидињед:

– Бубахшед, саги мо хушзоту ботарбия аст, дидед, касе-
ро нагазид. Бо бачањои шумо як шўхї кардан хост,– тахта-
пушти њайвонро навозишкунон гуфт зан.

Абдулњамид Самад

Дукондорон ба ин хандаи бемањали мо њайрон-њайрон 
ва тааљљубкорона нигоњ мекарданд.

***
Рўди кўњї, ту сарої ба њавои дили ман,
Љўр созї нафасатро ба садои дили ман.
Шуд дар сина нињон, раќскунон мегузарї,
Огањ астї магар аз дарду давои дили ман?

Мирзо Турсунзода

Як рўз Њушанг бо чанде аз ёрони худ пайи шикор ба 
кўњсор рафт. Дар шикоргоњ ногањон аз дур як чизи даро-
зу сиёњи хазанда падидор гашт, ки ду чашми сурхаш гўё ду 
чашми хун буду аз дањонаш дуд фаввора мезад. Он чиз мори 
калони њавлангезе буд. Њушанг санги калонеро бардош-
та, ба тарафи мор њаво дод. Мор фавран ба як сў љањида, 
љонашро халос кард. Санги калон ба санги хурде бархўрд 
ва њар ду шикастанд. Аз сангњо шарорањо ба атроф љаст ва 
шуоъ падид омад.

Сотим Улуѓзода

Аз пеш тунукоба баромад. Вай дар банди чунин андешањо 
хазида-хазида ва нолиш карда, ба лаби об расид. Сањл нафа-
сашро рост карда, лабони сўзонашро ба оби оинасон соф 
расонд. Дуру дароз ва бо аљаб кайфияти рўњбахш њарисона 
об нўшид. Дилаш андаке равшан шуд.

Љонибек Акобир

? Ба љойи љуфти њаммаънои дуру дароз кадом калимањоро ис-
тифода бурдан мумкин аст?
Δ Муродифњои калимаи пайро дар таркиби пайи шикор номбар 
бикунед.

164. Матни поёнро бихонед ва феълњои њоли ишоратшударо аз 
љињати сохт шарњ дињед:

Овардаанд, ки козуре бар канораи рўде ба кори худ 
машѓул буд. Њар рўз куланге медид, ки бар канораи рўд 
нишаста, њайвоне, ки дар миёнаи лой бошад, мегирифт ва 

ба он ќаноат намуда, ба ошёнаи худ бозмерафт. Рўзе ногоњ 
бошаи тезпар пайдо шуд ва кабки фарбењ сайд карда, по-
рае хўрд ва боќиро бигузошту бирафт. Куланг бо худ ан-
деша кард, ки ин љонвар бо чунон љуссаи хурд љонварони 
бузургро сайд мекунад ва ман бо чунин њайкали бузург ба 
чизи њаќире ќаноат менамоям. Баъд аз ин ба чунин чизњои 
њаќир сар фуруд наёварам ва каманди ќасд танњо ба кунгу-
раи сипењри баланд биафганам. Пас тарки шикори кирмон 
кард ва мунтазири сайди кабўтару кабк истод. Козур аз дур 
тамошои њоли бошаву кабк карда буд. Чун ѓайрати куланг-
ро дид, дар њайрат монд ва мунтазири оќибати кор шуд. 
Иттифоќо кабўтаре дар он фазо падид омад. Куланг парида 
ќасди кабўтар кард. Кабўтар майл ба канораи об намуда, аз 
пеши вай даргузашт. Куланг аз аќиби ў фуруд омада, бар 
лаби рўд биафтод ва пояш дар лой бимонд, њарчанд љањд ме-
кард, пару пояш бар лой бештар ѓўта мехўрд ва ба гил олу-
датар мешуд. Козур биёмад ва ўро бигирифту рўй ба хона 
нињод. Дар роњ дўсте пеш омад ва пурсид, ки ин чист?

Козур гуфт:
– Ин кулангест, ки мехост, кори боша кунад, аммо худро 

низ ба бод дод.
Њусайн Воизи Кошифї

? Маънои феъли овардаандро чї гуна мефањмед? 
Δ  Мафњуми калимаи њаќирро бигўед.

§31. СОХТ ВА ИМЛОИ ФЕЪЛИ ЊОЛ

Њар ду шакли феъли њол аз асосњои феъл тавассути 
пасванд сохта мешавад.

Чунончи, шакли якум аз асоси замони гузашта бо 
пасванди -а: (рафта, хўрда, дида, пурсида) ва шакли 
дуюм аз исм, калимаи таќлидї ва асоси замони њозира 
бо пасванди -он (завќкунон, гапзанон, ѓурѓуркунон) сох-
та мешавад.

ШАРЊ. Љузъи ёвари феъли њол калимањои кардан (кун), 
задан (зан), гуфтан (гўй) ва ѓайра мебошад. Агар асоси феъл 
бо њарфи й анљом ёфта бошад, ба љойи он пасванди -ён ме-
ояд: гўй (-гўён): додгўён худро ба оѓўши модараш партофт. 

(Љалол Икромї).

165. Бо феълњои њоли роњравон, очагўён, ишоракунон, так-
якунон, хандакунон, завќкунон, бозикунон, суњбаткунон, раќс-
кунон, фарёдкунон љумла тартиб дињед.

166. Матни зеринро бихонед ва масдарњои дохили ќавсро дар 
шакли феъли њол истифода кунед:

Фаронак (бедор шудан) шавњарашро њам бедор кард ва 
ба вай хоби аљиби худро наќл кард. Отибин (шодї кардан) 
гуфт:

– Ман аз нажоди шоњони ќадими Эронзаминам, пас чї 
аљаб аст, агар фарзандонам озодбахши кишвари мо гарданд!

Башорати сурўши накукор ба вуљуд омад. Фаронак пи-
сар зоид ва номи ўро Фаридун гузошт.

Манучењр савора бар аспи сафеди густувондор ба болои 
Салм тохт. Салм рў ба фирор нињод. Манучењр аз аќиби ў 
(сур кардан) бонг мезад, ки:

– Эй номљўй, ту тољи шањаншоњї хостї, инак, ман онро овар-
дам: тољ аз хун! Бар сарат мепўшонам. Аз тољ чаро мегурезї? 
Дарахти љиноятат бор овард, бичин! Бораш агар ногувор аст, 
чї чора, охир худат нишонда будї! Шоњи Эрон ба вай (расидан) 
яке шамшер зада буд, ки дами шамшер тани Салмро аз китфи 
чапаш то пањлуи росташ (буридан) ду ним кард.

Сотим Улуѓзода

? Мазмуни таъбири дарахти љиноятро чї гуна бояд фањмид?
Калимаи нишонда ба чї гуна таѓйирот дучор шудааст? 
Δ Муродифи вожаи борро номбар кунед.

Имлои феъли њол ин гуна аст:
1) њамаи љузъњои он пайваста навишта мешаванд 

(бозикунон, гулдуросзанон, сурудхонон);
2) дар байни љузъи номии такрор дефис гузошта ме-

шавад (чањ-чањзанон, вой-войгўён, пичир-пичиркунон, 
љиринг-љирингкунон, фуш-фушкунон);

3) дар байни феъли њоли такрор нимтире гузошта 
мешавад (Дудњо ...тоб хўрда-тоб хўрда дар фазои осмо-
ни лољувардї пинњон мешуданд (Рањим Љалил); Духтаре 
...давон-давон меояд (Садриддин Айнї)).

167. Матни зеринро бихонед. Феъли њолро муайян кунед ва ба 
имлои он эътибор бидињед:

Сафо дар назди ин сурату сўзанї на танњо худро но-
њинљор њис мекард, балки меларзид. Доимо ба ў чизе гуф-
тан мехост, вале ёрои лаб кушодан надошт. Айёми тифлї 
њам, агар аз касе озору алам медид ё дилаш аз бухс моло-
мол мешуд, дав-давон ба хона меомад ва дар рў ба рўйи ин 
сўзаниву сурат њайкалвор не, бо тани ларзон рост меистод.

Абдулњамид Самад

Дар саргањи дења ногоњ харе коњилона њанг зад ва 
саге бо нўлаи ноњинљораш ба он љўр шуд. Ду писарбача 
шавќункунону тозон оби лойи кўлмакњои рўйи роњро ба чор 
тараф пош дода, аз шафати ў гузаштанд.

Азиз њаросон худро ба канори роњ кашид, бо вуљуди он 
ба домани љома ва мўзаи ялаќќосиаш якчанд ќатра оби лой 
расида, кайфашро парронд. Аммо писарбачањо аз ин пар-
вое накарда завќиданд ва почањояшонро то зону бар зада, 
ба нањри камоб даромада, дар тараддуди моњигирї афто-
данд. «Њоли ба дастам меафтед, шайтонњо. Чунон коратон 
бифармоям, ки роњи гурез наёбед...» ѓур-ѓуркунон гузашт 
Азиз.

Абдулњамид Самад

Вай зардолуро гирифта, хўрда-хўрда боз ба кўча медавид.
Сотим Улуѓзода

? Калимаи њаросонро чї тавр ба феъли њол баргардондан мум-
кин аст?
Аз чї сабаб як љумлаи дохили матн ба нохунак гирифта шудааст?

§32. ШАКЛЊОИ МУТЛАЌ ВА ДАВОМДОРИ 
ФЕЪЛИ ЊОЛ

Феъли њол ду шакл дорад: мутлаќ ва давомдор. Шак-
ли мутлаќ аз асоси замони гузаштаи феъл бо иловаи пас-
ванди -а сохта мешавад ва амалеро ифода мекунад, ки 
пеш аз амали асосии љумла воќеъ шудааст. Чунончи:

Бозор кафшњои мењмононро пеш монда, худаш њам ба 
мењмонхона даромад, ба лаби пойгањ дузону зада, даст пеш 
гирифта нишаст. Домулло имом даст бардошта фотења 
хонд, дигарон даст бардошта, «омин» гуфтанд. Имом 
даст бар рў кашид, дигарон њам – «ќадам расид, бало на-
расад» – гўён дастњоро ба рў кашиданд.

Садриддин Айнї

Шакли давомдор аз асоси замони њозираи феъл бо 
иловаи пасванди -он (-ён) сохта мешавад ва амалеро ифо-
да мекунад, ки дар кадом вазъияту њолат ба вуќўъ омада-
ни амали асосиро шарњ медињад. Чунончи:

Носири Хусрав созашро озмоишкунон аз он торафт 
овозњои нав ба нав мебаровард.

Сотим Улуѓзода

Сарлашкар… дасту почакзанон афсўс мехўрд, ки чаро 
барои рўзи мабодо як кафтари номабар напарварид, мисли 
кабўтарњои дастомўзе, ки дар китобњо ситоиш шудаанд.

Абдулњамид Самад

168. Матни зеринро бинависед ва шаклњои феъли њолро маъни-
дод кунед:

Гулбаргњои сафеду гулобии шохањои зардолую олуча ба 
рўйи ќадамњои Аградод мерехт ва боз як бањори тозаи умри 
ў фаро мерасид. Иморати ошнои саисхона аз пешорўяш на-
мудор гашта, Аградод бо чењраи гирифтаю њоли парешон 
беихтиёр љониби тавилаи аспњо рањсипор гардид.

Саманд соњибашро аз дур шинохта, хушњолона фирихос 
мезад ва ёлњои бирешимосояшро афшонда, ба истиќболи ў 
пой мекўфт. Аградод аз рўйи одат гардани мавзуни саманд-
ро ба оѓўш гирифта, сару рўй ва ёлњои нафисашро мехори-
ду навозиш менамуд. Чашмони пур аз мењри асп медурах-
шиду бозї мекард ва сар ба китфи соњибаш соида, хаёли 
ўро таскин мебахшид. Аммо Аградод ин дам мењрубонии 
самандашро пай намебурд: чашмони фурўрафтаю лабрези 
андуњаш аз азияти рўњї, дили шикаста ва њолати парешони 
ў гувоњї медоданд.

Таровати фасли бањор ва навозишњои аспи дўстдоштааш 
гўё дар ќиёси бори андуњи марги мудњиши Фаронак њељ буд. 
Дилаш пайваста месўхт ва манзараи он сањнаи пурфољиа аз 
пеши назараш лањзае дур намерафт.

Бароти Абдурањмон

Бозургонеро њазор динор хасорат афтод. Писарро гуфт:
– Набояд, ки ин сухан бо касе дар миён нињї.
Гуфт:
– Эй падар, фармон турост, нагўям, валекин хоњам маро 

бар фоидаи ин мутталеъ гардонї, ки маслињат дар нињон 
доштани он чист?

Гуфт:
– То мусибат ду нашавад: яке нуќсони моя ва дигаре ша-

мотати њамсоя.
Њусайн Воизи Кошифї

? Таъбири сухан бо касе дар миён нињоданро чї гуна мефањмед?

169. Бо дарназардошти шаклњои феъли њол матн тартиб 
бидињед.

170. Ба љойи нуќтањо аз феълњои њоли зерин мувофиќашро би-
гузоред: нафринкунон, навозишкунон, табассумкунон, хаво-
тиркашон, нигоњ карда, фах-фахкунон:

Сухани ўро… шунида нишаст.
Садриддин Айнї

Њарорати хуршед устухони сарди ўро … гарм мекард.
Љалол Икромї

Фурўшанда машкобро … бо дасти росташ аз домани ха-
ридор мањкам дошт.

Садриддин Айнї

Љандал … назди шоњ рафт ва ўро ситоиш, худро муар-
рифї ва маќсадашро баён кард.

Сотим Улуѓзода

Гоње домани кўњњои дуродурро … худ ба худ табассум 
мекард.

Фазлиддин Муњаммадиев

Тањамтан аз пеши Ковус … ба хиргоњи худ рафт. Баро-
дараш Завор … чашм ба роњи ў буд.

Сотим Улуѓзода

Асп боэњтиёт ќадам мегузошт, пеш аз њар ќадам мондан 
ба зери пояш теѓ кашида … ду-се сония меистод.

Садриддин Айнї

? Нависанда дар љумлаи «Љандал шодикунон назди шоњ рафт 
ва ўро ситоиш, худро муаррифї ва маќсадашро баён кард» чаро 
феъли ёвари карданро бо калимањои ситоиш ва муаррифї на-
овардааст?

§33. ЗАМОНЊОИ ФЕЪЛИ ЊОЛ

Феъли њол ду замон дорад: замони гузашта ва њозира. 
Феъли њоли замони гузашта аз асоси замони гузаштаи 
феъл ба воситаи пасванди -а сохта мешавад ва њолатро 
њамчун аломати амали феъли асосї ифода мекунад, яъне 
амали пеш аз хабар воќеъшударо мефањмонад: Абрњо 
рўйи осмони баланд болу пар боз карда мегаштанд (Мир-
зо Турсунзода).

Феъли њоли замони њозира аз асоси замони њозираи 
феъл тавассути пасванди -он (-ён) сохта мешавад ва чун 
шакли намуди давомдор амалу њолатеро, ки бо феъли 
асосї дар як замон ба вуљуд омадааст, баён мекунад. 
Аз ин рў, хабари љумла дар замони гузашта, њозира ва 
оянда воќеъ шавад, феъли њоли замони њозира бо он 
њамзамон мегардад: Баррагон аз ќафои рама баосзанон 
медавиданд (Садриддин Айнї).

171. Матни зеринро бихонед ва ба феълњои њоли замони гузаш-
та ањаммият бидињед:

Ошён дошт дар он домани дашт 
Зоѓаке зишту бадандому палашт. 
Солњо зиста афзун зи шумор, 
Ишкам оганда зи ганди мурдор.
Бар сари шох варо дид уќоб, 
З-осмон сўйи замин шуд башитоб. 
Гуфт: «К-эй дида зи мо бас бедод, 
Бо ту имрўз маро кор уфтод. 
Мушкиле дорам, агар бигшої, 
Бикунам, њар чї ту мефармої».
Гуфт: «Мо бандаи даргоњи туем, 
То ки њастем, њавохоњи туем».

                                 Парвиз Хонларї

Љалол дид, ки кампир бо як мењри олии модарона табас-
сумкунон дастони хароби серрагу пайи худро сўйи ў дароз 
кардааст.

Љонибек Акобир

Шодї шодикунон ва додгўён худро ба болои модараш 
партофт.

Садриддин Айнї

? Омода чї маънї дорад? 
Δ  Ибораи афзун зи шуморро шарњ дињед.

ШАРЊ. Њам шакли мутлаќ ва њам шакли давомдори 
феъли њол ба тарзи такрор меояд: хўрда-хўрда, хандида-
хандида, давон-давон, тозон-тозон. Чунончи:

Рамаи гўсфандон сабзањои сарироњиро хўрда-хўрда ба 
дења наздик мешуд.

Фотењ Ниёзї

Мо давон-давон ба роњ даромадем.

***
Ман ба мактаб тозон-тозон мерафтам.

Садриддин Айнї

172. Аз матни зерин љумлањои феъли њолдоштаро биёбед ва за-
мони онњоро муайян кунед:

Хусрав аввали бањор аз наздик гургро дид. Вай китоби 
«Дон Кихот»-ро дар баѓал зада, бузу гўсфандони таѓоияшро, 
ки бештаринашон барраю бузѓола зоида буданд, ба ёлаи 
Суѓурон ба чаро баровард. Њама љо сабзазор буд. Гулњои 
рангоранг дар байни сабзазорон ќад кашидаю шукуфта 
њусни талу теппањоро меафзуданд. Дар байни роњу домани 
кўњсорон (шибарљойњо) чашмањои бањорї љўшида-љўшида 
мебаромаданд. Ва оби мусаффои ин чашмањо ба лаби љўйњо 

баробар шуда, ба рўйи сабзаю себаргањо ѓел зада, шилдир-
шилдиркунон ба дарањо мерехтанду дар рўдхонањо ба шўр 
меомаданд. Дар љо-љо, лаби љарию кўњдоманњо, дарахтони 
гелосу олуча ва шафтолу ѓарќи гул буданд. Хониши мурѓон 
ба манзарањои дилфиреби бањор шукўњи тозае мебахшид. 
Хусрав дар сари баландї ба асо такя карда, ба њайвонњо, ки 
фукашонро аз сабза наканда, ба чор тараф мешитофтанд, 
даме нигарист. Баъд љомаашро аз тан кашида, рўйи сабза 
партофт ва дар офтобрў дароз кашида, ба мутолиаи китоб 
сар кард. Офтоби бањор бо панљањои нарму гармаш пуш-
ташро сила карда, ба писарак њаловат мебахшид.

Абдулњамид Самад

173. Ба мазмуни матн ва сурат пайравї намуда, бо истифода 
аз шаклњои феъли њол лавња тартиб дињед.

174. Аз љумлаи «Хусрав ба таѓоияш, ки нолишкунон ќоматашро 
аз болои гўсфанди бељон бардошт, нигариста, њамон ваќт аз 
дил гузаронида буд, ки шояд одамон барои чашмони оташбо-
ру бељояш ўро Аљики Гург номидаанд» (Абдулњамид Самад) 
феълњои нолишкунон, нигаристаро аз љињати таркиб ва замон 
шарњ дињед.

§34. ВАЗИФАИ ФЕЪЛИ ЊОЛ ДАР ЉУМЛА

Феъли њол дар љумла ба вазифаи њоли тарзи амал 
меояд:

Бобои писарак њарчанд мекўшад, аз дасти дўсташу 
дигарон рањо намеёбад ва онњо ўро кашолакунон ба май-
дон медароранд.

Абдулњамид Самад

Занак чарху пилтасабадашро онсўтар гузошта, бо 
њар ду даст ба зонувони лоѓари нотавонаш такякунон ба 
истиќболи мењмон бархост.

Сотим Улуѓзода

? Дар ин маврид ба љойи калимаи арабии истиќбол кадом во-
жаи тољикиро ба кор бурдан мумкин аст? 
Δ  Муродифњои вожаи лоѓарро номбар кунед.

175. Матни зеринро бинависед ва феъли њоли ба вазифаи њоли 
тарзи амал омадаро шарњ бидињед:

Рўзи истироњат писарак аз хоб дертар бедор шуду пада-
рашро дар хона пайдо накард. Хамёзакашон ўро аз мода-
раш пурсон шуд. Вай лабонашро ба зањрханд моил сохта, 
вале нигоњашро аз телевизор, ки «Алифбољон, Алифбо»-ро 
намоиш медод, наканда гуфт, ки бозор рафтааст падараш.

Абдулњамид Самад

Ангушташро боло бардошта, суханњои људогонаро таъ-
кидкунон мисраъњоро такроран мехонад.

Сотим Улуѓзода

176. Бо истифодаи феъли њол чанд љумла тартиб бидињед ва 
вазифаи онро муайян кунед.

§35. МОНАНДЇ ВА ФАРЌИ ФЕЪЛИ ЊОЛ 
АЗ СИФАТИ ФЕЪЛЇ

1. Аз рўйи маъно ва мавќеи худ сифати феълї дар 
љумла ба сифат наздик аст. Мисол:

		  Теѓе аз ман буррандатар набувад, 
		  Барќе аз ман љањандатар набувад.

                             Абулќосим Лоњутї

Чунонки мушоњида мешавад, сифатњои феълии бур-
ранда ва љањанда ба нишонањои сифат бештар моиланд, 
яъне чун сифати аслї (теѓи бурранда-тар, барќи љањанда-
тар) дараљаи ќиёсро мефањмонанд.

2. Дар љумла чун исм истеъмол меёбад, монанди 
исм бо пасванди љамъсоз, пешоянду пасоянд ва бан-
дакљонишин (-ам, -ат, -аш, -амон, -атон, -ашон) меояд. 
Чунончи:

Фаридун барои Эраљ тахти фирўза ороста, асбоби 
зиёфату базми шоњонаро муњайё сохта, созанда ва саро-
яндагонро њозир карда буд.

Сотим Улуѓзода 

Малик писарро заљру маломат кард, ки бо парваран-
даи хеш даъвои муќовимат кардї.

Саъдии Шерозї 

Фотима ба роњи омадагиаш баргашт.
                                  Сотим Улуѓзода

Њамон гуна, ки дида мешавад, калимањои созанда-
гон, сарояндагон ба монанди мисолњои боло нишонањои 
феълии худро суст ё гум карда, хусусияти исмро ќабул 
кардаанд, аз љумла ба саволи исм (кињо?) љавоб мегўянд.

3. Сифати феълї дар алоќаи изофї (пеш аз исм) ме-
ояд. Масалан:

Лашкаркаши ѓаюр аз тасодуф на фаќат бедаступо 
нашуд, балки хурсанд шуд, ки инак, метавонад њисобашро 
бо кушандаи бародараш баробар кунад...

***
Синдухт чун ба Кобул расид, ба дарбонњои даргоњи 

Сом гуфт, ки ба љањонпањлавон хабар дињанд, ки фирис-
тодаи Кобулшоњ омадааст.

Сотим Улуѓзода

? Чаро вожаи созанда бе пасванди -гон омадааст?

177. Љумлањои зеринро бинависед ва хусусияти сифати феъли-
ро дар мисолњои пешнињодшуда бифањмонед:

Саги ёбої ба одамиён унс гирифт ва боќадр шуд, зеро 
онњоро аз ќасди душманон ва њайвоноти даранда огоњ ме-
кард. Дили љањоне аз вай њаросон, парандаю чаранда дар 
вањми љон буданд; аз тафти дамаш пари каргас дар њаво 
месўхт, нањанги дижамро аз об ва уќоби парронро аз осмон 
ба чангаш мегирифт.

Сотим Улуѓзода

Баъд аз тааммули ин маънї маслињат он дидам, ки даф-
тар аз гуфтањои парешон бишўям ва минбаъд парешон на-
гўям.

Саъдии Шерозї

Вазифаи мо, роњнишинон, барои дар роњ афтодамонда-
гон ва сармоягирифтагон хизмат кардан аст.

Садриддин Айнї

ШАРЊ. Таъбири дафтар аз гуфтаи парешон шустан ба 
маънои «тозаву пок кардани дафтар аз суханњои бењуда, но-
шоиста ё дар дафтар љо надодани он гуна суханњост».

1. Феъли њол бо калимањои дигар дар алоќаи њам-
роњї меояд ва ба феъли асосї тобеъ мебошад. Феъли 
њол шакли таѓйирнаёбандаи феъл аст. Чунончи: Дарбон 
рафт. Пиразан рўканону мўканон омад. Вай хост замин 
бўсад, вале гарданаш ёрї надод. Хост сухан гўяд, аммо 
гуфта натавонист.

Аълохон Афсањзод

2. Феъли њол дар љумла ба вазифаи њоли тарзи амал 
меояд: Саворањо суњбаткунон ба назди хаймае расиданд.

Шодї Њаниф

178. Матнро бихонед, сифати феълї ва феъли њоли онро маъ-
нидод кунед:

ДИДОРИ ОРЗУЊО

Бар кокулони борон 
Чун бод шона мезад, 
Њар ќатраи фитода 
Чангу чаѓона мезад.

Барќе ба љони тундар 
Оташ заду нињон шуд, 
Гўё ки аз ѓиреваш 
Таркиш дар осмон шуд.

Њар майсаи дамида 
Гесу ба љўй мешуст. 
Ќорчи калларафида 
Гўё ки рўй мешуст.

Аз зери тарма хомўш 
Сар мекашид вешим. 
Партофта сияњгўш 
Зулфони чун бирешим.

Бо ќомати камонї 
Рангинкамон чу бархост, 
Дил гуфт зиндагонї 
Дидори орзуњост...

                                 Њабибуллоњ Файзуллоњ

179. Сифати феълї ва феъли њоли љумлањои зеринро муайян ку-
нед:

Хотуни шўрбахт барои халосї аз офати љангу муњосира 
ва наљоти кишвар аз харобии тамом ночор ба додани хирољи 
талабкардаи Убайдуллоњ розї шуд. Ѓоратгарон ин хирољро 
рўёнида, чандин њазор љавонон ва духтарони суѓдиро асир 
гирифта, «ѓанимат»-и бењисоби яѓмогариашонро ба садњо 
шутур бор карда, хоку хокистари ободињои дирўзаро дар 
ќафои худ гузошта рафтанд.

Сотим Улуѓзода

Холида, лабонаш дар панљаи табассуми мењрангез, 
абрувони барњамашро тааљљубкунон сањл боло бардош-
та, мактубро гирифта, ба хондан даромад. Вай мехонду 
дар чењрааш њазорон ифодаи пур аз ифтихору саодат, гўё 
ки навакак падару модараш пайдо шуда бошанд, сайр ме-
кард.

Љонибек Акобир

Баъд аз он ки сафедљомагон дар Самарќанд ва Бухоро 
маѓлуб гардиданд ва туркони ёридињандаи онњо њам шикаст 
хўрда рафтанд, халифа Мањдї њамаи ќувваташро барои ба 
даст даровардани ин ќалъа ва Муќаннаъ сарф карда, ихтиё-
ри ин љангро ба волии Њирот, ба Сайид супурд.

Садриддин Айнї

180. Бо истифодаи сифати феълї ва феъли њол дар мавзўи «Зи-
мистон – фасли љомасафеди табиат» иншо бинависед.

181. Матнњои зеринро бихонед, сифатњои феълї ва феъли 
њолро дар дафтар нависед:

Дирўз баъди борон тирукамон баромад, 
Байроќи навбањорон партавфишон баромад.
Аз ќатрањои борон, дар офтоби тобон
Рухсора тар намуда абрукамон баромад. 
Бо рангњои дилкаш, бо чењраи мунаќќаш 
Њусни замин дамида фавворасон баромад.
Аз кўњ то ба кўње, аз дашт то ба даште 
Товуси хушхироми Њиндустон баромад. 
Мурѓи ќафасшикаста, аз банди зулм раста 
Чун рамзи дўстии халќи љањон баромад. 
Кардам гумон, ки аз дил савти њазор манзил 
Чун мављњои соњил дар як замон баромад.

Мирзо Турсунзода

Сайид Амон ба назди Мунавваршоњ рафта истоданашро 
муваќќатан фаромўш карда буд. Вай аз роњравї монда, ов-
ринги хатарнокеро, ки дар соњили муќобил, дар камари кўњи 
рост ба дарё фаромада часпонида буданд, бо мароќ тамошо 
мекард. Чунонки фароштурук дар дањонаш зарра-зарра лой 

кашонида ба девори рост мечаспонаду лона месозад, мар-
думи устокор ва бебок бар љабини санги хоро бо муъљизае 
мехњои чўбин зада ва аз болои он чўбу чахсу хасу хошок ба-
ста ва пўшида, помонаке сохтаанд, ки пули сироти афсонавї 
дар наздаш њељ аст.

Фазлиддин Муњаммадиев

? Тирукамон дар байни мардум боз бо кадом ном машњур аст?
Вожаи тобон дар ибораи офтоби тобон сифати феълист ё сифат? 
Δ Унвони шеърро муайян ва муродифњои калимаи савтро ном-
бар кунед.

ПУРСИШЊО БАРОИ ТАКРОР

Феъли њол чиро баён мекунад? 
Шаклњои феъли њол чї гуна ба вуљуд меоянд? 
Замонњои феъли њолро номбар кунед. 
Ќоидаи имлои феъли њолро шарњ дињед. 
Феъли њол бештар ба вазифаи кадом аъзои љумла 

меояд?

182. Калимаи расида дар байти «Мавсими гул њам расида, ёсу-
ман гул мекунад, Накњати ашки фаришта дар чаман гул меку-
над» (Мењринисо) кадом шакли феълї аст?

183. Аз матни зерин феълњои њол ва сифати феълиро биёбед:

Асирон сангњоро ба лаби дарё оварда, хирман мекар-
данд ва муѓулон онњоро дар об рехта барои худ роњи хушкї 
месохтанд. Аммо дар сохтани як газ роњи хушкї сари чан-
дин муѓул ба бод ва танаш ба об мерафт: темурмаликиён 
бо њуљумњои пайдарпай сари сангрезони муѓулро ба љойи 
сангпорањо дар об мерехтанд ва шабона њам шабохун зада 
роњи сохташударо вайрон ва урдугоњи муѓулонро парешон 
мекарданд.

Садриддин Айнї

ШАРЊ. Калимаи ўрдугоњ аз ду љузъ иборат аст. Љузъи 
якум ўрду, ки лафзи туркї ва исм аст. Дар забони тољикї 
маънои лашкар, сипоњ ва артишро дорад. Дар забони русї 
армия мегўянд. Дар даврањои пеш ба маънои ўрду ва армия 
вожањои лашкар ва сипоњ истифода мешуданд. Дар забони 
имрўзаи тољикї ба ин маънињо вожаи артиш (аз љумла арти-
ши миллї)-ро кор мефармоянд. Љузъи дуюм – пасванди ка-
лимасози тољикии -гоњ. Ин пасванд мафњуми маконро баён 
мекунад: ўрдугоњ, яъне љойи ўрду – лашкаргоњ ё артишгоњ.

184. Матни зеринро бихонед ва фарќи феълњои њоли ишорат-
шударо бигўед:

Каме дуртар як љуфт кабк фиррї ба осмон хеста, парвоз-
кунон ба ќуллаи кўњи рўбарў рафта нишастанд. Маљида аз 
дунболи онњо шикастарўњ нигоњ кард. Гўё вай њам мехост, 
ки бол бароварда, њар чї зудтар ба ќуллаи худ бирасад.

Садњо кўфту харош дар сари зонувонаш Ќуббаи заррин-
кулоњро ваќти ќиёми офтоб фатњ кард. Ба назар дар олами 
дигар афтида буд Маљида. Ба поён нигарад, чашмонаш сиёњ 
мезананд, дилашро вањму њарос пахш мекунад. Дањшатовар 
будааст баландї! Ана, дар миёни ду кўњ дарёча љўйборакеро 
мемонад.

Љонибек Акобир 

? Шикастарўњ ба кадом маънї аст?

185. Бо феълњои њоли давон-давон, сайркунон, гирифта, тез 
карда, нишаста љумла тартиб дињед.

186. Матни зеринро бихонед ва вазифаи феъли њолро дар љумла 
маънидод кунед:

Ман мурѓро ба хона гирифта овардам, пеш-пеши ман 
Хайбар бозикунон ва шодикунон медавид. Ваќте ки ба 

пеши модарам расидем, Хайбар ба замин ѓел зада гўё њам ба 
гуноњи худ, ки ба сабаби мусоњилакории вай мурѓро шаѓол 
бурда буд, узр мегуфт, њам барои мурѓро халос карда таво-
нистанаш изњори шодмонї мекард.

Садриддин Айнї

187. Матни зеринро бихонед, ба имлои феъли њол ањаммият 
бидињед ва доир ба мазмуни он хулоса бароред:

Дар вилояти Маѓрибзамин шањре сўхт. Иморатњо та-
мом хокистар шуд. Барои ањолии он љо, ки аз хонумон људо 
ва муфлис шуда буданд, аз мардумони бањиммат иона љамъ 
карданї шуданд. Чанд каси хайрхоњ ба маслињат дафтари 
иона сохта, аз њар каси соњибњиммат чизе мегирифтанд.

Дар он наздикї як тољири соњибсарват буд. Дафтари ио-
наро ба хидмати ў бурданд. Дар ваќте ба њузури тољир даро-
маданд, ки ба хизматгори худ коњиш дошт. Сабаби коњишро 
пурсиданд.

Гуфт: «Ин хидматгор як дона гўгирдро бењуда сўзонда 
нобуд кард».

Ба дили мењмонон гузашт, ки аз ин мард чизе ситонда 
намешавад. Лекин њамин ќадар роњро, ки тай карда омадем, 
њар чї бодо бод, матлабро як дараља баён кунем, – гуфта 
дафтарро нишон доданд.

Тољир фавран дањ њазор тилло ионатона навишт. Аз 
ин кор мењмонон бисёр тааљљуб карданд. Тољир сабаби 
тааљљубро пурсид. Гуфтанд: «Дар як дона гўгирд он ќадар 
коњиш карда, дар иона ин ќадар маблаѓ додан барои чист?»

Тољир гуфт: «Агар ба як дона гўгирд сањл мегирифтам 
ва ба муфт сўхтани он розї мешудам, дар ин маврид аз куљо 
пул ёфта иона мекардам?»

Садриддин Айнї

Δ Шакли феъли њоли сархатти чорумро таѓйир дињед, пас аз он 
љумларо нависед.

ШАРЊ. Ба таркиби сањл гирифтан (сањл мегирифтам) 
таваљљуњ кунед. Сањл калимаи арабї аст ва дар тољикї чанд 
маъно дорад:

1)	 ба маънои осон аст. Чунончи, дар таркиби сањл шу-
дан мафњуми осон шуданро баён менамояд:

Ба нармї шавад сањл кори дурушт, 
Тавон шуълаи оташ аз об кушт.

                                Шодї

2)	 маънои кам ва андакро дорад:
Ва он ки ба сањл ќаноат накунад, кулфат ва ташвиш беш-

тар барад.
Ањмади Дониш

Ин вожа ба маънињои дигар низ омада метавонад. 
Устод Садриддин Айнї феъли сањл гирифтанро ба мафњуми 
ањаммият надодан, муњим нашуморидан ба кор бурдааст. Ин 
таркибро Шайх Саъдї њам дар шеър истифода кардааст:

Чу кам хўрдан табиат шуд касеро, 
Чу сахтї пешаш ояд, сањл гирад.

188. Аз матни зерин калима ва таркибњои кашида, даступоба-
ста, нолишкунон, дошта, људо шуда, роњгум зада, оварда ва шу-
мурдаро аз љињати сохт ва замон шарњ дињед:

Хусрав нухтаи харро кашида, пайрањаро холї кард 
ва њамин ки асп пеш даромад, бори сиёњро шинохт. Рўйи 
зин гўсфанди гирддунбаи даступобастае мехобид. Нафаси 
њайвон магар танг шуда буд, ки дам ба дам нолишкунон по-
чак мезад. Аљик бо дасти чапаш лаљом ва гўсфандро дошта, 
бо дасти росташ пайваста ба саѓрии асп ќамчин мефуровард.

Хусрав аввал гумон кард, ки ин гўсфанди таѓоияш асту 
аз њамроњонаш људо шуда, роњгум зада, ба ин тарафњо 
омадааст. Вале ин ба аќлаш наѓунљид, зеро он рўз худаш 
молњоро аз чаро ба хона оварда, шумурда ба њел андохта 
буд.

Абдулњамид Самад

? Ќамчин фуровардан (аз таркиби «Аљик ќамчин мефуровард») 
кадом маъноро мефањмонад?
Δ  Муродифи калимаи ќамчинро бигўед.

189. Бо истифода аз сифати феълї ва феъли њол дар мавзўи 
«Бањор ва оѓози кишту кор» наќл нависед.

§36. ШУМОРА

Шумора њиссаи нутќест, ки барои шуморидани аш-
хос ё чизњо ба кор меравад: чор кас, панљ ганљ, дањ пиё-
ла, сад нињол, соли 20-ум. Калимањои чор, панљ, дањ, сад, 
2007-ум шумораанд. Саволи шумора чанд?, чандто?, чї 
ќадар?, чандум? аст.

190. Љумлањои зеринро бинависед ва шуморањоро муайян кунед:

Ваќте ки Аёзро мефурўхтанд, ўро ба хидмати султон 
Мањмуд оварданд, султон бањои ѓулом пурсид. Хољаи Аёз 
гуфт: «Бањои ин ѓулом њазор динор аст».

Ањмади Дониш

Баъд аз 15 рўзи аз Мањаллаи Боло омадани падарам ака-
ам бо Сайид Акбархоља тањсилро тамом карда аз шањр ома-
данд ва баъд аз ду њафта дам гирифтан њар дуяшон ба пеши 
хатиби дења боз дарс сар карданд.

Садриддин Айнї

Соате наёмўхтї, моње аќиб мондї, моње наёмўхтї, дањ 
сол аќиб мондї, дањ сол наёмўхтї, як аср аќиб мондї.

Ардамењр

Дар миёнаи ѓўриён ва Султон Мањмуд чор бор љанг 
воќеъ шуд ва дар њар бор ѓалаба ба тарафи ѓўриён буд, њатто 
ѓўриён як-ду бор ба Хоразм њам њуљум оварданд, аммо Сул-
тон Мањмуд дар охир аз ќарахитоиён мадад гирифта ба 
ѓўриён ѓалаба кард ва кам-кам њамаи Хуросонро ба даст да-
ровард.

Садриддин Айнї

Мавлоно Яъќуби Чархї дар нимаи дуюми асри ХV, дар 
дењаи Чархи кишвари Афѓонистон ба дунё омадааст.

? Бигўед, ки як аср баробари чанд сол аст?
Артикли -е (соате…) муродифи кадом калима аст?
Феъли наёмўхтанро аз љињати тобиши замон чї гуна таѓйир до-
дан мумкин аст? 
Муродифњои воќеъ шудан ва њуљум оварданро номбар кунед.

191. Ин шеърро бихонед ва нишонањои аблањиро номбар бику-
нед:

Чор чиз омад нишони аблањї, 
Бо ту гўям, то биёбї огањї: 
Айби худ аблањ набинад дар љањон, 
Бошад андар љустани айби касон. 
Тухми бухл андар дили худ коштан 
В-он гањ уммеди саховат доштан. 
Њар кї халќ аз хулќи ў хушнуд нест, 
Њељ ќадраш бар дари маъбуд нест. 
Њар кї ўро пеша бадхўйї бувад, 
Кори ў пайваста бадгўйї бувад. 
Хўйи бад бар тан балои љон бувад, 
Мардуми бадхў на аз инсон бувад.

                                       Фаридуддин Аттор

§37. ХЕЛЊОИ ШУМОРА

Шумора, асосан, ба ду гурўњ таќсим мешавад: шумо-
раи миќдорї ва шумораи тартибї. Шумораи миќдорї 
миќдори чиз ё ашёро мефањмонад ва се навъ мешавад: 
аслї, тахминї ва касрї.

§38. ШУМОРАИ АСЛЇ

Шумораи аслї миќдори муайяни ашёро мефањмонад: 
як хона, дањ ќуттї, сад гўспанд.

192. Матни зеринро нависед ва шуморањои аслиро маънидод ку-
нед:

Мадраса њамагї дорои бисту ду њуљра буда, тарафи пе-
шаш дуошёна ва се тарафи дигараш якошёна буд. Дарвозаи 
мадраса аз тарафи љануб буда, дар пеши дарвоза сањни тан-
гаке њам дошт, ки дар он тарафи сањн, баъд аз кўчаи пиёда-
гард, рўди шањр мегузашт.

Садриддин Айнї

§39. ШУМОРАИ ТАХМИНЇ

Шумораи тахминї ашёро ба тарзи тахмин мефањ
монад: ду-се рўз, дањ-дувоздањ дона себ, понздањ-бист 
дараља гарм.

Шумораи тахминї бо такрори шумораи аслї ба 
вуљуд меояд:

Ду-се рўзе шудам мењмони Дарвоз, 
Намудам сайри њар бустони Дарвоз.

                                     Абдусалом Дењотї

Рўзи дувум њафт-њашт нафар њољињои оянда якдигарро 
аз рўйи ришу фаш ва саллаву љома шинохта, ба як хона љамъ 
омада суњбат мекарданд.

Фазлиддин Муњаммадиев

? Бигўед, ки дар матни дуюм боз кадом навъи шумора истифода 
шудааст?

ШАРЊ. Байни шумораи тахминї, хоњ бо њарф навишта 
шуда бошад, хоњ бо раќам, нимтире, яъне ин аломат (-) мео-
яд: бист-бисту панљ (20-25).

193. Матнњои зеринро бинависед, ба хелњои шумора ва имлои 
онњо эътибор бидињед. Шумораи бо њарф ифодаёфтаро бо 
раќам ва бо раќамомадаро бо њарф нависед:

Бист-бисту панљ сол ќабл, њар дафъае ки гузори Абдул-
воњидамак ба ин хиёбон меафтод, он рўзи сармогини фев-
рали соли 1944, сафари пурмењнати ба дења кардаи худро 
њатман ба ёд меовард. Бо мурури замон воќеањои нав рўй 
медоданду барои тоза кардани ёди он рўзгори дур сабабе ё 
сабабгоре лозим мешуд.

Фазлиддин Муњаммадиев

Боре ман ба чањорбоѓи Сепулон сукунат доштам.
Садри Зиё

Шоир ду-се поси он шабро бо шабзиндадории пурфикру 
хаёл гузаронд.

Сотим Улуѓзода

? Маънои калимаи шабзиндадориро чї гуна мефањмед?

§40. ШУМОРАИ КАСРЇ

Шумораи касрї њиссае аз адади пурраро мефањ-
монад, монанди: чоряк, шашяк, дањяк. Чунончи:

Дар чоряки соат ќалъаро ба замин њамвор ва имо-
ратњоро чордевор сохтанд.

«Шоњномаи Фарѓона»

 «Дањяк» њазор мукофоти њар кадомаш соле 120-тангагї 
буд, ки онро ба муллобачагони пешравї нишондода медо-
данд. Сабаби «дањяк» номида шудани ин маблаѓи муайяни 
инъомї он аст, ки манбаи ин маблаѓ мањсули заминњое буд, ки 
њосилоташон ба њисоби њамин маблаѓ дањяк (аз дањ як њиссаи 
њосил) гирифта мешуд.

Садриддин Айнї

ШАРЊ. Шумораи касрї ба ин тарз: 2/5 ва 3/5 воќеъ 
шуда бошад, дар гуфтор аввал пешоянди аз, баъд раќами 
махраљ меояд, яъне аз панљ ду ва аз панљ се. Дар талаффу-
зи шуморањои 1/3, 1/10, 1/100 пешоянди аз меафтад ва он 
ифодањо шакли сеяк, дањяк ва садякро мегиранд.

194. Шуморањои 1, 8, 100, 70, –,  –, 3, 9, –, 5-6, 10-14, 200-250-ро 
бо њарф нависед.

§41. ШУМОРАИ ТАРТИБЇ

Шумораи тартибї аз шумораи аслї ба воситаи пас-
ванди -ум (-юм), -умин (-юмин) сохта мешавад ва тарти-
би ашёро мефањмонад: якум, сеюм, нуњум, сиюм, дусаду 
њафтоду панљум.

Танњо шуморањои ду, се ва сї бо пасванди -юм 
(-юмин) навишта мешаванд.

ШАРЊ. Ба љойи калимаи якум нахуст ва нахустин њам 
мегўянд. Шуморањои дуюм, сеюм ба шакли дувум, севум низ 
навишта мешаванд. Шумораи чор шакли кўтоњшудаи чањор 
ва шакли тартибии он чањорум аст.

195. Матнњои зеринро бинависед, шуморањои миќдорї ва тар-
тибиро муайян кунед:

Соли 676 писари халифаи сеюм Усмон, ки Сайид ном 
дошт ва њукмдори Хуросон шуда буд, аз Бухор-худот – 
њукмрони Бухоро 300 њазор дирам бољ ситонда ва 20 нафар 
аз бузургзодагони љавони мањаллиро ба гарав гирифта, ба 
тарафи Самарќанд равона гашт… Сайид бинни Усмон аз 
њукмрони Самарќанд панљсад њазор динор гирифта ба Ху-
росон бурд.

Рањим Њошим

Абдуллоњи Ансорї 2-юми шаъбони соли 396 (2-юми майи 
соли 1006) дар Њирот таваллуд шудааст. Дар чорсолагї 
ба мактаб рафта, илмњои фиќњ, тафсир ва адабро дар 
мадрасањои Њирот ва Нишопур омўхтааст.

? Медонед, ки имрўз динор воњиди пулии кадом кишвар аст? 
Кадом адиби замони мо дар синну соли Абдуллоњи Ансорї ба 
мактаб рафтааст?

196. Бо шуморањои миќдорї ва тартибї чанд пораи назмї ва 
насрї мисол биёред.

ШАРЊ. Дар мавриди бо раќам навиштани шумораи тар-
тибї пасванд људо меояд, яъне ин гуна: дарси 3-юм, синфи 
6-ум, соли 90-ум.

§42. СОХТИ ШУМОРА

Шумора аз љињати сохт чор навъ мешавад: сода, сох-
та, мураккаб, таркибї.

Шумораи сода аз як реша иборат аст: як, ду, се, нуњ, 
дањ, бист, сї, шаст, навад, сад, њазор.

Шумораи сохта бо иловаи пасванди -ум(-юм), -умин 
(-юмин) ба реша ё адади сода њосил мешавад: якум 
(сеюм), бистумин (сиюмин).

Шумораи мураккаб аз ду реша сохта мешавад ва 
ададњои аз ёздањ то нуздањ (бо тартиб) ва аз дусад то 
нуњсад (садињо) мураккаб мебошанд: дувоздањ, чордањ, 
дусад, панљсад.

Шуморањои касрї низ мураккабанд: сеяк, чоряк.
Шумораи таркибї аз ададњои гуногун ба воситаи 

пайвандаки -у(-ю) сохта мешавад: бисту як, бисту нуњ, 
яксаду сию панљ, ду њазору њафтум.

197. Матнњои зеринро бихонед ва шуморањоро аз љињати сохт 
маънидод бикунед:

Љањонпањлавон буд миёни ду шањр, 
Ба гирдаш бузургони лашкар ду бањр.

Шутур сї њазор аз дирам бор кард, 
Дигар ним аз ин бор динор кард...

Дању шаш њазор асби навкарда зин, 
Њама зери баргустувонњои Чин...

Саду сї сипар гуна-гуна зи зар, 
Ѓилофаш зи дебо, нигор аз гуњар…

Зи говон саду сї њазор аз шумор, 
Зи мешони дўшо њазорон њазор.

                                  Асадии Тўсї

Чашми ман пур асту сер асту ѓанї, 
Аз дусад хуршед дорад равшанї.

Љалолиддини Балхї

? Њазорон њазор ба кадом навъи шумора мансуб аст?
Њоло дању шаш њазор мегўянд? 
Δ Муродифњои вожаи хуршедро бигўед.

198. Бо истифода аз шуморањои содаи 1, 10, 20, 60, 80, 100, 
1000 шумораи сохта, мураккаб ва таркибї бисозед.

? Бигўед, ки вожањои нахустин, аввалин муродифи шумораи со-
даанд ё сохта?

§43. ИМЛОИ ШУМОРА

Баъзе шуморањо ду хел навишта мешаванд. Чунончи: 

дуюм – дувум 
сеюм – севум 
чор – чањор 
чил – чињил 
дусад – дувист

Шумораи касрї бо пешванди аз ин гуна навишта ме-
шавад: аз се як, аз чор се, аз шаш чор, аммо бе пешоянд 
якљо навишта мешавад: сеяк, чоряк, шашяк.

Дар байни шуморањои тахминї ва шумораи бо ра-
ќам навишта нумеративи -то(-та) ва пасванди -ум (-юм) 
нимтире гузошта мешавад. Мисол: дањ-понздањ, њазор-
дуњазор, 5-то (5-та), 50-то (50-та), 70-то (70-та), 100-то, 
2-юм, 3-юм, 19-ум, 30-юм ва ѓайра. Дар навишт гоњо 
пасванди -ум(-юм)-и шуморањои тартибї меафтад. Чу-
нончи:

Дар 22 моњи октябри соли 1928 дар њавои Тошканд як 
хунукии аз одат берун рўй дод.

Садриддин Айнї

Шумораи тартибї бо раќамњои румї низ меояд. 
Дар ин маврид пасванди -ум навишта намешавад, вале 
дар ваќти хондан ба раќами румї пасванди -ум, -умин 
њамроњ мешавад. Масалан: Анљумани IV-ро анљумани чо-
рум мехонанд.

199. Матнњои зеринро бинависед ва ба имлои шумора ањаммият 
бидињед:

Муњаммадмурод бори дувум њам натиљае ба даст оварда 
натавонист ва якбора оташин шуда фарёд кард.

Фазлиддин Муњаммадиев

Њаќиќатан Бозор аз толеи худ хурсанд буд; вай хаёл 
мекард, ки агар 12 сол бо ин шарт кор кунад, њар сол 
панљоњтангагї дар 12 сол шашсад танга мешавад; агар 
њарсола музди хизматро дар охири он сол гирифта, ба он 
пул гўсфанд харида мондан гирад, дар андак ваќт як чорво-
дорча хоњад шуд.

***
Номи худаш Ёдгор ва номи падараш Бозор аст, асли 

инњо инљої набуда, аз тобеи Кўлоб ба ин тараф афтодаанд, 
7-8 сол пеш аз ин бо зану фарзанди худ ба Бухоро равона 
шуда, ин љо омад.

Садриддин Айнї

Духтарак ду-се карат ба пеши пояш нигаристу лаб газид.
Абдулњамид Самад

? Шумораи 7-8-сола бо њарф чї гуна навишта мешавад? 
Δ  Муродифњои калимаи каратро номбар кунед.

200. Матни зеринро бихонед ва шуморањои бо раќам навиш-
таро ба њарф ва шуморањои бо њарф навиштаро ба раќам на-
висед:

Халифањо ва ноибони онњо дар Ироќ аз соли 645, ки 
Хуросон кушода шуд, то соли 675, ки соли таъйин шудани 
Сайид бинни Усмон ба Хуросон аст, яъне дар арзи сї сол 
њабдањ касро пайињам ба аморати он кишвар фиристоданд. 
Њар кадоми ин амирон ва соњибмансабони онњо дар мудда-
ти кўтоњи њукмронии худ аз њисоби халќњои зеридастшуда 
на фаќат хазинаи халифањошонро пур мекарданд, балки ху-
дашон њам аз он сарзамин нињоят тавонгар шуда бармегаш-
танд.

Сайид бинни Усмон амири њаждањум буд.
Сотим Улуѓзода

201. Доир ба боѓи пеши мактаб ё боѓи худатон наќл нависед. 
Њангоми навиштани наќл шуморањои тартибї, касрї ва тах-
миниро истифода баред.

ШАРЊ. Шумо медонед, ки шуморањои тартибии дуюм, 
сеюм, чорум, чилум, дусад ба тарзи дигар њам навишта ме-
шаванд, яъне ин гуна: дувум, севум, чањорум, чињилум ва ду-
вист. Дар замонњои пеш дар баробари дуюм, сеюм, чорум, 
чилум дувум, севум, чањорум, чињилум низ мегуфтанд ва ме-
навиштанд. Шакли дуюми шуморањои мазкур дар асарњои 
илмї низ истифода мешавад. Тавассути осори донишмандон 
ин шуморањо то замони мо расидаанд ва гоње дар рўзномаву 
маљаллањову китобњо онњоро истеъмол мекунанд. Дар таъ-
рихи забони мо калимаи дувист чун муродифи шумораи му-
раккаби дусад ба кор мерафтааст. Калимаи тољикии дувист 
ва калимаи русии двести (ба маънои дусад) аз як реша пайдо 
шудаанд ва ин нишонаи таърихан наздик будани забони мо 
бо забони русї мебошад. Ин гуна вожањои монанд дар забо-
ни тољикї ва русї бисёр аст. Калимаи нав (сифат)-и тољикї 
бо калимаи новый-и русї њамин гуна наздикї дорад. Њатто 

вожаи ню (new)-и англисї низ бо ин калимањо њамреша аст. 
Калимањои миллион ва миллиард ба воситаи забони русї ба 
тољикї ворид шудаанд.

202. Байти зеринро бихонед ва бигўед, ки дар он ба љойи вожаи 
дувист калимаи дусадро гузоштан мумкин аст?

Агар худ њазориву душман дувист, 
Чу шаб шуд, дар иќлими душман маист.

Саъдии Шерозї 

Δ  Ин байтро аз ёд кунед.

203. Шуморањои зеринро мувофиќи ќоидаи имло нависед:

Панљкилограмманор, њафт-то китоб, бисту ду-юм, се сад 
бех нињоли себ, синфи дуюм, чор яки чорум, соли дуњазору 
шашум, 10-рўзнома, бистбисту панљ ќадам дуртар, панљоњу 
њаштсола.

§44. ШУМОРА ВА ЧИЗИ 
ШУМУРДАШАВАНДА

Чиз ё ашёи шумурдашаванда, аслан, пас аз адад ме-
ояд: ду кас, «Њафт пайкар», дањ курта.

Дар шеър пеш аз шумора низ меояд:

Басе ранљ бурдам дар ин сол сї,
Аљам зинда кардам бад-ин порсї.

Абулќосими Фирдавсї

Барои таъйину таъкиди миќдори ашё миёни шумора 
ва чизи шуморидашаванда калимањое, ба мисли дона, 
нафар, љилд, дар, даста меоянд, ки онњоро нумератив 
меноманд:

нуњ дона тухм, њафт нафар донишљў, панљ љилд китоб, ду 
дар хона, як даста гул.

Нумератив вобаста ба исм, яъне чизи шумурдаша-
ванда, гуногун мешавад. Масалан, нумеративи ман-
суб ба исми шахс калимаи нафар ва исми ѓайришахс 
калимањои дона, сар, халта, љуфт, њисса, ќабза, дарза, 
бех, тўб, ќуттї, бандча ва ѓайра мебошанд.

204. Љумлањои зеринро бихонед ва истеъмоли нумеративро во-
баста ба исми шахс ва ѓайришахс маънидод бикунед:

Арбоб Камол 50 сар гўсфанду буз ва як сар маркабро ба 
дасти Одина супурда, ўро ба хизмати чўпонї ва њезумкашї 
фармуд.

Садриддин Айнї

Улуѓбек, ки худаш ба илми нуљуму риёзиёт шавќи 
тамом дошт, дар атрофаш зиёда аз 100 нафар олими ин 
соњаро љамъ карда, тањќиќу ривољи ин илмњоро ба роњ 
монд.

Як худи Хоља Ањрор дар вилояти Ќаршї соњиби 1300 
ќитъа замин буда, онро бо 3000 љуфти гов кишт мекунонд, 
корвониёни зиёди савдогар ва дуконњо дошт, касе ба ада-
ди чорвои ў сарњисоб намерафт. Аммо ў аз андоз озод буд. 
Танњо баъди маргаш дороии ўро 500 њазор туман њисоб кар-
да, дањякашро андоз гирифтанд.

Аълохон Афсањзод

Аз бозор як рама гўсфанд харида, ба гўшае бароварда 
мондаанд.

Фазлиддин Муњаммадиев

Ман ба шумо маслињат медињам, ки аз дидани ин манза-
ра сарсарї нагузаред. Хуб диќќат кунед, ки фарзанди одам 
чї гуна дањ пуд бори ноњинљорро, ки 5 газ ќаду якуним газ 

ѓафсї дорад, ба сари худ бардошта, ба як зинае, ки 20-25 
поѓунда аст, ба боло мебардорад. Ин одам ин корро як бор 
намекунад, балки дар соле 7-8 моњи мавсими пахта њар рўз 
дувоздањ соат ба њамин ранг бор мекашад.

Садриддин Айнї

Δ  Бо шуморањои 7-8, 20-25 љумла тартиб бидињед.

Нумеративи -то(-та) чун пасванд дар таъйину таъки-
ди муносибати шумора ва чизи шумурдашаванда меояд. 
Чунончи:

Сето љома, агар куњна аст ё аз нав, 
Дуто нон, агар аз гандум аст ё аз љав, 
Ба чањор гўшаи девори худ ба хотири љамъ, 
Касе нагўяд, аз ин љо бихезу ба он љо рав, 
Њазор бор накутар ба назди Ибни Ямин 
Зи фарри мамлакати Кайќубоду Кайхусрав.

Ибни Ямин

Агар шумора бо раќам ифода ёбад, пеш аз нумерати-
ви -то(-та) нимтире гузошта мешавад: донањои шоњмот 
ин гунаанд: 2-то(та) рух, 2-то асп, 2-то фил, 8-то пиёда ва 
яктої (1-тої) шоњу фарзин.

205. Дар матни зерин ба љойи нуќтањо нумеративи мувофиќ 
гузоред:

Мењрубон аз кўњ нуњ ... њезум овард. Њушанг падарро як 
... гул таќдим кард. Нилуфар аз мурѓхона шаш ... тухм овард 
ва ба модараш дод. Дар бозор ду ... нињоли хурморо дањ-
сомонї мефурўхтанд. Аз се ... шир чанд коса ширчой тайёр 
кардан мумкин аст? Дењќонон назар ба соли гузашта 50 ... 
гандум зиёд њосил гирифтанд.

206. Бигўед, ки дар кадом мисраъ чизи шумурдашаванда зикр 
наёфтааст? Сабабашро шарњ дињед:

Ин шунидам ба хурдї аз устод, 
Ки миёни се ќатра бањс уфтод. 
Њар се покиза чун дурри ѓалтон, 
Њар се пурљилва, њар се нурафшон.

                                      Абулќосим Лоњутї

207. Ин супоришро низ монанди супориши боло иљро кунед:

Ману се шоиру шаш дарзиву чањор дабир 
Асиру хор бимондем дар кафи ду савор. 
Дабиру дарзиву шоир чї гуна љанг кунанд, 
Агарчи чордањ бошанд ё чањор њазор?

                             Анварии Абевардї

§45. МУВОФИЌАТИ ШУМОРА 
БО ИСМ ВА ФЕЪЛ

Чун шумора миќдорро мефањмонад, дар забони 
тољикї чизи шумурдашаванда, яъне исм бо пасванди 
љамъсоз намеояд: ду пиёла, панљ достон, сад дафтар.

Чизи шумурдашаванда ѓайришахс бошад, бештар 
шумора ба сурати љамъ меояд: дањњо гулчанбар, садњо 
тонна ангишт ва ѓайра (Чун истисно гоње исм низ ба 
шакли љамъ меояд, монанди: њазорњо коргарон).

208. Шумора ва исмњои зерро дар љумла биёред: дањњо нињоли 
себ, садњо тонна пунба, њазорњо метр матоъ.

209. Матнњоро бихонед, ба мувофиќати шумора, исм ва феъл 
таваљљуњ кунед:

Ду нафар бачаи 15-16-соларо њам ду мерган аз њавлии 
тўпчибошї ба пеши ароба оварда, мунтазири фармон шуда 
истодаанд.

***
Мо пеши хонача рафта, аз тарќиши дар поидем. Дар он 

љо 3-4 каси рангканда нишаста буданд, дар пеши њар ка-
доми онњо бар рўйи рўймолчае ќандалот, мавиз ва њалво 
барин чизњои ширин буд. Дар як тараф яке аз онњо чизе-
ро дар косае фишор медод. Њамаи инњо сари худро хам 
карда ва чашмонашонро пўшонда менишастанд, касе њам, 
ки дар коса чизеро фишор медод, сархам ва чашмпўшида 
буд.

Садриддин Айнї

Ќоидаи мувофиќати мубтадо ва хабари бо шумора 
ифодаёфта чунин аст: шумора ба вазифаи мубтадо биё-
яд, хабар бештар дар шакли љамъ воќеъ мегардад:

Ду нафар дењќон роњи хирманро пеш гирифтанд.
Панљоњ њазор ањолии ноњия пешнињоди раисро маъќул 

донистанд.
Супориши мудири китобхонаро њафт нафар талаба 

бисёр хуб иљро карда буданд. Ду-се нафар моњигир лаб-
лаби дарё ќадам мезаданд.

210. Матни зеринро бихонед, ба имлои шумора эътибор биди-
њед:

Дар як муддати кўтоње Нуриддин Абдуррањмон хон-
дану навиштанро ёд гирифта, дар 9-10-солагї метавонист, 
ки ба арабї озодона гап занад. Муаллими забони араби-
аш падари худаш буд. Модараш ўро бештар ба хондану 
аз ёд кардани шеър водор мекард. Бо њамаи ин Нуриддин 
Абдуррањмон ќонеъ набуд. Табъи љўёи ў љавлонгоњи васеъ-
таре мељуст.

Ваќте Нуриддин Абдуррањмон 10-11-сола шуд, пада-
ри ў Низомуддин Ањмад бо хонаводааш аз вилояти Љом 
кўчида ба Њирот омад, ки он шањре буд ќадима ва ободон. 
Бошандагони он бунёди шањрро ба даврањои ќадим нис-
бат дода, замонњои ободиву вайронии онро дар ёд дошта, 

махсусан вайронкорињои замони Искандари Румї (асри IV 
пеш аз мелод) ва Чингиз (асри ХIII) њељ аз хотири халќ на-
мебаромад.

Аълохон Афсањзод

211. Шеъри зеринро бихонед ва панљ хислати ситоишкардаи 
шоирро бо раќам бинависед. Муродифи калимаи «аввал»-ро 
бигўед:

Дур бош аз панљ хислат, эй писар, 
То нарезад обрўят дар назар: 
Аввало, кам гўй бо мардум дурўѓ, 
З-он ки гардї аз дурўѓат бефурўѓ. 
Њар кї истеза кунад бо мењтарон, 
Обрўйи ў бирезад, бегумон. 
Пеши мардум њар киро набвад адаб, 
Гар бирезад обрў, набвад аљаб. 
Аз сабуксорон мабош, эй некхўй, 
К-аз сабуксорї бирезад обрўй. 
Эй писар, бо мењтарон камтар ситез 
В-аз њамоќат обрўйи худ марез. 
Гар ба олам обрў мебоядат, 
Доимо хулќи наку мебоядат...
Љуз њадиси рост бо мардум магўй,
То нагардад обрўят оби љўй.
Аз хилофу аз хиёнат бош дур,
То бувад пайваста дар рўйи ту нур.
Гар њамехоњї, ки гўяндат наку,
Эй бародар, њељ касро бад магў.

                             Фаридуддини Аттор

212. Љумлањои зеринро бихонед, навъњои шумораро муайян ку-
нед ва дар дафтар бинависед:

Марди дарвеше сайёдї мекард ва ба шикори мурѓу моњї 
рўз мегузаронд. Рўзе дом нињода буд ва ба њазор зањмат 

мурѓро ба наздики дом оварда, худ дар камин мунтазир ни-
шаст. Дар аснои ин њол овози арбадаомезе шунид ва аз тар-
си он ки ногоњ мурѓон бираманд, аз камингоњ берун омада, 
ду толиби илмро дид, ки дар масъалаи илмї бањс мекарданд. 
Сайёд хоњиш намуд, ки фарёд накунед, то ин ки мурѓон рам 
нахўранд ва ранљи ман зоеъ нагардад. Онњо гуфтанд: «Моро 
агар дар сайд шарик созї ва ба њар яки мо мурѓе дињї, мо 
чизе нахоњем гуфт».

Сайёд гуфт:
– Эй азизон, ман фаќири аёлмандам ва хўроки чандин 

кас вобастаи ин мурѓон аст. Баъд аз он ки шумо ду мурѓ би-
баред, ман чї гуна ба хона равам ва чї сон ба як мурѓ дањ 
танро тасаллї дињам?

Онњо гуфтанд:
– То мурѓе надињї, мо аз арбада боз наистем.
Сайёд охир ба онњо ваъдаи мурѓ дод ва расан дарка-

шида мурѓонро ба дом овард. Сайёд ночор њар якро мурѓе 
дод.

Њусайн Воизи Кошифї

Љузљонї умри ўро (Абўалї Синоро) панљоњу се сол ни-
шон медињад. Ба тањќиќи муњаќќиќон ў дар 58-солагї вафот 
кардааст. Таърихи вафоти ўро аввали рамазони соли 428 
ќамарї, 18 июли 1037 милодї, мешуморанд.

Рањим Њошим

Аспакињои туркман тахминан дањ-дувоздањ нафар бу-
данд.

Садриддин Айнї

Солњо бояд, ки то аз офтоб 
Лаъл ёбад рангу рахшоиву тоб. 
Панљ солу њафт бояд, то дарахт 
Ёбад аз меварасонї фарру бахт.

                                         Љалолиддини Балхї

Аз хидмати се кас иљтиноб набояд кардан: аввал, аз хид-
мати падару модар, дувум, аз хидмати мењмонон, севум, аз 
хидмати беморон.

***
Њукамо чунин гуфтаанд, ки шабонарўз 24 соат бошад, 

ду бањр бедор бошї ва як бањр бихуспї.
Саййидумархољаи Бухорї

Саросар фарози чањ анбор кард, 
Саду бист уштур њама бор кард.

                                               Асадии Тўсї

? «Бањр» ба кадом маънист?
Бигўед, ки дар кадом матн шумора бе исм омадааст? 
Δ  Шумора ва чизи шумурдашавандаро низ шарњ бидињед.

§46. ВАЗИФАИ ШУМОРА ДАР ЉУМЛА

Шумора ба вазифаи мубтадо, хабар, муайянкунан-
да, пуркунанда гоње мустаќим ва гоње њамроњ бо нуме-
ратив, пешванду пасванд, бандаки аст, феълњои будан 
ва шудан меояд.

1. Ба вазифаи мубтадо: Чор раќами љуфт аст. Чил 
камоли љавонист.

2. Ба вазифаи хабар: Шумораи ѓолибони озмун дањ-
дувоздањ нафар буд. То ба хона баргаштам, соат њашт 
шуд.

3. Ба вазифаи муайянкунанда: Дањ нафар шогирди 
муаллими мо дар донишгоњ тањсил мекунад. Нилуфар дар 
байни хонандагони синфи дуюм аз њама зиёд шеър медо-
над.

4. Ба вазифаи пуркунанда: Рўдакї нуњро пур накарда 
буд, ки шеър мегуфт. Бибї ба њафтоду панљ ќадам монда 
буду лекин риштаву чархаи худро њељ ба замин намегу-
зошт.

? Муродифи калимаи озмун кадом вожа аст?
Мафњуми ба замин намегузоштро боз чї гуна баён кардан мум-
кин аст?

213. Матнњои зеринро бихонед ва аъзои љумлаи бо шумора 
ифодашударо нишон дињед:

***
Миёни ду кас љанг чун оташ аст, 
Суханчини бадбахт њезумкаш аст.

              Саъдии Шерозї 

Миёни гулу савсану марѓзор 
Равон чашмаи об беш аз њазор.

                                       Асадии Тўсї

Навоиро бидуни ихтиёраш боз ба дарбор кашида, соли 
1479 њокими пойтахт – шањри Њирот таъйин карданд. Дар 
мамлакат баъди подшоњ њокими Њирот каси дуюм њисоб ме-
шуд. Ба ин нигоњ накарда, Навої мисли пештара бо Љомї 
дўст ва њаммаслак буд. Љомї гоњ-гоње ба хонаи ў омада, дар 
њар хусус бо вай суњбат мекард, нуктањои торики китобњоро 
тавзењ медод, ба пурсишњои шогирди олиќадраш љавоб ме-
гуфт, аз дидаву шунидањои ў огоњ гардида, худ њам бањра ме-
гирифт. Аксар ба муносибати ташрифи Љомї дар манзили 
Навої мањфили шеър ва маљлиси созу суруд ташкил меёфт.

Аълохон Афсањзод

Ба гетї ду чиз аст љовид бас, 
Дигар њар чї бошад, намонад ба кас: 
Сухан гуфтани наѓзу гуфтори нек
Бимонад чунон то љањон аст рек.

Абулќосими Фирдавсї

214. Бо шуморањои матни боло чандто љумла тартиб бидињед. 
Аз назм ё наср њам метавон мисол овард.

ПУРСИШЊО БАРОИ ТАКРОР

Шумора чї гуна њиссаи нутќ аст?
Шумора чанд навъ мешавад?
Дар бораи шуморањои аслї, касрї, тахминї маълу-

мот дињед.
Нишонаи шумораи тартибї кадом пасванд аст?
Шумораро аз љињати сохт маънидод кунед.
Фарќи шумораи таркибї аз дигар шуморањо дар 

чист?
Ќоидаи нумеративро бигўед.
Бигўед, ки ќоидаи имлои шумора чї гуна аст?
Вазифаи нањвии шумораро эзоњ дињед.

215. Аз матни зерин шуморањоро људо кунед ва онњоро дар 
дафтар бо њарф нависед:

Халифањои бани Умийя дар айёми њукмронии худ зулму 
бедодро аз њад гузарониданд. Зулму бедоди онњо ба ањолии 
ѓайри араб махсус набуда, аз худи арабњо бисёр хонадонњоро 
њам хароб карданд. Онњо Њаљљољ ном золими машњуреро 
дар олами ислом 20 сол њукмрон карданд, ки на аз вай пеш 
ва на баъд аз вай асрњои дароз касе он ќадар зулм накарда-
аст. Назар ба ривоятњо Њаљљољ фаќат бо дасти худ 120 000 
касро куштааст, онњое, ки бо фармони ў кушта шудаанд ва 
онњое њам, ки дар зиндони ў бо аљали худ мурдаанд, шумор 
надоранд. Дар ваќти вафоти ў дар зиндонаш 30 њазор мар-
ду 20 њазор зан – 50 њазор кас мањбус буд. Зиндони ў хона, 
айвон ва дигар бинои саќфдор надошт. Мањбусон тобистон 
дар зери офтоб ва зимистон дар сармо ва дар зери барфу бо-
рон зиндагонї мекарданд ва мемурданд.

Садриддин Айнї

? Шумораи таркибии матн кадом аст?

216. Байтњои зеринро нависед ва ба имлои шумора эътибор 
бидињед:

Биё, ки сабза дамида ба рањ чањор ангушт, 
Чаман зи ѓунча бурун карда сад њазор ангушт.

***
Донї, ки туро як дањану гўш ду аз чист? 
Яъне ки дучандон шунаву гўй ту якчанд.

Њољї Њусайни Кангуртї

? Монанди раќами чор  боз кадом шуморањо ду тарзи навишт 
доранд? Вожаи ангушт ба шумора чї муносибат дорад? 
Δ  Байти дуюмро аз ёд кунед.

217. Бигўед, ки дар байти зерин калимаи як муродифи кадом 
пасванд аст?

Ранље, ки бинї аз дањр, бар худ мадор боќї, 
К-андар ќазои як ранљ ояд њазор роњат.

Шамсиддин Шоњин

? Барои чї байни њарфи к ва калимаи андар нимтире омадааст?

218. Ин матнро нависед ва онро њифз кунед:

Илм дарёест бењадду канор, 
Толиби илм аст ѓаввоси бињор. 
Гар њазорон сол бошад умри ў, 
Ў нагардад сер худ аз љустуљў.

                                            Љалолиддини Балхї

? Вожаи њазор боз ба кадом маънї меояд?
Δ  Муродифњои бењадду канорро дар дафтар нависед.

219. Матни зеринро бихонед ва сохти шуморањояшро маъни-
дод кунед:

Субњ акнун њар љо-њар љо гиребони шабро дарида, 
сапедапошї дорад. Шодмон, ваќте ки бори дигар ќоњ-ќоњи 

ширини кабкро мешунавад, дасту по мехўрад, љома мепўшад 
ва оњиста аз ќабати чорум ба рўйи замини бороншуста ме-
фурояд. Акнун саволи дигаре майнаашро фишор медињад: 
кабкак аз кадом љониб мехонад? Оё вай роњгум задааст? 
Охир, аз рўзе, ки вай дар ин мањаллаи навбунёд истиќомат 
дорад, овози кабкро нашунидааст. Аз ин мебарояд, ки онро 
ба њамин наздикї овардаанд… Вай гўш медињад, кабк њоло 
паёпай фарёд мекунад. Аљаб ширину хушрў мехонад! Дар 
ин мобайн борон њам шиддат мегирад, аммо Шодмон пар-
во надорад. Вай ба љонибе, ки овози кабкро мешунавад, аз 
пањлуи биноњо роњ гирифта, башаст ќадам мемонад. Нињоят 
дар назди биное, ки њоло якта-нимта чароѓњояш фурўзон 
гаштаанд, ќарор мегирад ва њаросон њар сў назар меафка-
над. Ва љонвараки беозори зеборо мебинад: дар поликонаи 
ошёнаи дуюм даруни ќафасе овезон аст ва беќарор худро 
њар тараф мезанад.

Љонибек Акобир

? Таъбири дасту по хўрдан (дасту по мехўрад)-ро чї гуна 
мефањмед?
Δ  Калимањои такрорро аз матн ба дафтар кўчонед ва тарзи на-
вишти онњоро дар ёд бигиред.

220. Дар мавзўи иштироки хонандагони мактаб дар њашари 
умумї наќл нависед. Дар матн шуморањои касрї ва тахминиро 
ба кор баред.

221. Матни зеринро бинависед ва вазифаи нањвии шумораро бо 
аломат нишон дињед:

Саркори фарангї аз њољии бухорої мепурсад: 
– Мулки Бухоро чї миќдор замини обод дорад? 
Гуфтам:
– Шарќан ва ѓарбан таќрибан понздањ фарсах, шимолан 

ва љанубан њашт фарсах.
Ањмади Дониш

? Фарсах чї гуна калима аст? Њоло ба љойи фарсах кадом во-
жаро зиёд ба кор мебаранд?

ШАРЊ. Вожаи Фаранг маънои Фарангистон, яъне Авру-
пои имрўзаро дорад. Фарангї мансуб ба Фарангистон, Авру-
по мебошад, яъне аврупої (урупої ва европої њам мегўянд).

§47. ЉОНИШИН

Љонишин њиссаи нутќест, ки ба љойи исм, сифат ва 
шумора меояд. Чунончи:

Ба љойи исм: Мавлоно Љалолиддин танњо бо тахал-
луси «Балхї» эљод накардааст. Ў бо лаќаби «Румї» низ 
шуњрат дорад.

Ба љойи сифат: Мењрдод љавони њунарманд аст. 
Пешаи рассомї, кандакорї, гулрезї обрўйи ўро дар бай-
ни њамсолонаш зиёд кардааст. Вай ин њунарњоро дар 
омўзишгоњ ёд гирифтааст.

Ба љойи шумора: Нилуфару Хушранг њар рўз пас аз 
дарс ду-се ќуттї себ мечинанд. Хирадманд њам кўшиш 
дорад, ки њамин ќадар себ чинад.

222. Ба монанди мисолњои боло љумлањое тартиб дињед, ки 
љонишин ба љойи исм, сифат ва шумора омада бошад.

223. Љумлањои зеринро бихонед ва љонишинњоро нишон бидињед:

Ман воќеаи мактабхонии худро дар «Мактаби куњна» 
ном асари худ батафсил зикр кардам. Дар ин љо танњо он 
воќеањоро ёд мекунам, ки дар он асар баён наёфтаанд, ё ин 
ки ба тарзи кўтоњ ќайд шудаанд.

Чунонки дар «Мактаби куњна» гуфтаам, падарам 
маро дар шашсолагї дар мактаби пеши масљид гузошт. 
Чун дар он љо кори ман пеш нарафт, маро ба мактаби 

духтаракона дод. Ин мактаб дар њавлии даруни хатиби 
дења буда, вайро зани ў идора мекард. Дар он љо аз пи-
сарбачагон ман ва боз Абдуллоњ ном як бачаи ѓиљдувонї 
буд. Азбаски Абдуллоњ калонсолтар ва њам як дараља 
даѓалтар буд, духтарон вайро намефоронданд ва аз 
муомилањои ў мекебиданд. Аммо ба ман бисёр нармона 
муомила мекарданд ва монанди бародари худ дўстдорї 
менамуданд.

Садриддин Айнї

Ту то суратпарастї, ањли маъниро куљо бинї? 
Ба чашми ањли маънї метавон дид ањли маъноро.

Камоли Хуљандї

Мо нагўем баду майл ба ноњаќ накунем, 
Љомаи кас сияњу далќи худ азраќ накунем.

Њофизи Шерозї

? Чаро шоир љое маънї ва љойи дигар маъно гуфтааст? 
Байни калимањои сурату сират чї гуна муносибати маъної 
вуљуд дорад?

224. Шеъри зеринро бихонед ва љонишинњои онро муайян бику-
нед. Бигўед, ки шеър ба кї бахшида шудааст?

БОЃИ МОРО БОЌИИ МО БУЛБУЛ АСТ

Зиндагї монанди устоди ман аст, 
Ё худ устодам ба мисли зиндагист. 
Ў саропо кони ганљу њикмат аст, 
Достони хубию фархундагист.

Достон аст ин, кас аз хонданаш 
Ташнатар гардад, нагардад њељ сер. 
Ё ки абри рањмат аст, аз юмни худ 
Файз бахшад бар њама барною пир...

Суњбаташ чун шеъру шеъраш чун шакар, 
Он яке з-ин хуштар, ин з-он хуштар аст. 
Бахтиёр аст он ки бо ин марди нек
Бар сараш аз ошної афсар аст. 

Ў накарда ѓайри хубї њељ кор, 
Ў нахонда љуз вафодорї китоб. 
Ў накишта ѓайри тухми мардумї, 
Ў насуфта дур ба љуз дурри хушоб.

Хониши булбул нагардад куњна њељ, 
Боѓи моро Боќии мо булбул аст. 
Нозам аз он миллате, ки назми он 
Соњиби ин гуна устоди кул аст.

Тољикистонро ба олам сохтанд 
Инчунин устодњо овозадор. 
Тољикон аз ўю ў аз тољикон 
Љовидонї менамояд ифтихор.

                                Бобо Њољї

? Муродифи калимаи барно кадом калима аст? 
Дурри хушоб киноя аз чист?
Кул чї маъно дорад?

Љонишин вобаста ба дигар њиссањои нутќ истеъмол 
меёбад ва аз љињати маънои вижаи грамматикї чанд 
навъ мешавад: шахсї, соњибї, нафсї, суолї, ишоратї, 
таъйинї, номуайянї, манфї.

§48. ЉОНИШИНИ ШАХСЇ

Калимањои ман, ту, ў (вай), мо, шумо ва онњо (онон)-
ро нисбат ба шахс, инсон истифода мебаранд ва аз ин рў 
онњоро љонишинњои шахсї мегўянд.



159

225. Матнњои зеринро бихонед ва љонишинњои шахсиро шарњ 
бидињед: 

Ману ту њамдилу њамовозем, 
З-он ки њамсояему њамрозем. 
Кўйи мо бошад ошёнаи ту, 
Хонаи мо бувад чу хонаи ту... 
То љањон аст, расми ёрї бод, 
Дўстї боду дўстдорї бод!

                            Рањийи Муайирї

Дар рўзњое, ки устод Айнї љойи ќабри Рўдакии љовидро 
муќаррар мекард, ба ман муяссар шуд, ки дар яке аз 
мусофиратњояш ба Кулолї ва Панљрўд ўро њамроњї кунам. 
Шахси сеюм арбоби намоёни адабиёт Абдусалом Дењотї 
буд, ки њамроњи устод аз Самарќанд омада буд.

Дар баромадгоњи Панљакент мактабе воќеъ гашта буд. 
Овози бачањоро шунида, устод аз ронанда хоњиш кард, ки 
мошинро боздорад. Ў аз мошин фуромада, ба тарафи боѓ 
равон шуд. Мо низ аз паси устод равон шудем.

Ба истиќболи мо марди бузургљуссае баромад. Ин мард 
мудири мактаб Боќї Амонзода буд. Ў хеле њалим, хушфеъл 
ва зиндадил буда ва дар оро додани суханњояш бо маќолу 
зарбулмасалњо, гуфтањои њикматноки бузургон ва њазлњои 
бозарофат мањорати аљибе дошт. Ба устод Айнї ў маъќул 
афтод, устод суханњои ўро бо камоли ќаноатмандї гўш ме-
кард. Дењотї аз ў чашм намеканд. Дар охир худро дошта 
натавонист ва пурсид:

– Аз дур ман шуморо ба Боќии худамон монанд кардам. 
Ба шоири љавон Рањимзода шумо ончунон монандед, ки 
њељ ногуфтанї. Рафтори шумо, њатто тарзи суханрониатон 
Боќии мо барин. Мабодо шумо бо њам хеш нестед?

Амонзода хандиду гуфт:
– Боќии шумо аз латифаи Боќию Соќї-ку не?
– Не, ў марди хеле мењрубону накукорест.

– Ман њам аз он Боќињо нестам... Маро бубахшед, шу-
моро як даќиќа танњо мегузорам, бифармоям, то дасторхон 
ороянд.

– Не, не, – гуфт Айнї, – мо кори таъљилї дорем. Суњбат 
бо шумо ва шогирдонатон аз њама гуна зиёфат бењтар аст.

– Вале дар сари дасторхон суњбат боз ширинтар меша-
вад. 

Айнї Амонзодаро аз дасташ дошт. Устод боз бо вай 
таќрибан 30 даќиќаи дигар суњбат карда, баъд ба шогирдо-
ни ў мурољиат намуд. Бачагон чашмони пурњаяљони худро 
аз устод намеканданд, њар як сухани ўро бодиќќат гўш кар-
да, ба саволњояш дарњол љавоб мегардонданд. Онњо хуш-
бахт буданд. Аз ин суњбат хурсандии Айнї њам аз шодмонии 
онон кам набуд.

Амонзода дар ин фурсат аз Дењотї пурсид:
– Боќии шумо аз куљост?
– Аз Ќаротегин.
– Аммо ман њаминљойї...
Айнї худи ў ва шогирдонашро таъриф кард ва ба ў гуфт: 

«Умратон баќо монад» ва дастони ўро сахт фишурда ва дар 
ињотаи бачагон ба сўйи мошин рањсипор гардид.

Рањим Њошим
226. Бо истифодаи љонишинњои ман, ту, ў, вай, мо, шумо, онњо 
матн тартиб бидињед.

Ин гурўњи љонишинњо ба шахси гўянда (яъне ман, 
мо), шунаванда (ту, шумо) ва касе, ки сухан дар бораи 
ў меравад, яъне шахси ѓоиб (ў, вай, онњо, онон) далолат 
мекунад.

Гўяндаи суханро шахси якум, шунавандаро шахси 
дуюм ва ѓоибро шахси сеюм меноманд. Ин се шахс дар 
шумораи танњо ва љамъ воќеъ мегарданд:

1     – ман	 1 – мо
2     – ту	 2 – шумо
3     – ў, вай	 3 – онњо, онон

227. Матнњои зеринро бихонед ва ба калимањои нишондода 
зењн бимонед. Бигўед, ки чаро шоир як љо калимаи ту ва љойи 
дигар вожаи шуморо кор фармудааст? Барои чї Фирдавсиро 
ту не, шумо гуфтааст?

Азми дидори ту дорад љони бар лаб омада, 
Бозгардад ё барояд, чист фармони шумо?

Њофизи Шерозї

Абўдулаф аз хўрљини худ як њамёни чармини пурро ба-
роварда назди Фирдавсї гузошт:

– Ин ба Шумо, устод.
– Ин чист? – пурсид шоир.
– Њоким хизматона доданд. 
– Лекин ман чї хизмате кардаам?
– Достони Шуморо хонда шунавондам, вассалом. Ин 

ато барои достон аст ва њаќќи Шумост.

Сотим Улуѓзода

Боќии азиз!
Шоири бузургдил, табрики ман ба Шумо дар рўзи 

љашнатон аз њама дертар хоњад расид. Вале сарфи назар аз 
ин деркард њарорати орзуњоям ба Шумо...

Самимона табрику тањният мегўям. Симои гарму дили 
нарми Шуморо њамеша ёд дорам.

Евдокия Лос

? Дар матни сеюм вожаи шумо бо њарфи калон омада, чаро? Ба-
рои чї дар љумлаи «Њоким хизматона доданд» хабар ба шакли 
љамъ омадааст?

ШАРЊ. Барои эњтиром љонишини шахси дуюми шумо-
раи љамъ (шумо) дар мавќеи љонишини шахси дуюми шумо-
раи танњо (ту) меояд. Ба љойи љонишини шахси якуми шу-
мораи танњо (ман) истеъмол ёфтани љонишини шахси якуми 

шумораи љамъ (мо) ифодаи фурўтанї ва шикастанафсї ме-
бошад.

Љонишини ман бо пасванди -ро биёяд, гоње њарфи н ме-
афтад:

Маро дар «Низомия» идрор буд, 
Шабу рўз талќину такрор буд.

                                      Саъдии Шерозї

Ман бояд шашсола шуда бошам, ки маро падарам ба 
мактаби пеши масљид бурда монд.

Садриддин Айнї

228. Њикояти зеринро бинависед ва љонишинњоро нишон 
бидињед:

Дарвеше ба дари дење расид. Љамъе кадхудоёнро дид он 
љо нишаста. Гуфт:

– Маро чизе бидињед вагарна, ба Худо, бо ин дењ њамон 
кунам, ки бо он дењи дигар кардам. 

Эшон битарсиданд, гуфтанд:
– Мабодо, ки соњире ё валие бошад, ки аз ў харобї ба 

дењи мо расад.
Он чи хост, бидоданд. Баъд аз он пурсиданд, ки бо он 

дењ чї кардї?
Гуфт:
– Он љо суоле кардам, чизе надоданд, ба ин љо омадам, 

агар шумо низ чизе намедодед, ин дењро низ рањо мекардам 
ва ба дењи дигар мерафтам.

Убайди Зоконї

229. Љонишинњои ишоратшудаи матни зеринро эзоњ бидињед:

Сиёвуш чу рухсори эшон бидид, 
Зи дил боз оњи дигар баркашид.

                         Абулќосими Фирдавсї

Бо ин ду-се нодон, ки чунон медонанд, 
Аз љањл, ки донои љањон ононанд. 
Хар бош, ки ин љамоа аз фарти харї, 
Њар к-ў на хар аст, кофираш мехонанд.

                                  Абўалї ибни Сино

? Вожаи эшон маънии дигар дорад? Аз љонишинњои эшон, онон, 
онњо имрўз кадомин бештар истеъмол меёбад? Шакли пурраи 
к-ў чї гуна аст?

230. Шеъри зеринро бихонед ва ба мазмуни он таваљљуњ кунед. 
Байти аввалро аз ёд бикунед:

Эй мињани ман, мињани ман, мињани ман, 
Њар узви замини туст узви тани ман.

Як шонаи ман агар Зарафшон бошад,     
Як шонаи дигарам Бадахшон бошад.

Як синаи ман агар ки Кўлоби ман аст, 
Як синаи ман Њисори шодоби ман аст.

Як бозуи ман ба Рашту Файзобод аст,    
Як бозуи ман ба Фалѓарат афтодаст.

Эй мињани ман, мињани ман, мињани ман, 
Њар узви замини туст узви тани ман.

Аз Њоиту Ѓарм то Хуљандат мињан 
Роњест, ки аз дида бувад то дили ман.

Аз Исфараву зи Ашту Зањматобод,
То Регару Вахшу Панљу то мулки Ќубод.

Дарвозаи чашми ман бувад Варзобат, 
Ашки ѓаму шодмонии ман обат.

Исму насаби ягонаам номи ту аст, 
Рўям њама рўйи Конибодоми ту аст.

Бе гурда касам, агар ки Мастчоњам нест, 
Љуз роњи камоли ту ба дил роњам нест.

Дар пайкари гарми ту Душанбе љон аст, 
Хоки туву љисми ман, Ватан, яксон аст.

Эй мињани ман, мињани ман, мињани ман, 
Њар узви замини туст узви тани ман.

                          Камол Насрулло

? Чї гуна аз таркиби ту аст туст пайдо шуда? Дар калимањои 
туям ва чиям (дар байти охир) -ям чиро мефањмонад?

231. Љумлањои зеринро бихонед ва бигўед, ки вожањои банда ва 
каминаро бо кадом љонишин метавон иваз кард?

Гуфт тўтї: «Армуѓони банда ку?»...
                                       Љалолиддини Балхї

Банда имрўз панљ рўз гузашт, 
Ки бар ин дења мезанам фарёд.

                                  Салмони Соваљї

Рўзе ин каминаро ба расми зиёфат ва мењмондорї ба 
хона талаб фармуданд.

Зайниддин Восифї

? Ба љойи талаб фармудан боз чї гуфтан мумкин аст?

§49. ЉОНИШИНИ СУОЛЇ

Љонишини суолї барои пурсиш истифода мешавад. 
Чунончи, барои пурсиши инсон калимаи кї? (кињо?) ва 
барои пурсиши ѓайриинсон калимаи чї? (чињо?) исти-
фода мешавад:

Бузургмењр забон ба сухан кушоду гуфт:
– Аз устоди худ мепурсидам ва ў љавоб мегуфт.
Гуфтам:
– Аз мардумон кї оќилтар аст?
Гуфт:

– Он ки кам гўяду беш шунавад ва бисёр донад.
Гуфтам:
– Агар илм омўзам, чї ёбам?
Гуфт:
– Агар хурд бошї, бузургу номдор гардї, агар муфлис 

бошї, тавонгар гардї ва гар маъруф бошї, маъруфтар 
гардї.

Абўалї ибни Сино

232. Матн ва љумлањои зеринро бихонед ва вазифаи љонишинњои 
суолии кї? ва чї?-ро бигўед. Ба аломатњои китобат низ 
таваљљуњ бикунед:

Ваќти тифлиам, ки будам ширљў,
Гоњворамро кї љунбонид? – ў !
Аз кї хўрдам шир ѓайри шири ў? 
Кї маро парвард љуз тадбири ў?

                                          

Љалолиддини Балхї

Модар дер гоњ сукут кард. Сукути ў мисли сукути кўњњо 
ботамкину асрорангез буд. Ва кї медонист, ки он лањза аз 
дилаш чињо мегузашт?

Файз шоду масрур буд, ба андозае ки ба хона расида-
нашро њам пай набурд. Он лањзае, ки тифл дар даст ба хона 
ворид шуда буд, њељ аз ёдаш нарафтааст.

– Чї овардї? – пурсид њамсараш.
– Ганљи бебањо, чизи аз њама ќимат... Аз роњ, – ханда-

кунон љавоб дод Файз, – Худо ки дод, намепурсад, писари 
кистї, – ва хост кўдакро рўйи дастони њамсараш гузорад.

Абдулњамид Самад

Ту кистї, чанд рўз аст, ки дар дарсхонаи мо менамої, 
аммо кї будани туро намедонам?

Садриддин Айнї

Бигў, рўзњои охир ба куљоњо рафта будї? Кињо њамроњат 
буданд?

Фазлиддин Муњаммадиев

Бо љонишини суолї чунин мафњумњо пурсида мешавад: 

сифат (чї гуна?), (чї хел?, кадом?) 
замон (кай?) 
макон (ку?, куљо?) 
миќдор (чанд?, чї ќадар?) 
сабаб (чаро?) 
њолат (чї тавр?, чї тарз?)

ШАРЊ. Љонишинњои чї? ва кї? бо бандаки хабарии 
аст биёянд, гоње аз ин бандак садоноки а меафтад: кист?, 
чист?

233. Матнњои зеринро бихонед ва љонишинњои ишоратшударо 
маънидод бикунед:

Дар саводи Њарї мегўянд, ки аз саду бист ранг бештар 
ангур њаст, ки њар яке аз дигаре латифтар ва лазизтар аст. 
Низомии Арўзии Самарќандї њам сесад сол пештар њаминро 
тасдиќ мекунад. Аммо ду навъ ангури ин љоро мо дар њељ 
куљо надидаем, – гуфт Љомї.

– Чї гунаанд он ангурњо ва чї ном доранд? – пурсид 
пир.

– Якеро парниён мегўянд ва дигаре куланљарї ном 
дорад, – гуфт Љомї ва шарњ дод: «Парниён ангурест 
тунукпўсти шањдбор, ки чун ба дањон андозї, об мешавад, 
аммо куланљарї ангурест сиёњ чун ќир ва ширин чун ша-
кар».

Аълохон Афсањзод

Љавонї дар баѓал дорад њамеша, 
Чї сон ављи амал дорад њамеша? 

Агар соњир набошад, аз чї Наврўз 
Љавонї бебадал дорад њамеша?

                                                  Боќї Рањимзода

Аз Луќмони Њаким пурсиданд, ки кадом талх бошад, ки 
охир ширин гардад? Гуфт:

– Сабр.
Абўалї ибни Сино

– Бибиљон, консерт кай сар мешавад? Барои чї дар ин 
љо чароѓњо бисёр? Њофизњо меоянд ё не? Чаро дер карданд? 
Агар онњо наоянд, консерт мешавад ё не? Худатон гуфта бу-
дед, ки Зафар Нозим њофизи зўр! Зўр бошад, барои чї на-
мебарояд?

Љонибек Акобир

Ќањр ширинро ба талхї мебарад, 
Талх бо ширин куљо андарх(в)арад?

                                     Љалолиддини Балхї

Аввал чўбњоро ба њавз партофтам. Пас аз он ба хона 
рафта, аз падарам, ки ба чархиосиётарошї даромада буд, 
пули бўрёро талаб кардам.

– Чанд пул даркор будааст? – гуфт ў.
– Њашт пул.
Кисаашро кофта, њашт пули сиёњ шумурда ба дасти ман 

дод.
Садриддин Айнї

– Силаи «Шоњнома»-ро чї ќадар бидињем?
– Панљоњ њазор, –гуфт шоњ.
–Динор? – њаросида пурсид Маймандї.
– Дирам, – гуфт шоњ.

Сотим Улуѓзода

Боре Абўмансур ба назди амир омада буд. Амир он ри-
солањо ва ќасидањоро оварда гуфт:

– Инњоро њангоми шикор аз ѓоре ёфтам, санљида чї хел 
китоб буданашонро ба ман фањмонед, ки чї китобњоянд ва 
нависандагони онњо чї касоне будаанд?

Рањим Њошим

Шафеъамак чун дид, ки љавон гапро сар намекунад, ху-
даш савол дод: 

– Корњоятон чї тавр?
– Бад не. Лекин..., мебахшед, ...њамон наќли шуморо ис-

тифода карда натавонистам.
Фазлиддин Муњаммадиев

Пеш аз ѓунчаи гули хуршед 
Гули гандум ситора бахшояд. 
Мурѓакон, мурѓакон, 
Куљо рафтед? 
Боз фасли бањор меояд.

                         Гулрухсори Сафї

? Таркибњои чї сон?, аз чї?, барои чї? муродифи кадом калимањои 
пурсиш мебошанд? Дар навиштаи устод Рањим Њошим кали-
маи чї (чї китобњо?, чї касон?) ба кадом љонишини суолї ба-
робармаъност?

234. Љонишинњои суолии мазкур ва муродифњои онњоро дар 
љумла биёред (Мисолњоро метавонед, аз осори адибон инти-
хоб кунед).

235. Матни зеринро бинависед ва муродифи пурсишљонишинро 
номбар кунед:

Падару модарам овози гиряи ўро шунида, якбора аз љо 
хеста, њардуяшон баробар аз ў:

—	Ба ту чї шуд? Чаро гиря мекунї? – гуфта пурсиданд.
—	Акнун ман чї тавр ба Бухоро барои хондан меравам?
—	Чї навъ меравї? Ваќташ шавад, худам бурда мемо-

нам. Барои ин гиря чї лозим аст? – гуфт падарам.
Садриддин Айнї

§50. ЉОНИШИНИ ИШОРАТЇ

Љонишини ишоратї вожаеро мегўянд, ки ба ашё ва 
чигунагии онњо ишорат мекунад:

ин пироњан – он дастгоњ
њамин пиёла – њамон ваќт
чунин андеша – чунон моњир
ин ќадар бузург – он ќадар бисёр
Таркибњои ин гуна (он гуна), ин хел (он хел), ин ранг, 

ин тавр (он тавр), ин сон (он сон), ин навъ (он навъ) хусу-
сияти њаммаъної доранд. Агар ин гуна овоз бигўем, ин 
навъ, ин тавр ё ин сон овоз низ гуфтан мумкин аст.

ШАРЊ. Љонишини ин барои ишорат ба чизи наздик ва 
он барои ишорат ба чизи дур аст. Љонишинњои њамин ва 
њамон ишоратро таъкид менамоянд.

236. Бо истифода аз љонишинњои ишоратї љумла тартиб 
бидињед.

237. Матн ва љумлањои зеринро бихонед ва бигўед, ки калимањои 
бо ранги сиёњи баланд навишта ба кадом љињати ашё ишора 
мекунанд?

Ёдгори Айниву ин кўњсорон зинда бод, 
Шеъри Турсунзодаву ин обшорон зинда бод!

                                             Лоиќ Шералї

Он кас ки шеър донад, донад, ки дар љањон
Соњибќирони шоирон устод Рўдакист.

Низомии Арўзии Самарќандї

Дил биёромад ба гуфтори савоб, 
Ончунон, ки ташна оромад ба об.

                                        Љалолиддини Балхї

Шогирди хуб он аст, ки њар чї аз устод омўхта бошад, ба 
кор бурда тавонад.

Абўалї ибни Сино

Рўди ман, олам дигар шуд,
Ту њамонастї, њамон.
Сарзаминат пурсамар шуд,
Ту њамонастї, њамон.

                            Мирзо Турсунзода

Ѓазалхон омадам монанди булбул
Ба боѓат парзанон дар дидани гул.
Баландї он ќадар дар ќадду ќомат,
Ки њатто «Боми дунё» гашта номат.

				    ***
Тољикон нозанд аз ин гуна дарёњои худ,
Аз мусаффо обњои кишвари зебои худ.

Мирзо Турсунзода

Чу Эрон набошад, тани ман мабод,
Чунин дорам аз мубади пок ёд.

Абулќосими Фирдавсї

Ту дигар дар Самарќанд инчунин кас
Набинию нахоњї дид аз ин пас.

			    ***
Њама шабњои фасли тобистон
Ба сафаркардагон фарањноканд,
Аспњо, одамон дар ин сон шаб
Нафасозоду чусту чолоканд.

Мирзо Турсунзода

ШАРЊ. Дар замонњои пеш ба љойи љонишини он беш-
тар љонишини ў-ро истифода мебурданд. Ба ин байти Шайх 
Саъдї таваљљуњ кунед:

Андарун аз таом холї дор, 
То дар ў нури маърифат бинї.

Дар назм ва наср гоње ба љойи ба он ва ба ин бад-он ва 
бад-ин мегўянд. Ин ќоида аз давраи ќадим мондааст: «Имом 
Ѓазолиро пурсидаанд: «Чї гуна расидї бад-ин манзилат дар 
улум?» Гуфт: «Бад-он ки њар чї надонистам, аз пурсидани он 
нанг надоштам».

Адибон вобаста ба равонии сухан имрўз њам ин шаклњоро 
истифода мебаранд.

238. Бо ин љонишинњо мисол биёред: њамон, ин гуна, ин сон, ин 
тарз, ин навъ (њамин навъ), ин ќадар (он ќадар).

§51. ЉОНИШИНИ ТАЪЙИНЇ

Љонишини таъйинї ашё ва ба таври умумї аломати 
онњоро таъйин менамояд. Мафњуми таъйини ашё, аслан 
ба воситаи калимањои њама, њар, тамоми, љумла баён ме-
шавад, монанди:

Њама сар ба сар тан ба куштан дињем, 
Аз он бењ, ки кишвар ба душман дињем.

                               Абулќосими Фирдавсї

Њар шаб зи худат бипурс, агар ту мардї, 
К-имрўз чї хидмате ба мардум кардї.

Абулќосим Лоњутї

Зинда мондан аз тамоми сарвати дунё зиёдтар аст.
Сорбон

Ба хату муњри одилонаи худ 
Кард хушбахт љумла дењќонро.

                           Мирзо Турсунзода

Дигар љонишинњои таъйинї аз ин вожањо ва 
калимањои кї, чї, кадом, чанд, гуна, хел, навъ таркиб 

меёбанд, ба сурати њар кї, њар чї, њар чиз (њама чиз), њар 
як, њар кас (њама кас), њар гуна (њама гуна) ва њоказо.

239. Шеърњоро бихонед ва бигўед, ки бо ин љонишинњо чї гуна 
калимањо таъйин шудаанд?

Њар кї обе медињад, бањри савобе медињад.

				   ***
Дўстдорон, ба љуз дўст махоњед зи дўст, 
Ки набошад бењ аз ў њар чї аз ў металабед.

                                 Камоли Хуљандї

Њама шаб дар ин умедам, ки насими субњгоњї 
Ба паёми ошної бинавозад ошноро.

                                           Њофизи Шерозї

Њар кадоми чашмањои дар ин чашмасор буда ба ќадре 
сероб аст, ки як санг ё ним санги осиёро мегардонад.

Садриддин Айнї

Он бењ, ки њар касе ба љањон кори худ кунад, 
В-он кас, ки кори худ накунад, нек бад кунад.

«Калила ва Димна»

Амир мехост, ки аз њама гуна ќуввањои моддї ва маъна-
вии кўњистон фоида барад.

Садриддин Айнї 

Кўдаке мегашт бо ќуттии худ 
Дар хиёбони лаби бањри кабуд. 
Метавонистї, ки дар чашмони ў 
Пай барї аз маќсади пинњони ў. 
Медавид он њар тараф бо љустуљў, 
Сўйи њар як рањгузар оварда рў. 
Огањї медод симои писар, 
К-омадаст ин љо вай аз мулки дигар.

                                                   Мирзо Турсунзода

Њама чиз пирї пазирад, бидон, 
Магар дўстї, к-он бувад љовидон.

                                           Абўшакури Балхї

ШАРЊ. Љонишинњои таъйинии њама, њар кадом бо 
бандакљонишин низ меоянд. Дар мавриди васл шудани бан-
дак бо калимаи њама дар гуфтану навиштан (бештар дар 
шеър) аз ду садоноки а якеаш меафтад, ба мисли њама-т 
(њамаат), њама-ш (њамааш), њама-тон (њамаатон), њама-шон 
(њамаашон). Чунончи:

Њама-т ба озмун тайёрї бубинед.
Њама-ш хурсандї доштанд.

Акнун дар навишти адибон мебинем: 
Њамаашро худашон ба ман њикоят мекарданд.

                                                              Сорбон

Њамаашон бегуноњанд. 
Њамаашон њам ба касе зулм накардаанд.
                                                                           Рањим Љалил

Њар кадомамон ба таъзим ва саломи ў азамат ва калони-
ро аз даст надода, бо гўшаи чашм ба ў нигоње кунем.

Садриддин Айнї

240. Бо љонишинњои таъйинии њама, тамоми, њар, њар кї, њар 
чї, њар кас, њар хел, њар гуна љумла тартиб бидињед.

241. Љумлањои зеринро бихонед ва љонишини таъйиниро бо 
калимањои таъйиншаванда шарњ бидињед:

Њар чї ба худ написандї, ба дигарон маписанд.
                                                     Луќмони Њаким

Њар он кас, ки дониш фаромўш кунад, 
Забонро зи гуфтор хомўш кунад.

                                            Абулќосими Фирдавсї

Њар кї ба ношто турб хўрад, балѓамро бибарад ва меъ-
даро ќувват дињад.

Луќмони Њаким

Дар бораи он њар хел гапњо пањн мешуд.
Сотим Улуѓзода

Дар пушти њар кадоми ин васиќањо ишорањои махсус 
буд.

Садриддин Айнї

§52. ЉОНИШИНИ НОМУАЙЯНЇ

Љонишини номуайянї калимаеро мегўянд, ки ашё 
ва аломати онро ба таври умум ва тахмин ишорат ме-
кунад. Мафњуми номуайянї тавассути калимањои баъзе, 
ягон, фалон (фалонї, бисмадонї), кадом, чанд, чандин, 
якчанд, касе, чизе ифода мешавад.

242. Ба ин мисолњо зењн бимонед:

Баъзе шабњо девони он љо наърае мекашиданд, ки роњ-
гузарони он давру пеш бо шунидани он овоз аз худ рафта 
меафтоданд.

Садриддин Айнї 

Њазрати охунд гуфтанд:
– Аз ашъори Бедил ягон байт хон, бинам, ки маънї до-

рад ё не?
Садри Зиё 

Мебоист дар бораи он гап мезад, ки кори фалонї барои 
чї, бо кадом сабабњо наѓз шудаасту кори бисмадонї бад?

Љалол Икромї 

Ба чандин устоди забардаст чандин сол хизмат карда, ин 
њунарро ба даст овардаам.

***
Кадом рўз, ки ќадаматро бељо мондї, њамон рўз бо даст-

ёрии ин хат туро ба кўрќозињо ошно хоњам кард.

***
Ман дењќонї накардаам, чанд таноб кўлу шўр дорам, ки 

чоряккор ё ятим мекорад.
Садриддин Айнї 

Ин лат ба андозае буд, ки нафаси љўрабошї якчанд со-
ния ба дарун афтид.

Рањим Љалил

243. Матнњои зеринро бинависед ва љонишинњои номуайяниро 
шарњ бидињед:

Чун мегузарї ба сўйи Шероз, 
Гў, ман ба фалон замин асирам.

             Саъдии Шерозї 

Баъзе талабањо ба сабаби дар зери њимояи ягон муллои 
бонуфуз будан ба воситаи онњо њуљрае ба даст дароварда, 
чанд гоњ аз дарбадарї халос мешуданд.

Садриддин Айнї

Бирав, бигў, ки фалонї омадааст, хољаро фавран дидан 
мехоњад.

***
Шоир як тахта коѓаз ва давоту ќаламро бо як ќабза даст-

нависи худаш пеши ў гузошта, аз дастнавис якчанд сањифаро 

нишон дода хоњиш мекард, ки вай он сањифањоро њар чї 
наѓзтару хонотар рўнавис кунад.

***
Мењрон њар ќадар ки фикр мекард, њамон ќадар ба танг 

меомад, дар сари ў њатто хаёли ба ягон тараф, ба паноњи 
ягон душмани Абўалии Симљўрї гурехтан њам чарх мезад.

Вакил сарлавњаи манзумањо ва якчанд сатри онро шуна-
во хонд.

Сотим Улуѓзода

§53. ЉОНИШИНИ МАНФЇ

Љонишини манфї калимаеро мегўянд, ки маънои 
инкорро баён мекунад, яъне вуљуд надоштани ашё ва 
аломати онро нишон медињад.

Мафњуми љонишини манфї, аслан, бо калимаи њељ 
ифода меёбад:

Њељ шодї нест андар ин љањон, 
Бартар аз дидори рўйи дўстон.

                           Абўабдуллоњи Рўдакї

Вожаи њељ бо љонишинњои саволии кї?, чї?, кадом?, 
исмњои кас, чиз, гуна ва шумораи як дар таркиб меояд, 
монанди њељ кадом, њељ кас, њељ чиз, њељ гуна, њељ як.

Хабари љумла бо љонишини манфї дар шакли ин-
кор меояд.

244. Ба ин мисолњо таваљљуњ бикунед:

Њељ кадоми он бандиён лаб намекушоданд.
Садриддин Айнї 

Тамоми рўз ман ѓайр аз Рањимљон бо њељ кас њамгап на-
шудам ва аз њељ кас њељ чизе напурсидам.

Сотим Улуѓзода

Бе њељ гуна машќ ќалам ба даст гирифта, бо дастњои лар-
зон он њарфњоро дар коѓазе сархатвор навиштам.

Садриддин Айнї

Њељ яке аз он сифатњоро мо дар ошнои деринаамон на-
дида будем.

Сотим Улуѓзода

ШАРЊ. Њељ шакли арабишудаи вожаи њич ё њеч аст. Аз 
ин рў, љонишинњои њељ кї, њељ чї дар лањља ба сурати њич, 
њич кї, њич чї низ истифода мешаванд.

245. Бо љонишинњои манфї чанд панд аз осори адибон пайдо ку-
нед.

246. Матнњои поёнро бинависед ва ба зери љонишинњои манфї 
ишорат кунед:

Њукамо барои ташхиси хайру шар ва шинохти неку бади 
њар кас њељ даќиќа фурў нагузоштаанд.

Муњаммад Ѓазолї

Падарам мехост, тамоми буду шуди хонаро ба љойи ди-
лаш ба рўйи дасторхон гузорад. Дили пурсаховати ў њоло 
чашмаеро ба хотир меовард, ки оби зулолашро аз њељ кас 
дареѓ намедорад.

Абдулњамид Самад

Бингаристем, љойи форам ва хуш дидем ва сањрои покиза 
ва туъмаи бисёр дидем. Њељ гуна шакку шубња дар роњи мо 
пеш наёмад ва њељ гуна туњмат моро аз он ќасд бознадошт.

Абўалї ибни Сино

Љомї чизе нагуфт. Ањли суњбат баъди намози хуфтан па-
роканда шуданд.

Аълохон Афсањзод 

Яке аз бузургони давлати Алоуддавла молихулиёї шуда 
буд, њељ чиз намехўрд ва наменўшид.

Рањим Њошим

? Бигўед, ки калимањои хайру шар бо њам чї гуна муносибати 
маъної доранд ва муродифи онњо кадом вожањоянд? 
Фурў нагузоштаандро чї тавр мефањмед? 
Δ Фарќи бингаристем ва бинигаристемро бигўед.

§54. ЉОНИШИНИ НАФСЇ (ТАЪКИДЇ)

Љонишини нафсї (таъкидї) ба шахсе ишора меку-
над, ки иљрокунандаи амал мебошад. Вожаи худ 
ва муродифњои он (хеш, хештан) љонишини нафсї 
(таъкидї) ба шумор мераванд. Чунончи:

Ман њам дар њавлии Сайёра чун дар хонаи худ бема-
лол зистан гирифтам.

Фазлиддин Муњаммадиев

Орзуманди диёри хешаму ёрони хеш,
Дар љањон то чанд гардам бесару бепо ѓариб.

Камоли Хуљандї

Бори аввал дар замин сар шуд тапиданњои дил, 
Бо умеди зиндагї зањматкашиданњои дил. 
Тўшаи роњро ба дўши хештан бардошта, 
Сабру тоќатро надониста давиданњои дил.

Мирзо Турсунзода

247. Матни зеринро бихонед ва љонишинњои нафсї (таъкидї)-
ро аз љињати таркиб эзоњ бидињед:

Дидбонони пинњонии чингизиён ин ањволро дида, ба 
зудї ба дастањои худ, ки дар њар љойи биёбон дар камин 
нишаста буданд, хабар бурданд. Як даста аз муѓулон аз 
дунболи темурмаликиён расиданд. Темурмалик, ки њамчун 
сардор ва роњбар пешопеши ќофилаи худ мерафт, наздик 
расидани саворони муѓулро дид, худро ба канори роњ ка-
шид, њамаи одамон ва бору бунањи худро пеш гузаронида, 
худаш яккаву танњо бо тирњои љонфарсо ба дастаи чинги-
зиён муќобил меистод. Тирњои ў одаме ё асперо ба замин 
меѓелонид. Муѓулон тоб наоварда пас гаштанд ва Темурма-
лик њам онњоро то аз назарњо дур шудан пеш карда рафт ва 
баъд аз он ба ќофилаи худ расида, вазифаи ќофиласолориро 
адо карда, дар сафар давом намуд...

Оќибат чингизиён бисёр шуда, атрофи ќофилаи Темур-
маликро фаро гирифтанд. Ў ба касони худ фармуд, ки бору 
бунањро дар миён гирифта, рўйњои худро ба муѓулон гардон-
да њалќавор саф банданд ва бо андохтани тирњои љонгудоз 
чингизиёнро ба наздик омадан роњ надињанд ва худаш шам-
шери барањнаро дар њаво љавлон дода, ба тарафи гурўњи 
чингизиён асп монд.

Дар ин љанг њам ќувваи муѓулон шикаста, ба пас рафтан 
ва пароканда шудан маљбур гардиданд.

Садриддин Айнї 

? Матн аз кадом асари устод интихоб шудааст? Темурмалик кї 
будааст? 
Δ  Маънои вожаи ќофиларо биёбед.

Љонишини нафсї (худ) бештар бо исм ва љонишинњои 
шахсї омада онњоро таъкид мекунад ва ё соњибиятро 
баён менамояд:

Омадї, ёбї ту нони хешро, 
Зинда дорї худ љони хешро.

Мирзо Турсунзода

Бачаи баадаб ва доно њељ ваќт худро таъриф намекунад. 
Љонишини нафсї (таъкидї) бо бандакљонишин њам меояд:

худам – худамон 
худат – худатон 
худаш – худашон

248. Матнро аз ёд бикунед, пасон вожаи худро дар љумла бо 
бандакљонишинњо биёред:

Њар касеро бањри коре сохтанд, 
Майли онро дар дилаш андохтанд. 
Дасту по бе майл љунбон кай шавад? 
Хору хас бе обу боде кай равад? 
Гар бибинї майли худ сўйи само, 
Парри давлат баркушо њамчун њумо.

                                                Љалолиддини Балхї

ШАРЊ. Барои таъкид љонишини шахсї ва нафсї дар 
љумла њамроњ меоянд. Мисол:

Умри Айнї аз барои халќ сарфи хома шуд, 
Халќи моро дафтари Айнї шањодатнома шуд. 
Сарзамини мо худ аз осори ў сар мешавад, 
Ин замин бо ў ба дунёе баробар мешавад.

                                              Бозор Собир

249. Матнњои зеринро бихонед ва вазифаи љонишини нафсї 
(таъкидї)-ро бигўед:

Осиёро ман ба чашми хештан санљидаам, 
Чењраи хандони фарзандони онро дидаам.

                                       Мирзо Турсунзода

Ростиро пешаи худ кун мудом, 
То шавї дар њар ду олам некном.

                             Љалолиддини Балхї

Забонро нигањдор бояд будан, 
Набояд равонро ба зањр ожадан, 
Ки дар анљуман марди бисёргўй 
Бикоњад зи гуфтори хеш обрўй.

                 Абулќосими Фирдавсї 

Темурмалик дар љавоби ин пурсиши љавон як ќисми 
тарљумаи њол ва саргузаштњои худро њикоя карда, дар охири 
сухан аз љавон пурсид: – Агар падаратро бинї, мешиносї? 
Љавон њамон эњтиёткории аввалиашро аз даст надода, љавоб 
дод:

– Ман падари худро надидаам, кї будани ўро њам наме-
донам. Худам ба дари хонањои мардум гашта, ба ин синну 
сол расидаам.

Садриддин Айнї

250. Матни зеринро бихонед ва бигўед, ки дар кадом маврид 
калимаи худ-ро бо бандакљонишин иваз кардан мумкин аст?

Шоир ду-се поси он шабро бо шабзиндадории пурфик-
ру хаёл гузаронд. Аз шикояти Абдунабии имоми шодобї 
ва умуман, аз хулќу атвори ў дар тааљљуб буд. Чанде пеш 
имом њамдењаи худ Аббоси бофандаро ба хондани рисо-
лае аз рисолањои «Ихвон-ус-сафо» гунањкор карда, ба шайх 
Абулќосим ва њоким хабар кашида зиндон кунонд. Мегуф-
танд, ки дар Шодоб агар касе бо сабабе дар намози љамоат 
њозир нашавад, Абдунабї ўро фавран бо кофирпешагї 
муттањам сохта, љарима мекунондааст ё ба раиси шањр гуф-
та, дарра мезанондааст. Дар кўчањо бачагони хурдсолро 
навозиш карда, ширинињо дода мепурсидааст, ки оё пада-
ру хоњаронашон намоз мехонанд ва агар маълум шавад, 
ки боре нахондаанд, ё ки маросиме аз маросимњои диниро 
баљо наовардаанд, охунд падарони онњоро ба кўча садо кар-
да, дар байни мардумон тањќир менамудааст. Худ дар сари 
хирманњои кишоварзон ваќти кафсангирї ба болои њар як 

кафи ѓалла љанљол мебардошта, ё ки бе огоњии ў хирман-
бардоштагонро дар љамоати масљид дашномњои ќабењ дода, 
шарманда мекардааст. Бошандагони Шодоб аз шарри имо-
ми худ ба дод омадаанду додрас намеёфтаанд. Акнун ин 
фитнаангези арбадаљў ба мани гўшанишин дасти буњтону 
иѓво ёзондааст, – ошуфтахотир ба дилаш мегуфт Фирдавсї.

Сотим Улуѓзода

?  Дар кадом љумла калимаи худ ба таъкиди исм омадааст? 
Δ  Сохти калимаи фитнаангезро шарњ дињед. Маънои арбадаљў 
ва ёзонданро биёбед.

§55. БАНДАКЉОНИШИНЊО 
    (бандакњои соњибї)

Соњибият ба воситаи љонишини аз они (они), 
бандакњои -ам, -ат, -аш, -амон, -атон, -ашон, изофат (-и) 
ва исм ифода меёбад. Ба љумла ва матнњои зер таваљљуњ 
кунед.

Њар чї дорем, аз они Шумо, ин њам нарасад, худи мо – 
ѓуломи њалќабаргўши Шумо.

Сотим Улуѓзода

То љањон њаст, зинда хоњам буд, 
Ќаламам умри љовидони ман аст.

                                        Пайрав Сулаймонї

Аз њамон рўз сар карда падари ман ба назарам хеле ода-
ми калон намуд ва ўро њатто аз мактабдор њам донотар ва 
зўртар донистам.

Садриддин Айнї

Тољикистон, сари њар санги ту бар ман Ватан аст, 
Бари њар буттаи хори ту бароям чаман аст. 
Заррае некам агар, дарси ту аз бар кардам, 
Заррае хубам агар, њусни ту мероси ман аст…

Зевари духтари кўњ аст зи ганљинаи кўњ , 
Духтари кўњ зи афсонаи тиллост халос. 
Косаи обу лаби нону суруди булбул, 
Њама аз ўст, зи њангомаи дунёст халос.

Кўњсорони ту аз нуќраву тиллост баланд, 
Ту баландї зи баландии вафои писарон. 
Сари њар теппа яке кулбаи сангист баљо, 
Њамрањи мењри ту олам њама гунљад дар он.
Ватанам,

Эй Ватани майдаи мардони калон!
                                 Гулрухсори Сафї

Агар дар дилат мењри устод нест,
Ба дасти умеди ту љуз бод нест.

                                    Љалолиддини Балхї

Хўриш андак фузун кунад њилмат,
Хўри бисёр кам кунад илмат.

                               Абулмаъд Саної

Чу мењмон оядат, дилшод мебош,
Зи њар банду ѓаме озод мебош!

Носири Хусрав

Касе, ки ботинаш бо зоњираш яксон бошад ва кораш бо 
гуфтораш монанд бошад, одил аст.

Алї ибни Абўтолиб

Бипарњез, то бад нагардад-т ном,
Ки бадном гетї набинад ба ком.

Абулќосими Фирдавсї 

? Одил чї маънї дорад?
Δ  Сабаби аз таркиби аз ўст (шеъри Гулрухсори Сафї) афтода-
ни калимаи ониро бифањмонед.
Муносибати маъноии калимањои ботину зоњирро бигўед.

251. Бо истифодаи бандакњои соњибї матн бисозед.

Соњибият бештар тавассути бандакљонишин баён 
мегардад. Онњо бо исм дар шумораи танњову љамъ ме-
оянд. Ин гуна:

рубобам (рубоби ман) – рубобамон (рубоби мо)
рубобат (рубоби ту) – рубобатон (рубоби шумо)
рубобаш (рубоби ў) – рубобашон (рубоби онњо)
Агар исм бо овози садонок тамом шавад, њарфи авва-

ли бандак таѓйир меёбад:
бобоям    бобоямон
бобоят    бобоятон
бобояш    бобояшон
Бо феъл њамроњ шуда ба кї нигаронидани амалро 

мефањмонад:
медињадам (ба ман ё маро медињад) -
медињадамон (ба мо ё моро...) -
медињадат (ба ту ё туро...) -
медињадатон (ба шумо ё шуморо...) -
медињадаш (ба ў ё ўро...) -
медињадашон (ба онњо ё онњоро...) -

ШАРЊ. Аз таркиби бандак гоње овози а меафтад, монан-
ди медињад-тон.

252. Шеърњои зеринро бихонед ва вожањои ишоратшударо 
шарњ бидињед:

Њанўзам зи хурдї ба хотир-дар аст, 
Ки дар лонаи мокиён бурда даст.
Ба минќорам он сон ба сахтї газид, 
Ки ашкам чу хун аз раг он дам љањид. 
Падар ханда бар гиряам зад, ки, њон, 
Ватандорї омўз аз мокиён!

                                  Алиакбари Дењхудо

Яке панд медод фарзандро, 
Нигањ дор панди хирадмандро. 
Макун љавр бар хурдакон, эй писар, 
Ки як рўзат афтад бузургї зи сар. 
Наметарсї, эй гургаки камхирад, 
Ки рўзе палангет барњам дарад. 
Ба хурдї-дарам зўру сарпанља буд, 
Дили зердастон зи ман ранља буд. 
Бихўрдам яке мушти зўроварон, 
Накардам дигар зўр бар лоѓарон.

                            Саъдии Шерозї

253. Матнњои зеринро бихонед ва бигўед, ки бандакљонишинњо 
бо чї гуна вожањо њамроњ омадаанд ва чиро мефањмонанд. 
Дар шеъри Муњаммад Ѓойиб дар калимањои нурбахшам, 
зўрбахшам, туам - ам чї вазифаро адо кардааст?

Њофизи некхони некнавис,
Њар кї њаќ гўядат, шунав суханаш.

			   ***
Нест моро дар миён моли падар, 
Бо манат, љони бародар, чист љанг?

                                            Камоли Хуљандї

Аъробие шутур гум кард ва савганд хўрд, ки чун биёбад, 
ба як дирам бифрўшад. Чун шутурро ёфт, аз савганди хеш 
пушаймон шуд. Гурбае дар гардани шутур овехт ва бонг ме-
зад:

– Кї мехарад шутуре ба як дирам ва гурбае ба сад ди-
рам? Аммо бе якдигар намефурўшам.

Шахсе бад-он љо расид ва гуфт:
– Чї арзон будї ин шутур, агар ин ќилода дар гардан 

надоштї!
Абдуррањмони Љомї

Дарахтони бед, гуљум ва тут њам монанди зардолуњои 
дар бањорон шукуфта шукуфазореро ба назаратон љилва 
мекунониданд. Њайфо ки аз тарси хароб шудани чашм ин 
«шукуфазор»-ро бо серї тамошо кардан мумкин набуд.

***
Дар сањро њељ љонзоде наменамуд, танњо зоѓњои ало 

гурўњ-гурўњ шуда барфбозї карда мегаштанд, чунонки 
мурѓњои хонагї хокбозї кунанд, онњо бо сари синаашон ба 
барф хобида, бо панљањояшон барфњоро ба зери болашон 
пош медоданд, инњо њам сари худро ба барф меѓўтонданд. 
Агар ихтиёри луѓат ва ном сохтан ба дасти ман мебуд, ман 
зоѓњои алоро «мурѓи барфї» меномидам. Хомўшии ин сањ-
рои мурдаи пурбарфро њам танњо ќар-ќари њамин зоѓњо ха-
лалдор мекард.

Садриддин Айнї

Њамчу хуршеду моњ 
Нурбахшам туї. 
Бар манї такягоњ,
Зўрбахшам туї.

Ѓайри номат дигар 
Нест зикре маро. 
Ѓайри њифзат ба сар 
Нест фикре маро.

Минбару тахти ман, 
Эй Ватан, эй Ватан! 
Маскани бахти ман, 
Эй Ватан, эй Ватан!

Бе ту њастам бадард, 
Бе туам бетабиб. 
Бе туам рангзард, 
Бе ту њастам ѓариб.

Бе туам безабон, 
Ту забони манї. 
Бе туам бенишон, 
Ту нишони манї.

Муњаммад Ѓойиб

? Ба љумлаи охири њикояти Абдурањмони Љомї ањаммият биди-
њед: имрўз феълњои будї ва надоштиро чї гуна истифода меку-
нанд?
Калимаи бор (дар мисраи чоруми ќитъа) ба кадом маъно ома-
дааст? 
Δ  Номи шеъри охирро муайян кунед.

254. Матни зеринро бихонед ва вожањои ишоратшударо маъ-
нидод кунед:

Гашт ѓамнок дилу љони уќоб 
Чу аз ў дур шуд айёми шабоб. 
Дид, к-аш давр ба анљом расид, 
Офтобаш ба лаби бом расид. 
Бояд аз њастї дил баргирад, 
Рањ сўйи кишвари дигар гирад. 
Хост, то чорайе ночор кунад, 
Доруе љўяду дар кор кунад. 
Субњгоње зи пайи чораи кор 
Гашт бар боди сабуксайр савор. 
Гала, к-оњанги чаро дошт ба дашт, 
Ногањ аз вањшат пурвалвала гашт.
В-он шубон бимзада, дилнигарон 
Шуд пайи барраи навзод давон. 
Кабк дар домани хоре овехт, 
Мор печиду ба сўрох гурехт. 
Оњу истоду нигањ карду рамид, 
Даштро хатти ѓуборе бикашид. 
Лек сайёд сари дигар дошт, 
Сайдро фориѓу озод гузошт. 

Чораи марг на корест њаќир, 
Зиндаро дил нашавад аз љон сер. 
Сайд њаррўза ба чанг омад зуд 
Магар он рўз, ки сайёд набуд.

                                  Парвиз Хонларї

? Љумлаи «Офтобаш ба лаби бом расид» маънои њаќиќї дорад 
ё маљозї? Шубон чї маънї дорад? 
Δ  Мазмуни шеърро хаттї наќл кунед.

255. Матни зеринро бихонед ва љонишинњоро маънидод кунед: 

Дурам, аммо ёди ёрон мекунам, 
Ёди он чашмони гирён мекунам. 
Мекунам ёди дили садрешро, 
Мефиристам ман суруди хешро... 
Гар ту пурсї: дар куљо ин кишвар аст? 
Дар кадомин нуќтањои мењвар аст? 
Дар кадомин соњили дарё бувад? 
Гўямат, ки дар дили ман љо бувад! 
Гар ту пурсї: роњ чандинрўза аст? 
Ин гапи дирўза ё имрўза аст? 
Гўямат, ки роњ наздик асту бин 
Дидаамро бо ду чашми тезбин! 
Чашми ман гўё ки мељўяд мудом
Сояи он дўстонро субњу шом.

                                   Мирзо Турсунзода

Δ  Таркиби вожањои кадомин ва чандинрўзаро муайян кунед.

§56. СОХТИ ЉОНИШИН

Љонишин аз љињати сохт чор хел аст: сода, сохта, 
мураккаб ва таркибї.

Љонишини сода аз як реша иборат аст: ман, худ, кї?, 
куљо?, ин, он, њама, кадом?, њељ.

Љонишини сохта аз љонишини сода ва пешванд таш-
кил меёбад: њамин, њамон.

Љонишини мураккаб аз ду ё зиёда реша таркиб ме-
ёбад: инчунин (ончунон), њамчунин (њамчунон), чандин 
(чандон), якчанд.

Љонишини таркибї аз решањои гуногун пайдо меша-
вад: њар кї, њама кас, њељ кадом, ин тарз, чї тавр?, чї 
ќадар?

256. Аз мисолњои зерин љонишинњоро пайдо бикунед ва онњоро 
аз љињати сохт ба наќша бигиред:

Њар киро теѓи забон нест ба фармон, Соиб, 
Оќибат куштаи шамшери забон мегардад.

                     Соиб 

Њар чї мастї орад, њаром аст он, 
Гар шароб асту гар таом аст он.

                                  Камолиддин Биної

Соиб, куљо равем, ки њар љо, ки меравем, 
Аз сар њавои њубби Ватан во намешавад.

                                                                 Соиб

Эй шоњи пирўз, мо аз шањри Армон омадем, шањрамон 
дар сарњади Эрону Тўрон аст, аз љониби Тўронзамин гала-
гала гурозон омаданд, њар як ба пайкар чун як лахти кўњ ва 
ба дандон чун фил, киштњои моро мехўранд, поймол меку-
нанд, дарахтонро мехоянд.

Сотим Улуѓзода

Њама касро дандон аз туршї кунд шавад, ќозиро аз 
ширинї.

Саъдии Шерозї
Бигуфтанд бо Зол чандин дурушт, 
Ки гетї гирифтї бас осон ба мушт.

                               Абулќосими Фирдавсї

Асп њамчунон хиромон мерафт.
                                  Ањмади Дониш

? Таъбирњои теѓи забон ва шамшери забонро чї гуна бояд 
фањмид? Оё забон њам теѓ ё шамшер дорад?

257. Матнњои зеринро бихонед ва ба имлои љонишин ва ало-
матњои китобат эътибор бидињед:

Мењрон ба саломи Фирдавсї бо виќор алайк гирифта:
– Биёед, биншинед, – гуфт. Волонасаб ва донишвар буда-

ни Фирдавсиро ба вай гуфта буданд, бинобар ин аз дуруштї 
кардан бо вай худдорї менамуд.

Шоир дар рў ба рўйи њоким нишаст.
– Шумо шоиред. Олим њам њастед?
Фирдавсї љавоб надода, ба замин нигарист.
– Таърихњоро назм мекунед?
– Бале, – гуфт шоир.
– Барои кї назм мекунед? Сила кї медињад?
– Њељ кас.
– Пас ройгон менависед?
Шоир ба ин савол њам љавоб надода сукут кард.
Мењрон аз тайи болишт «нома»-ро баровард.
– Шумо ин ашъорро ба чї маќсад ба мо фиристодед?
– Хостам, огањї дињам, ки дар ќадим шоњон ва њокимони 

додгар будаанд, ба раият љабру ситамро раво намедидаанд, 
– љавоб гуфт Фирдавсї.

– Инро мо њам медонем. Хостед, моро панд хонед? Таъ-
лим дињед?

– Корњои некон, родмардони гузашта њама панд аст ба-
рои пасояндагон.

Сотим Улуѓзода

Њама бўстон зери барги гул аст, 
Њама кўњ пурлолаву сунбул аст. 
Ба полиз булбул бинолад њаме, 
Гул аз нолаи ў биболад њаме. 

Шаби тира булбул нахусбад њаме, 
Гул аз боду борон биљунбад њаме. 
Ман аз абр бинам њаме боду нам, 
Надонам, ки наргис чаро шуд дижам. 
Бихандад њаме булбулу њар замон 
Чу бар гул нишинад, кушояд забон... 
Кї донад, ки булбул чї гўяд њаме? 
Ба зери гул-андар чї пўяд њаме? 
Нигањ кун сањаргоњ, то бишнавї 
Зи булбул сухан гуфтани пањлавї.

                                 Абулќосими Фирдавсї

? Мурод аз сухан гуфтани пањлавї чист?
Мењрон чаро Фирдавсиро ту нагуфтаву шумо гуфтааст? Барои

чї нисбат ба худ калимаи моро истифода кардаасту маро не?
Дар кадом маврид нисбат ба шахси танњо љонишини љамъро 
кор мефармоянд?
Дар шеъри устод Фирдавсї кадом фасли сол тавсиф шудааст?

§57. ВАЗИФАИ ЉОНИШИН ДАР ЉУМЛА

Љонишин дар љумла ба вазифаи мубтадо, хабар, му-
айянкунанда, пуркунанда ва њол меояд.

1. Мо кафкўбон наќарот хондем.
Абдулњамид Самад

2.  Фазлу њунарам, Ватан, туї, ту,
     Сози зафарам, Ватан, туї, ту.

                                Мирзо Турсунзода 

3. Ман ба шумо њамин хел чўб медињам, ки устои 
њунарманд аз вай ќаср месозад.

Сотим Улуѓзода



192

4. Модари бечора ўро аз љони худ азизтар мешуморад.
Садриддин Айнї

5. Он ќадар дар дилписандї дилписанд астї, Ватан, 
           Дар сари тасвири њуснат кас намеёбад сухан.

Мирзо Турсунзода

258. Матнњои зеринро бихонед ва бигўед, ки љонишинњои ишо-
ратшуда ба вазифаи кадом аъзои љумла омадаанд? Матни 
манзумро аз ёд бикунед:

Њама чиз пирї пазирад, бидон,
Магар дўстї, к-он бувад љовидон.

Абўшакури Балхї

Аспи зебои ман, саманди ман,
Дар љањон яккаву ягона буд.
Аз њамон Рахши пањлавон Рустам
Охирин нусхаву нишона буд.

Мирзо Турсунзода

Он кун, ки бузургањд гардї,
Фарзонаи њафт мањд гардї.
Зинњор ба њирфати падар кўш,
Дар дидаи мардум аз њунар љўш.
Падар, эй, ки розї зи эњсони туст,
Ба ќавли паямбар, бињишт они туст.

Шамсиддин Шоњин

Эй шумо, модарони рўйи љањон,
Бањри ман њаќќи модарї доред.

 Лоиќ Шералї

Рў намеорад ба хони њељ кас соњибњунар,
Боѓбон ризќи худ аз пушти гулистон мехўрад.

Сайидои Насафї

Манижа ба сари чоњ баргашт ва мурѓбирёни нонпечро 
аз сўрох ба Бежан партофт.

Асири чоњ дер боз чунин хўроки бомазаро нахўрда буд, 
њайрон шуд, ки Манижа онро аз куљо ба даст оварда бошад. 
Ба духтар овоз дод:

– Эй ёри мењрубон, ту барои ман чї ранљу сахтињое, ки 
намекашї. Ин хўришро аз куљо ёфтї?

Манижа бо бозургони эронї – марди нуронии босало-
бат ва фарохдаст вохўрда, бо ў дар бораи Бежани бандї гуф-
тугў карданаш ва аз Геву Рустам хабар пурсиданашро наќл 
карду гуфт:

– Ин хўришро барои ту њамон мард дод?
Дар ин миён Бежан аз ќабати мурѓи бирён ангуштарин-

ро ёфта ва шинохт: ангуштарин муњри Рустам буда, дар ни-
гини вай номи соњибаш канда шуда буд. Вай он номи азизро 
хонда ба њаяљон омад ва донист, ки халосии ў наздик аст, аз 
шодї баланд-баланд хандид.

Манижа хандаи ўро шунида тааљљуб кард: чоњи торик, 
тани занљирбанд, чї љойи ханда? Аз ў пурсид:

– Чаро хандидї? Магар бахти некат рўй намуд?
– Оре, умед аст, ки бахтам кушода шавад, – љавоб дод 

Бежан. – Ба ту низ сабаби хандиданамро мегўям, ба шарте 
ки вафои худро ба ман нашиканї ва савганд бихўрї, ки роз-
ро нигоњ медорї.

Сотим Улуѓзода 

Δ  Таъбири бахти нек рўй намудро шарњ бидињед.

259. Мувофиќи аломатњои шартї љумлае тартиб бидињед, ки 
љонишин ба вазифаи мубтадо, хабар, муайянкунанда ва пурку-
нанда омада бошад:

 .
 .

  .
 _ _ _ _ _ _ .

260. Матнњои зеринро бихонед, љонишинро ба гурўњњо људо би-
кунед ва вазифаи онњоро дар љумла бигўед:

Яке аз бузургони давлати Алоуддавла молихулиёї шуда 
буд, чунон мепиндошт, ки гови фарбење мебошад ва мегуфт:

– Маро кушед ва аз гўштам њарисаи наѓз пазед.
Њељ чиз намехўрд ва наменўшид. Дар натиља рўз аз рўз 

лоѓар шуда, тамом аз њол рафта буд.
Табибон аз муолиљааш ољиз шуда буданд. Онњо ба ў 

доруњое медоданд, ки онњоро њаргиз намехўрд.
Хешовандони бемор аз амир хоњиш карданд, ки Сино-

ро ба муолиљаи вай фиристонанд. Амир аз Шайх пурсид, ки 
рафта беморро бинад.

Абўалї наздикони беморро љеѓ зада, чигунагии ањволи 
ўро њаматарафа фањмид ва гуфт:

– Рафта ба вай гўед, ки ќассобро хабар кардем, омада 
туро мекушад.

Бемор инро шунида хурсанд шуд.
Рўзи дигар Сино ба њавлии бемор омада фарёд кард:
– Гови куштанї куљост?
Бемор инро шунида монанди гов овоз баровард.
Сино бо ду хизматгоронаш кордњоро ба њам зада, тезку-

нон ба сари бемор омада, гуфт:
– Бароварда дасту пояшро бандед!
Бино ба фармони Сино беморро ба сањни њавлї баро-

варда, бар пањлу хобонда, дасту пояшро бастанд. Шайх наз-
дик омада, кордро бо корд зада нишаст ва мисли ќассобњо 
даст ба пањлуи он задан гирифт ва гуфт:

– Ин говатон хеле лоѓар аст, њоло ба куштан намеарзад. 
Чанд рўз инро парво кунед, фарбењ шавад, њамин ки фарбењ 
шуд, омада мекушем.

Бемор аз шавќи он ки ба зудї кушта мешавад, ба хўрдан 
даромад, бо хўрок доруњои даркориро њам ба вай хўронданд, 
дар андак муддат аз он беморї шифо ёфт.

Рањим Њошим

Забони тољикї – тољи забонњо,
Замон андар замон, андар замонњо.

Забони модарї, пайки умедї,
Муќаддас њамчунон шири сафедї.

Забони миллатї, шукронаи ту,
Зи мењри дил њавои хонаи ту.

Ба алфози бињиштии бузургон
Шудї ту миллати моро нигањбон.

Забони зиндаи «Шоњнома»-и ту,
Расад то бар замонњо номаи ту.

Сано бар Рўдакию Саъдиёнат,
Ки аз љони сухан доданд љонат.

Зи ту њар љой соњибифтихорем,
Зи тољи шуњрати ту тољдорем.

                                      Њаќназар Ѓойиб

ПУРСИШЊО БАРОИ ТАКРОР

Љонишин чї гуна њиссаи нутќ аст? Навъњои 
љонишинро номбар кунед. Соњибият чї тавр ифода меё-
бад? Љонишин аз љињати сохт чанд хел мешавад? Имлои 
љонишин чї гуна аст? Вазифаи нањвии љонишинро маъ-
нидод кунед.

261. Матни зеринро бихонед, љонишинњояшро ба гурўњњо људо 
кунед ва дар дафтар нависед:

Фарзанди дилбанду ба љон пайвандам, Муњаммадфарид!
Мактубат расид. Медонї, ки чї расид ва чї гуна расид? 

Гўё ба тани мурда љон расид ё ба моњии нимљон оби равон. 
Агар донї, ки аз расидани мактубат чї ќадар шодмон шу-
дам, яќин дорам, ки њар рўз як мактуб хоњї навишт.

Нури чашми ман! Чї ќадар пазмон шуданамро ва ба чї 
дараља толиби дидорат буданамро худат медонї! Бо вуљуди 
ин њама иштиёќмандї, бо умеде, ки шояд дар оянда одами 
дуруст шавї, ба фироќи ту сабр мекунам, яъне розї меша-
вам, ки дар шањр бошї ва дар тањсили камол кўшиш кунї.

Нури дидаи ман, аз ту танњо як хоњиш дорам, ки ин аст: 
дар роњи хондан саъй кун, ѓайрат кун! Одам шав! Баъд аз он 
ба ќадре ки метавонї, дар Ватан ва ањли Ватани худ ва њам 
миллати худ хидмат намой! Ба ман њамин шараф бас аст, ки 
ходими миллати донишманд ёдгор гузорам.

Садриддин Айнї

262. Таќлидан ба тартиби мазмуни матни боло ба падар ё мо-
дари худ номаи љавобї нависед.

263. Матни зеринро бихонед ва љонишинњои ишоратшударо 
тавзењ бидињед:

АЃБАИ АНЗОБ

Аѓбаи Анзоб зери тарма монд, 
Номаи афсўси моро чашма хонд. 
Роњи васли њамдиёрон баста шуд,
Аѓба аз номењрубонї хаста шуд…

Роњи бетаъмиру бе пушту паноњ , 
Бас кашад бори маломат бегуноњ . 
Дар хами Шодмондара њар марди роњ 
Тавба гўяд аз чунин њоли табоњ.

Рафта ў аз ёди ободї ба бод, 
Аз шиканљи худ њамеомад ба дод. 
Аз мусофирњо хиљолат мекашид, 
Бори миннат, ранљи иллат мекашид.

Эй рање, ки рози ман бишнидаї, 
Борњо љонам ба манзил бурдаї. 
Зери пойи чархњои зиндагї, 
Мисли инсонњо ту њам афсурдаї.

То бањорони дигар бо њоли зор 
Менишинам ман ба ёдат интизор. 
Эй Худо, роњи наљотамро кушой, 
Ман дигар роње надорам то диёр…

Наќби Анзобу гузаргоњи насим, 
Баъдњо монанди шањроњи азим 
Роњи вањдат, роњи дилњо, роњи сулњ 
Мебарад моро ба олам мустаќим.

                                       Мењринисо

? Мустаќим чї маъно дорад?
Δ  Фикратонро доир ба наќби Истиќлол бо чанд љумла баён 
кунед.

264. Матни зеринро бихонед ва бигўед, ки кадом навъи љонишин 
дар он зиёд истифода шудааст? Шеърро аз бар кунед:

Ваќти тифлиам, ки будам ширљў, 
Гоњворамро кї љунбонид? – Ў! 
Аз кї хўрдам шир ѓайри шири ў? 
Кї маро парвард љуз тадбири ў?

                                      Љалолиддини Балхї

265. Матнњои зеринро бинависед ва сохти љонишинњоро шарњ 
дињед:

Њамон бењ, ки монанди пешиниён, 
Гузорем ояндагонро нишон, 
Ки гар шахси мо аз љањон бигзарад, 
Њаме номи мо дар љањон биспарад… 
Зи њар кас, ки номе дар айём монд, 
Чї ѓам, гар бимирад, к-аз ў ном монд.

				    ***
Изњори чунин, чунон чї њољат, 
Он љо, ки аён, баён чї њољат?

                                    Шамсиддин Шоњин

266. Бигўед, ки дар калимаи кунунам, дар байти «Кунунам, ки 
Эзид забон додааст, Забон пур зи шањди баён додааст» (Шам-
сиддин Шоњин), -ам чї вазифаро адо кардааст?

267. Бихонед ва бигўед, ки дар ривояти Саъдии Шерозї кали-
маи эшон ба кадом маъно омадааст?

Њар кї бо бадон нишинад, агар низ табиати эшон дар ў 
асар накунад, ба тариќати эшон муттањам гардад ва гар ба ха-
роботе равад ба намоз кардан, мансуб шавад ба хамр хўрдан.

Раќам бар худ ба нодонї кашидї, 
Ки нодонро ба суњбат баргузидї. 
Талаб кардам зи доное яке панд, 
Маро фармуд: бо нодон мапайванд, 
Ки гар донои дањрї, хар бибошї 
В-агар нодонї, аблањтар бибошї.

268.	 Матни зеринро бинависед ва ба љонишинњо ишорат ку-
нед:

Дар дунё бахтиёр он касе аст, ки соњиби илм ва дониш 
бошад. Лоаќал хонда ва навишта тавонад. Одами оќил 
батавфиќ ва соњиби хулќи хуш мешавад. Ба њељ кор хиё-
нат намекунад. Ба љамъи мардум, њатто ба њайвонњо, некї 
мекунад. Њељ касро озор намедињад. Ба мардум зарар ва 
зањмат намерасонад. Ба моли мардум њаргиз хиёнат наме-
кунад. Ба њолу љоњи худаш ѓарра намешавад, такаббур на-
мекунад. Худашро таъриф ва тавсиф намекунад. Ба њар кас 
ионат менамояд. Фоида мерасонад. Ба њоли бева ва бечора 
дилаш месўзад. Ба онњо тарањњум мекунад. Ба ќадри имкон 
некї мерасонад. Њимматбаланд ва саховатпеша мебошад. 
Ба додањои Худои таоло шукр мекунад. Ба хоњиши нафси 
худ кор намекунад. Аз мардум намеранљад, ба зердастон 
шафаќат ва мењрубонї намуда, дуруштї ва бадмуомилагї 
њаргиз намекунад.

Садриддин Айнї

? Њељ кадом навъи љонишин аст? Љонишини худ боз ба кадом 
шакл истифода мешавад?
Δ  Калимаи њамрешаи ѓарраро биёбед.

269.	 Аз байти зерин таркиби калимањои дуо-т, сано-т ва ту-
амро шарњ дињед:

Њар љо ки равам, дуо-т гўям 
В-ар пеши туам, сано-т гўям.

                                      Шамсиддин Шоњин

270. Бо љонишинњои ман-мо, ту-шумо, ў, вай-онњо, эшон 
якљумлаї тартиб дињед.

271. Ба мазмуни шеъри Љалолиддини Балхї ањаммият бидињед 
ва њам бигўед, ки љонишинњои шахсии ман ва мо ба кадом маънї 
истеъмол шудаанд?

Њар кї бошад њамнишини дўстон, 
Њаст дар гулхан миёни бўстон.
Њар кї бо душман нишинад дар заман, 
Њаст ў дар бўстон дар гулхан. 
Дўстро м-озор аз мову манат, 
То нагардад дўст хасму душманат.

 Љалолиддини Балхї

? Аз чї сабаб шоир калимаи маозор (наозор)-ро дар шакли 
м-озор истифода кардааст? Вожањои хасму душман бо њам чї 
муносибати маъної дорад?

272. Шеъри зеринро бихонед, вазифаи бандакљонишинњо ва бо 
чї гуна калимањо омадани онњоро бигўед:

Яке аз салотини дерин гање 
Гузар кард бар нахлаи анбўње, 
Ки биншонда пире-ш аз нав ба хок, 
Ба теѓе њамекардаш аз њашв пок. 
Бад-ў гуфт: «Эй пири деринасол, 
Бад-ин умр кай бар хўрї з-ин нињол? 
Худ ин нахлро одат ин асту кор, 
Пас аз бист сол оварад баргу бор». 

Чунин гуфт дењќони донишвараш, 
Ки гар ман нахўрдам, хўрад дигараш. 
Чу худ хўрдаї барги пешинагон, 
Дарахте пасояндагонро нишон. 
Пазиро шуд ин нукта бо шањриёр, 
Бибахшид бо ў дирам дањ њазор.

                                       Шамсиддин Шоњин

? Барои чї исми дирам пеш аз шумора омадааст?
Δ  Ба имлои таркибњои бад-ў, бад-ин, з-ин ањаммият дињед.

273. Шеърро бихонед, бандакљонишинњои соњибияшро шарњ 
бидињед. Сабаби табдили њарфи а ба я-ро бигўед.

МАЪНОИ РОЃУН

Чист Роѓун? – Иќтидори давлат аст,
Кони ганљу махзани пурсарват аст.

Боварат гар нест, шарњаш медињем,
Њарфњояш хоси роњи миллат аст.

Њарфи Р-аш рўшанї бошад фаќат,
Душмани њар рўшаниљў зулмат аст.

Њарфи О бошад зи ободї нишон,
Балки О об аст, рўди исмат аст.

Ѓайрату њиммат њама дар халќи мост,
Њарфи Ѓ-аш бозгўи ѓайрат аст.

Устуворию умед У-яш агар,
Њарфи Н номусу нангу нусрат аст.

						      Муњаммад Ѓойиб

274. Матнро бинависед, бо кадом аъзои љумла ифода ёфтани 
љонишинро муайян кунед:

Муњаммадфарид мактуби падари бузургвор ва модари 
мењрубони худро мутолиа намуда, ба дастуре, ки муаллим 
таъйин карда буд, ба дарс хондан ва мутолиа кардан машѓул 
шуд.

Ба сабаби шафаќатњои падар ва модар аз аввал ба чанд 
дараља бењтар ва зиёдатар шавќ пайдо карда, ба тањсили ка-
мол мекўшид. Ба дили худ мегуфт:

– Аз рўзе, ки ман ба дунё омадаам, падару модар барои 
тарбияти ман машаќќатњо кашиданд ва мекашанд. Аз тара-
фи ман то њол ба падару модарам хидмате ва дасти ёрие на-
расидааст. Матлаби эшон донишманд шудани ман аст, ки 
ин нафъи худи ман аст. Бояд ки сояи њимоят ва шафаќати 
падару модарро ѓанимат дониста, ба тањсили фазлу камол 
њамаи њимматамро сарф намоям, то ки дар роњи ризои пада-
ру модар ќадаме монда бошам.

Садриддин Айнї

ШАРЊ. Калимаи шафаќат ба маънои мењрубонї, дил-
сўзї, ѓамхорї ва марњамат, ба сурати мухтасар – шафќат низ 
навишта мешавад. Муњаммад Авфї ва Наќибхон Туѓрал ме-
фармоянд:

Дар њар коре, ки бошї, марњамат ва шафаќат ба љой овар.
***

Эй љафоандешаи бадхоњ, Худоро, шафќате, 
Чанд бошам аз шиканљи мењнати ѓам дар азоб?

275. Ин матнро низ монанди матни боло иљро кунед: 
Љуз ин давлате хубтар бо писар 
Чї бошад, ки бар вай бинозад падар! 
Ман алминна дархўрди ин давлатам 
В-аз ин дархўрї дархўри љаннатам. 
Падар, эй ки розї зи эњсони туст, 
Ба ќавли паямбар, бињишт они туст. 
Паямбар худ ин ќазя кардаст аќд, 
Кафи пойи модар бињиштест наќд. 
Зи аъмоли шоиста рўзи пасеч 
Маро љуз ризои падар нест њеч.

 Шамсиддин Шоњин

ЛУЃАТ

абри рањмат – абри бобаракат, абри боранда, абри пурнеъмат
авлод – љамъи валад, яъне фарзандон
авом – омма
Аградод – яке аз номњои таърихии тоисломї
адоват – душманї
азл (кардан) – паст кардан, дур кардан
азамат – азимї, бузургї
азраќ – ранги кабуди осмонї
айёш – айшдўст, айшпараст; шўх, дар зиндагї бепарво будан
аќиќ – навъе аз сангњои ќиматбањо, ки сурхранг ва зарди норинљї аст
алминна – шукр мекунам
амлок – љамъи мулк, яъне мулкњо
амр – кор
анбўњ – бисёр, беандоза, бешумор
ангора – наќши нотамом; фикру хаёл; пиндор, саргузашт, достон, афсона
анис – њамдам, рафиќ, ёр, дўст, мўнис
арбадаомез – боситеза, љангљўёна, бо шўру ѓавѓо
арѓавон – (арѓувон) дарахтест, ки гулњои сурх дорад; сурх
Ардавон – номи яке аз подшоњони давлати Сосониён
аркон – бузургон ва арбобон
армуѓон – туњфаи рањовард барои дўстон ва наздикон
арчи – гарчи, агарчи
асар – таъсир
аслу насаб – нажод; ирќ
атбоъ – љамъи тобеъ, яъне пайравон
ато – бахшиш
аттор – атрфурўш, атркунанда, доруфурўш
атфол – љамъи тифл – кўдакон, бачањо
афкор – љамъи фикр, яъне фикрњо, андешањо
аљнабї – бегона, хориљї
ашша – њашароти беозор, ки сурхранги холдор аст
ашё – љамъи шай, яъне чизњо
аъён – бузургон, ашроф, њокимон
аълам – донотар; соњиби яке аз рутбањои динї
ба иттифоќи хирадмандон – ба аќидаи (ба ќавли) хирадмандон 
                                                   (донишмандон)
байѓора – маломат, сарзаниш, таъна

баќќолї – ѓаллафурўшї, хўрокфурўшї, озуќафурўшї
балоѓ – кифоят, басандагї; расонидан (ба чизе, ба дараљае)
барандоз – дур кун, дур андоз, бикан
барда – ѓулом, бандї, асир
басо – басе, зиёд, бисёр
ба хотир-дар аст – дар хотир аст
ба хурдї-дарам – дар хурдиям
бачањак – бачаяк
бебок – нотарс, бепарво; далер, шуљоъ
бекарон – беканор
беозмоиш – бесанљиш, бетаљриба, носанљида; бемашќ
бетааммул – беандеша, носанљида
биёзурд – озор дод, ранљонд
бин(н) – шакли ѓалати ибн, ки дар бисёр навиштањо ба љойи шакли 
                дурусташ омадааст (ба маънии – фарзанди...)
бинавохт – навозиш кард, мењрубонї кард
бистар – рахти хоб, љогањ; кўрпа, кўрпача
бихуспї – аз феъли хуспидан ба маънии хобидан, хоб рафтан
бихуфт – хоб рафт, хоб кард
бињор – љамъи бањр
богуњар – боаќл, бофањм, сухандон
бора – девори ќалъа, девори шањр; тарз, љињат; асп
бостон – ќадим, гузашта, пешин
бољ – андоз, хирољ
бузургї – калонњаљмї; асилзодагї; бузургворї; некномї; калонсолї
бунањ – асбобу анљом, мол
валвала – ошўб, шўру ѓавѓо, доду фарёд
валиањд – љойгири амир, љонишин, меросхўр
васиќа – ањднома ё њуљљати соњиб будан ба чизе
вассалом – тамом
вањдат – ягонагї, муттањидї; якрангї
вешим – гиёњи шифобахш
вижа – хос, хусусият, хосият, махсус
виќор – (аслаш ваќор)   тамкин, вазнинї
вожа – калима
воќиф – огоњ, бохабар
волї – њоким
ворис – меросхўр; давомдињандаи кор ё роњи касе
газ – олати чўбї ё оњании ченкунии матоъ; масофа, ки  дарозиаш 
          91,5 см мебошад.

ганди мурдор – бўйи бади чизи мурда
гетї – љањон, кишвар
гизала – серќањр, боѓазаб, бохашм
гирой – аз феъли гиройидан ба маънии майл кардан ба чизе ё тарафе; 
кам гирой, яъне майл накун ё гирди кажживу норостї нагард
гулќанд – доруе, ки гули хушбўйи атриро бо ќанд сойида дар офтоб 
                  омода мекунанд 
гурозон – хукњои ёбої
густувондор – зирењпўш, љавшанпўш
густарда – пањнкарда
ѓаввос – оббоз; касе, ки дар дарё зери об меравад барои берун 
                овардани садаф ё марљон
ѓанї – тавонгар, бадавлат, доро, бой
ѓофил – бехабар, бепарво, нодон
ѓул-шикел – занљире, ки дар замони ѓуломдорї ба гардани ѓуломон 
                       меандохтанд
дабир – мирзо, иншокунандаи (нависандаи) мактубу њуљљат
дай – зимистон
далќ – либоси куњнаву дарида, ки дарвешон мепўшиданд
данї – паст, ночиз
дарзї – дўзанда, љомадўз, чевар
дари рањмат – дари мењрубонї, ѓамхорї; бахшоиш
даркашидан – ба худ кашидан; нўшидан; пўшидан; берун кашидан
дарњам – печида, печу тобхўрда; печдарпеч, бо њам омехта
дастмоя – мояи асосї, сармояи савдо ва тиљорат
дањр – дунё, гетї, љањон
дебо – порчаи абрешимї
дидбон – нигањбон, посбон
дижам – бадхашм
динор – як навъи пули тилло, ки дар ќадим маъмул будааст ва њоло 
              дар баъзе кишварњои араб дар истифода аст 
дирам – пул (пули нуќра); дирам – воњиди пулии кишвари мо ба 
               маънои танга
дифоъ – њимоя, мудофиа
дом – њалќае, ки барои дастгир кардани парандагон ба кор бурда 
           мешавад; тўр; банд, ресмон
дунон – нокасон, нодонон
дунявї – дунёї, дунёвї
дур(р) – марворид, чизи ќиматбањо; сухани тару тоза
жарф – амиќ, бепоён, бетаг (чуќур)
зайѓам – шер, шери ќавї
заман – ваќт, њангом, рўзгор, замон

замир – дил, ќалб
заљру маломат – танќиду сарзаниш, таънаву мазоњ кардан
заъф – сустї, нотавонї, беќувватї
заъиф – суст, ољиз, нотавон, камќувват; зан, хонум
зишт – бад, ќабењ, бадафт, бадшакл
зулол – соф, пок, холис
зурёт – фарзанд, насли одамї; шакли китобии он зуррият аст, ба 
              маънии насл, авлод
ибн – писар
Ибни Баттута – сайёњ, географиядон (љуѓрофиёдон) ва муаррихи 
                             (таърихдони) машњури араб (1304-1377 ш.)
идрор – маош; василаи рўзгузаронї; идрори ќалам музди ќалам, 
               њаќќи ќалам,
из(з) – иззату эњтиром; азиз ва арљманд шудан
иќбол – рў овардан ба чизе; бахт, толеъ, саодат
инодкор – гарданшах, саркаш, якрав, саркашикунанда, гарданшах,  
                   ситезаљў; инод варзидан саркашї кардан
инъом – неъмат додан; ато, бахшиш, њадя
иона – (ионат) ёрї додан, ёрмандї
истеза – ситеза, љангу љидол, хусумат, душманї; бањс
Ихвон-ус-сафо (ихвони сафо) – бародарони содиќ, ёрон ва дўстони 
                                                         мувофиќ
ихтиёр кардан – писандидан, интихоб кардан
иљтиноб – парњез кардан, дур шудан, сар кашидан, гардан тофтан
ишкел – занљири оњанї, ки дар давраи ѓуломдорї ба пойи бандиён 
                мезаданд
иштиѓол – машѓул шудан, шурўъ намудан, кор кардан
кавкаб – ситора, сайёра
каманд – таноб ё арѓамчине, ки нўгаш њалќа дошта, онро барои 
                 гирифтани сайд ё душман ба кор мебурданд
камин – љойи пинњон шудан бо маќсади њуљум ба душман
кампал – пораи матои мўйина, ки чун кўрпа истифода мешавад
кишоварз – дењќон
козур – шустагар, љомашўй, либосшўй
комил – пурра, тамом, баркамол, фозил, донишманд
коњилї – сустї, танбалї
куланг – турна
кутуб – љамъи китоб, яъне китобњо

ќазия – амр, хабар, масъала, воќеа
ќирмизї – сурх, сурхи баланд
ќодир – боиќтидор, тавоно
ќофила – гурўње аз мардуми пиёда
лабиб – доно, оќил, хирадманд
лайлу нањор – шабу рўз
лафз – забон, сухан, лањља
лањн – овоз, хониши форам; оњанг, маќом
лињоф – болопўш
ложвард (лољ(у)вард) – санги кабудранги ќиматбањо, ки аз он 
                                          нигини ангуштариро созанд
лољувардї – осмониранг
лутф – нармї ва мулоимат
лутфи Раб – бо мењрубонии Худованд
мабдаъ – љойи пайдоиши асл; аввал, оѓоз
маваддат – дўстї, муњаббат
мавзеъ – љой, макон
маѓздор – пурмаъно
маѓфират – бахшиши гуноњ, омурзиш
маќол – овоза, сухан (маќолаш – овозаи ў)
манзалат – маќом, мартаба, рутба,  дараља, поя; мартабаи баланд
маркаб – њайвони саворї; ин љо ба маънои хар
маросим – расму оин, урфу одат
марњамат – ва тарањњум ба маънои рањм аст
маслак – роњ, равиш
матар – борон
матбахї – мансуб ба матбах, ошпаз
матлуб – талабшуда, маќсуд; мувофиќ
махлуќот – љамъи махлуќ – офаридашуда, халќшуда
мањд – ин љо ба маънои кишвар
мањфуз – њифзшуда, дар ёддошта, нигоњ дошташуда
мањљурї – мањљур будан, људої, дурї
маљалла – нашрия, журнал, моњвора
маљмаа – замине, ки мардум дар он љамъ шаванд; биёбони беобу алаф
машоих – љамъи шайх – шайхњо
маъбуд – Худо, бут, оташ
маъво – љой, макон
меангошт – аз феъли ангоштан, андеша мекард, гумон мекард, 
                      мепиндошт 
мењнат – зањмат, ранљ, азобу уќубат

Мењргон – номи рўзи шонздањуми мењрмоњ аст, ки эрониёни ќадим 
онро муборак медонистанд ва љашн мегирифтанд; ба 
маънои тирамоњ ва хазон њам њаст

мењтар – калонтар, одами бузург
мињан – (мењан) ватан
молихулиё – савдої; хаёлї; беморони молихулиё, ки суханони 
                       парешон (њарза) мегўянд
Монї – номи суратгари машњури эронзамин, асосгузори дини монавия
моя – асл, асос; сармоя, дорої, молу мулк
муаммо – сухани сарбаста, масъалаи пўшида
муаррифї – шиносої, маълум кардан
муѓаннї – навозанда, сароянда, мутриб
муддаъї – даъвогар, даъвокунанда
муколама – суолу љавоб
муќаддас – пок, беолоиш; бузург, азиз
мул – май
мулозим – њамроњ; навкар; хизматгор
мулук – љамъи молик, яъне подшоњ
мунаќќаш – наќшу нигор кардашуда
мутааххирин – љамъи мутааххир – оянда, баъдина, сонї, охирї
мутаќаддимин – љамъи мутаќаддим – пешина, ќадим
мутеъ – тобеъ, фармонбардор
мутталеъ – огоњ, хабардор
муттасил – пайванд, пайваст, алоќаманд
муфлис – бечиз, нодор, фаќир
мубад – олим ва донишманди дини зардуштї
набард – љанг, разм
набз – њаракати дил; љунбиши раг дар инсон ва њайвон; зарабон; ба  
            забони русї – пульс
навид – мужда, хабари хуш
надим – њамсуњбат
наку – (шакли дигари неку) дар шеър гоње ба ин сурат истифода мешавад 
накњат – бўйи хуш
наќл – сафар, рафтан аз як љой ба љойи дигар
нанг надоштан – шарм накардан, ор накардан
нахусбад – аз феъли хусбидан || хуспидан (хобидан) хоб накунад, 
                     хоб наравад
«Нањљ-ул-њидоя»  – номи китоб, яъне рањнамої ба роњи рост
наљљорї – дуредгарї

неруманд – баќувват, ќудратманд, зўр
нигор – наќш, расм; ранг; мањбуб
ниёз – њољат
«Низомия» – номи мадрасае, ки дар он донишмандон (аз љумла 
                        Шайх Саъдї) тањсил кардаанд
ниќор – ихтилоф, душманї, низоъ; ќасд гирифтан
новак – тир; мижа
ноиб – љонишин, муовин
носипос – ношукр, кўрнамак
ноњинљор – камбуд, ногувор
ночор – ногузир, лоилољ (ноилољ), маљбуран
ношто – (шакли пуррааш ношито) субњона, хўроки пагоњї
нузул – фуруд омадан, поин омадан
нукта – сухани покиза, сухани хуш ва латиф
нулаи ноњинљор – таќлид ба садои хар
нуњуфта – (нуњуфт њам мегўянд) пинњон, пўшида
оби ораз – сафои рўй, љилои чењра
ожадан – олудан
оз – тамаъ, тангчашмї; ѓаму њасрат
оганда || оканда – аз феъли огандан || окандан пур кардан;  
                                гўронидан, дафн кардан
оќил – доно, боаќл, хирадманд
омил – амалдор, њоким, коргузор
офият – саломатї, осудањолї, оромї
офоќ – љамъи уфуќ, ин љо ба маънои дунё, љањон
охунд – мулло, устод
оят – нишон, поя
пайк – хабаррасон; хабар, паём
палашт – нопок, олуда
пасеч//пасич//басеч//басич – омодаи  сафар, тайёрї ба сафар ё кўч  
                                                  бастан
пиромун – дар бораи..., оид ба, доир ба, рољеъ ба, дар мавриди..., 
                   дар гирди..., дар атрофи...
подош – мукофоти амал
позањр – поккунандаи зањр, доруи зидди зањр
полиз – киштзор, мазраа; љое ки харбуза, тарбуз ва ѓайри инњоро 
              кишт мекунанд
поликона – ба маънои калимаи русии балкон
пос – як њисса аз чор њиссаи шаб

пули сиёњ – пули хўлагии замони амирї, ки 64-тоаш ба 50 дирам 
                     баробар буд
пўстпўш-љилддошта; дар замони пеш ба болои китоб пўст 
                 мекашиданд, ки аз боду борон осеб набинад
пўяд – (аз феъли пўйидан) равад, њаракат кунад, љустуљў кунад
работ – корвонсарой, мусофирхона, хона
раият – мардум, халќ, дењќонон
раќиќ – нозук, мањин, нарм
ранљ – зањмат, мењнат
расан – тор, таноб, ресмоне, ки бо он чизеро банданд
расм – ќоида, тартиб, оин
рек – некбахт, пойдор
риёзиёт – илми њисоб
риќќат – тунукї, нозукї; мењрубонї,  нармдилї
риоят – мењрубонї, навозиш
рой – (шакли дигари он раъй аст) андеша, фикр, тадбир
Рум – номи кишвар
Сабокат – яке аз номњои таърихии тоисломї
сабуксор – сабуксар, камаќл, беандеша, гарданшах
саводи Њарї – кишвари Њарї
садоќат – ростї, дўстї
сайёра – њафт ситораи бузург, ки мувофиќи тасаввури ситорашино-
                сони ќадим гирди замин чарх мезананд
саќар – дўзах, љањаннам
саќфи сарой – шифти хона ё шифти ќаср
само – осмон
саропарда – хаймаи бузурги шоњона
сарпанља равад – бањс кунад, муноќиша кунад
сарњуй – беназорат, ба ихтиёри худ монда
саљдагар – касе, ки саљда ба љой орад; намозхон; дуогў
сила – њаќќи  ќалам
синон – найза
сипањсолор – сарфармондењи лашкар (дар замони пеш)
сиришк – ќатра, чакра; ќатраи борон; оби дида
ситад – аз феъли ситадан// ситондан; гирад
ситез – хашм, хусумат, љанг
ситоиш – таъриф, мадњу сано, тавсиф
собиќ – гузашта; пешина
соз – асбоби тордори мусиќї
сокит – хомўш
солењ – пок, некўкор
соњир – сењркунанда, афсунгар, љодугар

субот - амният ва осоиш
сунъї – сохта, эљодшуда
Сурайё – номи Парвин, ки аз шаш ситораи хурди гирдомада иборат аст
сутург – бузург, калон, неруманд
суљуд – саљда кардан, таъзим (кардан)
тааммул – андеша, фикр
таассуф – афсўс
таваќќуф – ист, истодан
тавфиќ – комёбї, пешрафт, муваффаќият
тављењ – шарњ додан, тафсир кардан
тавила – аспхона, саисхона; гала
талќин – ёд додан, фањмондан; омўхтан, фарќ кардани неку бад
тамиз – солимфикрї, аќлу њуш, покї
таноб – ресмон; воњиди ченак, ки ба 1/4 гектар баробар аст
танхоњ – даромад аз замин ва обе, ки дар Бухорои амирї ба 
                 амалдорону сипоњиён барои хидмат дода мешуд
тараннум – замзама кардан, оњиста-оњиста хондан; сурудхонї
тарањњум – рањм, дилсўзї
тариќат – роњу равиш
тасаллї додан – дилбардорї кардан, навозиш кардан, дилдињї  кардан
тафсир – маънидод ва шарњи оятњои «Ќуръон»
тафт – гармї, њарорат; гармї аз хашму ѓазаб
тахсисшуда – људошуда, хусусишуда
тањаммул – ба сахтї тоб овардан,  сабру тоќат доштан
тањќиќ – тадќиќот, љустуљў
тањќир – хор доштан, хор кардан, њаќорат;  паст задан
тањният – табрик, шодбошї
ташбењ – монанд кардан; монандї
ташхис – муайян кардан, муоина кардан
таълифот – китоб, асар, осор; навиштан, эљод кардан
тит – пањн, парешон
тозї – арабї
тоифа – гурўњ, ќабила
толиб – талабкунанда, љўянда; хостгор; орзуманд  
тору пуд – нахњои ба дарозї ва пањної гузошта; асоси матоъ, асли 
                   матоъ
тундхўй – бадхашм, бадфеъл
тўпчибошї – шахси масъул ба  тиру тўпандозї
узубат – ширинї



211

уламо – љамъи олим, яъне олимон
улум – љамъи илм – илмњо
умур – љамъи амр – корњо
унс гирифтан – одат кардан, хў гирифтан, ром шудан
урён – барањна, луч
фаввора – чизест сохта ё љоест табиї, ки аз он љо об љўшида мебарояд; 
                   дар русї фонтан
фар(р) Фарахша – шаъну шукўњ, савлату њашамат, нур номи дењи 
                                    ќадима, ки байни Бухорову Хоразм воќеъ будааст
фарсанг – масофаи муайяне мебошад, ки таќрибан ба 6 километр 
                   баробар аст
фарт – аз њад афзун
фархунда – муборак, нек, хуљаста
фарљом – охири кор, анљом, оќибат
фаттон – ба худ мафтункунанда, дилрабо, бисёр фитнаангез
фиќњ – илму дониш оид ба ањкоми дину шариати ислом
фом – ранг
фосиќ – бадахлоќ, бадкирдор
фољиа – воќеа ва њодисаи пурмусибат
фурў дидан – сар то сар ва пурра дидан; он чиро, ки дар поён аст, дидан
фурўѓ – рўшної, тобиши офтоб, оташ ва дурахшонї
фусунгар – сафо, тобишу латофат
фўта – афсунгар, дуохон; миёнбанд
хаданг – чўби сахте, ки аз он найза, тир ва зин месохтанд
халифа – дар гузашта љонишини каси дигарро халифа мегуфтанд, яъне 
                  љонишин, муовин, ноиб; сардори синф дар мактаби куњна
хамр – май, шароб, мастї
харобот – майхона, манзили шахси ринд
хасорат – зарар, нуќсон
хизона – хазина; љойи нигоњ доштани чизе
хилватнишин – касе, ки танњо менишинад, он ки гўшанишиниро ихтиёр 
                               кардааст
хирвиљ – латхўрда, маљрўњшуда
хиргоњ – манзил, хайма, чодар
хон – дасторхон, суфра
хонданї – даъват карданї
хоста – баромада, рўйида, дамида
хотам – ба маънии пурнаќшу нигор, гулкорї
хотун – дар забони туркї занро хотун мегўянд; ин љо ба маънии зани 
              мансабдор

њаво – оњанг
њаводис – љамъи њодиса
њавохоњ – хоњон, толиб; тарафдор, дўстдор, алоќаманд
њадис – сухан, ривоят, њикоя
њаёта – замини киште, ки гирдашро баста бошанд; њота њам мегўянд
њаќшинос – худошинос, ростгў, њаќљў, њаќпараст, одил
њалќазанї – даркўбї, дарзанї (њалќаи дарро задан)
њамвора – њамеша, доимо, пайваст
њамоќат – аблањї, ањмаќї
њангома – љамъомад, љамъият, маърака
њандаса – илме, ки дар бораи андозгирї бањс мекунад
њанзал – кадуи талх
њар ду сарой – ба маънои маљозї ин дунё ва охират 
њарис – бештар гўш кардан
њариса – як навъ таом, ки аз гандуми кўфта ва гўшт мепазанд 
њариснињод – гушначашм, мумсик, табиатан хасис
њашв – ин љо ба маънои тоза кардани нињол аз навдаву шохчањои 
              зиёдатї
њашиш – гиёњи хушк, хас, навъе аз маводди мухаддир
њашмат – шукўњу љалол, мартаба, мансаб
њилм – нармдилї; бурдборї, сабру шикебої
њирс – тамаи аз њад зиёд, њарисї 
њирфа // њирфат – касб, њунар, пеша
њисор – девор, ќалъа
њифз – нигањбонї, нигањдорї
њон – калимаи нидо; огоњ бош, њуш дор, бохабар бош
њофиза – хотира, ќобилияти аз ёд кардан ва ба ёд гирифтан
њубби ватан – муњаббати ватан, дўст доштани ватан
њукамо – љамъи њаким, яъне њакимон, донишмандон
њумой – мурѓи афсонавї, ки гўё сояаш бар сари касе меафтид, 
               соњиби давлату салтанат мешуд
чарбзабонї – ширинзабонї, нармзабонї
чокар – хизматгор, навкар
чуст – зуд
љад(д) – бобо
љазб – ба худ кашидан, кашиш; дилрабої, дилбарї
љаноб – рафиќ, њазрат, оќо
љонгудозї – гудозандаи (обкунандаи) љон; он чї рўњу равонро озор 
                      дињад; дарднокї
љонибдор – тарафдор
љоњил – нодон; беилм

љузъї – андак, кам, ночиз
љуръа – ќулт; ќатра, чакра; андаке аз њар нўшиданї
шабохун – ба душман шабона њамла кардан
шамотат – таъна, шод шудан аз рўзи бади касе
шар(р) – бадї, бадкирдорї
шариф – баланд
шарён – раги хунгард; артерия
шањпар – бузургтарин пар; бол, ќаноти паранда; киноя аз асп
шева – тарз, равиш, тариќ (а), тартиб ва ќоида
шиёнї – чизест ранги асал, ки дар танаи дарахтон (чун зардолу, бо-
                дом) мебарояд ва ба ширеш монанд аст
шуаро – љамъи шоир, яъне шоирон 
шубоб // шабоб – љавонї ва љавонон
эмин – бехавф, бехатар, дар амон; хотирљамъ, осуда
эътино – таваљљуњ, њавас, майл
эъљоз – муъљизаофарї, истеъдод, њунар
юмн – баракат, файз, хусусият
яќин – ростї, бешубња
ясовул – дар замони пеш хидматгори дарбор; касе, ки асои тилло ё 
                нуќра ба даст гирифта, пешопеши амирон мерафт

Суолномањои тестї

1. Дар кадом мавридњо њарфи ъ-и охири калима партофта 
мешавад?

А) агар калима пасоянд гирад; 
В) агар калима бандаки изофї гирад; 
С) агар калима пасванди љамъбандї гирад; 
Д) агар калима унсури дастурї ќабул кунад; 
Е) њарфи ъ њамеша навишта мешавад.

2. Дар кадом маврид калимањои зерин аз як сатр ба сатри 
дигар дуруст кўчонида шудаанд?

А) а-роба; В) са-о-дат; С) сао-дат; Д) таби-ї; Е) арр-а. 

3. Имло (ё орфография) чиро меомўзад?
А) талаффузи дурустро; 
В) навишти дурусти калимањо ва шаклњои дастуриро; 
С) навишти дурусти њиссањои калимањоро; 
Д) навишти дурусти овозњоро; 
Е) навишти дурусти љумлањоро.

4. Имлои забони тољикї кадом сол бо тањрири нав ќабул шуд?
А) 2012; В) 2011; С) 2010; Д) 2009; Е) 2008.

5. Муродифи калимаи орзу-ро ёбед.
А) маќсад, ќасам, њангом; В) маќсад, маром, њанўз; 
С) маќсад, маром, њадаф; Д) маќсад, мушкил, њанўз; 
Е) маќсад, мумкин, њоло.

6. Имлои кадоме аз ин калимањо дуруст аст?
А) дэвор; В) боењтиром; С) елак; Д) эътимод; Е) тэѓ.

7. Имлои дурусти иборањои зеринро муйян кунед.
А) чойи кабуд; В) чои сиёњ; С) паи по; Д) ба суйи куњ; Е) 
љоййи нишаст. 

8. Кадом унсурњои дастурї зада ќабул намекунанд?
А) пасвандњои љамъбандї; В) бандакњои хабарї; 
С) артикли номуайянї; Д) бандаки изофї, артикли ному-
айянї, бандакњои феъливу хабарї, бандакљонишинњо; 
Е) пешоянду пасояндњо.



215

9.Чиро њиљо меноманд?
А) як ќисми калима; В) ќисми маънодори калима; 
С) овозњои њамшафат; Д) ба њиссањо људо кардани кали-
мањоро дар фонетика; Е) воњиди хурдтарини талаффуз.

10. Кадоме аз таърифњои дар зер овардашудаи зада дуруст 
аст?

А) яке аз њиљоњои калимаро; 
В) яке аз садонокњои њиљоро; 
С) кашидатар талаффуз шудани яке аз њиљоњоро; 
Д) равшантару сахттар садо додани њиљоро; 
Е) пасттар садо додани яке аз њиљоњоро. 

11.Алифбои имрўзаи тољикї кай ќабул карда шуд?
А) 1917; В) 1920; С) 1928; Д) 1935; Е)   1940.

12.Дар ин намунањо кадом тарзи њиљољудокунї дуруст аст?
А) масъ-ала; В)  мас-ъа-ла; С) масъ-а-ла; 
Д) ма-съ-а-ла; Е) мас-ъала.

13.Њарфи э дар калимањои тољикї дар кадом мавридњо навиш-
та мешавад?

А) дар аввали калимањо; В) дар мобайни калимањо; 
С) дар охири калимањо; Д) дар аввал ва мобайни кали-
мањои тољикї; Е) дар байн ва охири калимањои тољикї.

14.Имлои дурусти калимањоро муайян кунед.
А) Ѓиёс-ул-луѓот; В) Ѓиёс-уллуѓот; С) Ѓиёсул-луѓот; 
Д) Ѓиёсуллуѓот; Е) Ѓиёс-у-л-луѓот.

15.Имлои дурусти калимањоро муайян кунед.
А) Худо, эзид, яздон; В) Худо, эзид, Яздон; С) худо, Эзид, 
Яздон; Д) Худо, Эзид, Яздон; Е) Худо, эзид, Яздон.

16.Имлои дурусти ифодањои зеринро муайян кунед.
А) 1-и май, як-уми май; В) 1-уми май, якуми май; 
С) 1 май, якуми май; Д) 1-уми май, як-уми май; 
Е) 1уми май, якум-и май. 

17.Кадоме аз ин гурўњи калимањо дуруст навишта шудааст?
А) семент, цирк, принтсип; В) семент, тсирк, принтсип; 
С) семент, сирк, принсип; Д) цемент, цирк, принцип; 
Е) семент, сирк, принцип. 

18.Кадоме аз ин гурўњи калимањо дуруст навишта шудааст?
А) конститутсия, досент, концерт; 
В) конститутсия, доцент, консерт; 
С) конститутсия, дотсент, консерт; 
Д) конститусия, досент, контсерт; 
Е) конституция, доцент, консерт. 

19.Кадом тарз дуруст аст?
А) тўњфа, маљрўњ, суњбат, тулўъ,; 
В) туњфа, маљруњ, суњбат, тулуъ; 
С) туњфа, маљрўњ, суњбат, тулўъ; 
Д) тўњфа, маљрўњ, сўњбат, тулўъ; 
Е) тўњфа, маљруњ, суњбат, тулўъ. 

20.Бо њарфњои калон кадом гурўњи исмњо навишта мешаванд?
А) номњои Худо, номи маќомоти олии давлатї, мансабњои 
олї ва рамзњои давлатї; 
В) номи одамон, исмњои маънї, номи вазифањо; 
С) исмњои моддї, калимањои иќтибосї, номи парандагон; 
Д) номи шањрњо, калимањои таърихї, муродифот; 
Е) номи кишварњо, њамаи калимањои решагии забон, 
сифатњо.

21.Кадоме аз ин гурўњи калимањо дуруст навишта шудаанд?
А) Ню-Йорк, Санкт-Петербург, механик-ронанда, штаб-
квартира; 
В) Нию-йорк, Санкт петербург, механик-ронанда, штаб-
квартира; 
С) Ню-Йорк, Санктпетербург, механикронанда, штаб-
квартира; 
Д) Ню-Ёрк, Санкт петербург, механик-ронанда, штаб-
квартира; 
Е) Нюйорк, санкт Петербург, механик-ронанда, штаб-
квартира. 

22.Кадоме аз ин гурўњи иборањо имлои дуруст доранд?
А) «Шоњнома»-и Фирдавсї, «Мантиќ-ут-тайр»-и Аттор, 
«ал-Ќонун»-и Ибни Сино; 
В) «Шоњнома»-и Фирдавсї, «Мантиќуттайр»-и Аттор, 
«алЌонун»-и Ибни Сино; 

С) «Шоњнома»и Фирдавсї, «Мантиќ-ут-тайр»и Аттор, 
«Ал-Ќонун»-и Ибни Сино; 
Д) «шоњнома»-и Фирдавсї, «Мантиќуттайр»-и Аттор, 
«Ал-ќонун»-и ибни Сино; 
Е) Шоњномаи Фирдавсї, Мантиќ-ут-тайри Аттор, ал-
Ќонуни Ибни Сино. 

23.Кадоме аз ин гурўњи исмњои хос имлои дуруст доранд?
А) Шањринав, Муъминобод, Осиёи Марказї; 
В) Шањри нав, Муъмин обод, Осиёи Марказї; 
С) Шањри Нав, Кони Бодом, Осиёи Марказї; 
Д) Шањринав, Муъмин обод, Осиёи марказї; 
Е) Шањри-нав, Муъмин - обод, Осиёи Марказї.

24.Кадоме аз ин калимањо дуруст навишта шудаанд?	
А) дурустар, пастар, дасгоњ; 
В) дурустар, пасттар, дасгоњ; 
С) дурустар, пастар, дасгоњ; 
Д) дурусттар, пасттар, дастгоњ; 
Е) дурустар, пасттар, дастгоњ. 

25.Кадоме аз исмњои зерин ду тарзи навишт доранд? 
А) роњ, моњ; В) ранг, само; С) чашм, даст; 
Д) кор, хуршед; Е) абр, сабр. 

26.Овози и бо чанд њарф ифода меёбад?
А) 1; В) 2; С) 3; Д) 4; Е) 5. 

27.Њарфи ў дар оѓози кадом навъи калимањо навишта мешавад?
А) аслии тољикї; В) туркиву муѓулї; С) њиндї; Д) пањлавї; 
Е) суѓдї.

28. Дар кадом мавридњо ба љойи њарфи э њарфи е навишта 
мешавад:

А) дар аввали калима; В) дар байн ва анљоми калима; 
С) дар анљоми калима; Д) дар аввал ва анљоми калима; 
Е) дар аввал ва байни калима; 

29.Исмњое, ки љузъи шумораи онњо бо раќам ифода шудааст, 
дар кадом шакл навишта мешаванд?

А) бо тире; В) бо нимтире (дефис); С) якљоя; 

Д) бо тире ва нимтире; Е) људо навишта мешаванд. 

30. Кадоме аз ин варианти калимањо дуруст навишта шуда-
аст?	

А) обї, наззора, муќаддас, фаввора; 
В) обї, наззора, мўќадас, фавора; 
С) обї, назора, муќќаддас, фаввора; 
Д) обий, наззора, муќќадас, фаввора; 
Е) обї, назора, муќаддас, фавора. 

31.Тарзи дурусти истифодаи аломатњои китобатро муайян 
кунед.

А) Љашни Истиќлоли мо бодо муборак, дўстон!
      Бахти мо иќболи мо, бодо муборак, дўстон.
В) Љашни Истиќлоли мо бодо, муборак, дўстон?
     Бахти мо, иќболи мо бодо муборак, дўстон!
С) Љашни Истиќлоли, мо бодо муборак, дўстон
     Бахти мо, иќболи мо бодо муборак, дўстон?
Д) Љашни Истиќлоли мо, бодо муборак, дўстон?
     Бахти мо иќболи мо бодо муборак дўстон!
Е) Љашни Истиќлоли мо бодо муборак, дўстон!
     Бахти мо, иќболи мо бодо муборак, дўстон!

32. Баёнияњо пас аз исми хос бе бандаки изофї омада бошанд, 
чї гуна навишта мешаванд?

А) бо тире; В) бо нимтире; С) бо исм якљо навишта меша-
ванд; Д) бо тире ва нимтире; Е) аз исм људо навишта ме-
шаванд. 

33.Исмњои хоси шахс дар таркиби калимаи мураккаб дар кадом 
шакл навишта мешаванд?

А) бо тире навишта мешаванд; 
В бо нимтире навишта мешаванд; 
С) бо њарфи хурд навишта мешаванд; 
Д) бо тире ва нимтире навишта мешаванд; 
Е) аз исм људо навишта мешаванд. 

34.Номи вазифа, мансаб, унвон, рутбањои давлатї ва њарбї, 
дараљањои илмї дар кадом шакл навишта мешаванд?

А) бо тире навишта мешаванд; 
В) бо њарфи калон навишта мешаванд; 
С) бо њарфи хурд навишта мешаванд; 
Д) бо тире ва нимтире навишта мешаванд; 
Е) аз пешванд људо навишта мешаванд. 

35.Сифатњое, ки аз такрори калима сохта шудаанд, чї гуна 
навишта мешаванд?

А) бо тире навишта мешаванд; 
В) бо нимтире навишта мешаванд; 
С) бо њарфи хурд навишта мешаванд; 
Д) бо тире ва нимтире навишта мешаванд; 
Е) аз исм људо навишта мешаванд. 

36.Аломати тире ва нохунак дар кадом матнњо бештар 
вомехўранд?

А) дар матнњое, ки мазмуни гуфтугўйи байни ду ё якчанд 
касро дар бар намегиранд; 
В) дар матнњое, ки мазмуни хабариро дар бар мегиранд; 
С) дар матнњое, ки мазмуни амру хоњишро дорад; 
Д) дар матнњое, ки фикр ба охир нарасидааст; 
Е) дар матнњое, ки мазмуни гуфтугўйи байни ду ё якчанд 
касро дар бар мегиранд. 

37.Шакли дурусти љумларо муайян кунед:
А) Боре Хиромон гуфта буд, ки «Ман бо модарам бештар 
дарс тайёр мекунам»; 
В) Боре, Хиромон гуфта буд, ки «Ман бо модарам бештар 
дарс тайёр мекунам»; 
С) Боре Хиромон гуфта буд, ки ман бо модарам бештар 
дарс тайёр мекунам; 
Д) Боре Хиромон гуфта буд: –ки «Ман бо модарам бештар 
дарс тайёр мекунам»; 
Е) Боре Хиромон гуфта буд, ки: – «Ман бо модарам 
бештар дарс тайёр мекунам». 

38.Аломатњои китобат ба чанд гурўњ таќсим мешаванд?
А) 2; В) 4; С) 6; Д) 8; Е)10. 

39.Маънои калимаи муњовара ё муколамаро шарњ дињед.
А) фиреб кардан, туњмат кардан; В) бо якдигар сухан кар-
дан, гуфтугў кардан; С) шикоят кардан, гуфтугў кардан; 
Д) дурўѓ гуфтан, писханд задан; Е) нолон шудан, сабр 
кардан. 

40.Барои људо кардани љумлањои содаи таркиби љумлаи мурак-
каби пайваст кадом аломат гузошта мешавад?

А) нимтире; В) тире; С) сенуќта; Д) нуќта вергул; Е) вергул. 

41.Байни мубтадо ва хабаре, ки бандаки хабарї ва феълњои 
ёвар надоранд, кадом аломат гузошта мешавад?

А) нимтире; В) тире; С) сенуќта; Д) нуќта вергул; Е) вергул. 

42.Исмњое, ки љузъи дуюмашон маънои мустаќил надорад, ка-
дом аломатро мегиранд?

А) нимтире; В) тире; С) сенуќта; Д) нуќтавергул; Е) вергул. 

43.Кадом тарз дуруст аст?
А) оби соф, кони ангишт, њавои сард; 
В) дили соф, дили сангин, кони сухан; 
С) оби соф, кони ангишт, дили соф; 
Д) оби ошомиданї, кони ангишт, њавои сард; 
Е) љавоби талх , кони ангишт, њавои сард. 

44.Дар охири калимањои ихтисоршуда кадом аломат гузошта 
мешавад?

А) нимтире; В) тире; С) нуќта; Д) нуќтавергул; Е) вергул. 

45. Дар охири љумлањое, ки дорои нидоњои њайрат, таассуф, 
шодї, андуњ мебошанд, кадом аломат гузошта мешавад?

А) нимтире; В) тире; С) нуќта; Д) нуќтавергул; Е) хитоб. 

46.Дар охири љумлае, ки сухани нотамом, ба анљомнарасида 
ва бењудудро мефањмонад, кадом аломат гузошта мешавад?

А) нимтире; В) тире; С) се нуќта; Д) нуќта вергул; Е) нуќта. 

47.Дар охири љумлаи амре, ки бо оњанги хитоб ифода мешавад, 
кадом аломат гузошта мешавад?

А) нимтире; В) тире; С) нуќта; Д) нуќта вергул; Е) хитоб. 

48.Дар охири калимањои тасдиќу инкор, ки маънии писханд ё 
ќатъиятро мефањмонанд, кадом аломат гузошта мешавад? 

А) нимтире; В) тире; С) нуќта; Д) нуќтавергул; Е) хитоб. 

49.Дар кадом тарз иборањои маљозї дида мешавад?
А) гули сурх, хонаи баландошёна, истиќлол ёфтан; 
В) ба озодї баромадан, истиќлол ёфтан, хонаи калон;  
С) бахти сафед, овози сахт, оташин шудан;
Д) овози сахт, сухани ширин, дари хона;
Е) себи ширин, хонаи истиќоматї, девори сафед.

50.Дар охири калимањои ихтисоршуда кадом аломат гузошта 
мешавад? 

А) нимтире; В) тире; С) нуќта; Д) нуќта вергул; Е) наме-
гузоранд. 

51.Дар љумла барои нутќи айнан наќлшударо аз сухани муал-
лиф људо кардан кадом аломат гузошта мешавад? 

А) нимтире; В) тире; С) нохунак; Д) нуќта вергул; Е) хитоб. 

52.Муродифи вожаи маќсад дар кадом тарз дуруст оварда 
шудааст? 

А) муддао, ният, орзу, умед; В) азм, ќасдан, марз, умед; 
С) муддао, ният, рўзгор, зебо; Д) молик, ќасам, кўњ, умед; 
Е) манзара, марз, умед, писар. 

53.Дар кадом гурўњ калима ва иборањои ташдиддор дуруст 
омадааст? 

А) кўњњо, дарро кушодан, парридан, муаллим; 
В) пашша, сирри њарбї, хатти хоно,  муаллим; 
С) ташдиддор, муддао, парридан, муаллим; 
Д) ташдиддор, муддао, парридан, корро анљом додан; 
Е) ташдиддор, муваффаќият, парридан, корро анљом 
додан. 

54.Калимањои зањру позањр, талху ширин дар байти Абуша-
кури Балхї ба кадом маъно далолат мекунад?

Сухан зањру позањру гарм асту сард,
Сухан талху ширину дармону дард.

А) муродиф (синоним) В) таљнис (омоним); 
С) мутазод (антоним) Д) сермаъно Е) истилоњ (термин).

55.Навишти беѓалати калимањоро нишон дињед? 
А) таввалуд, муаллим, мураккаб, муњаммад; 
В) мусалло, таманно, муњаррир уммат, шиддат; 
С) њиммат, ќимат, мутањњам; 
Д) суннат, зилат, ќувват,таввало; 
Е) муамо, сират, муннавар. 

56.Навишти беѓалати исмњои хосро  нишон дињед? 
А) Маљлиси Олї, Маљлиси миллї, Суди Олї, Суди њарбї; 
В) Вазорати Маориф, Маљлиси Миллї, Вазорати Корњои 
дохила; 
С) Академияи Илмњои ЉТ, Кумитаи Давлатии Амнияти 
Миллї; 
Д) Шўроби боло, Лучоби Боло, Варзоби Поён.

57.Навишти ѓалати исмњои хосро нишон дињед? 
А) Маљлиси Олї, Маљлиси миллї, Суди Олї, Суди њарбї; 
В) Вазорати Маориф, Маљлиси Миллї, Раёсати Корњои 
ислоњї; 
С) Академияи  илмњои ЉТ, Аморати Муттањидаи Араб ; 
Д) Ќарори Њукумати ЉТ, Раиси Њукумати ЉТ.

58.Вожаи маърифат дар байти «Дидаи љони Бўалї Сино, 
Буда аз нури маърифат бино» чї маъно дорад?

А) сирру асрор; В) дилу дида; С)  илму дониш; Д) дару 
девор; Е); хурду калон.

59.Дар љумлаи «Анварї манам» -ам чї гуна бандак аст?
А) хабарї; В)  феълї; С) бандаки изофї; Д) бандакљонишин; 
Е) феъливу хабарї. 

60.Дар кадом гурўњ калимањоро бо ду тарз навиштан мумкин 
аст? 

А) таввалуд, мураккаб, даст; В) таманно, муњаррир, 
шиддат; С) њиммат, ќимат, рўбоњ; Д) гуноњ, рўбоњ, сарой; 
Е) муамо, сират, муннавар. 

61.Калимањои калом, лафз ва забон бо њам чї гуна муносибати 
маъної доранд? 

А) муродиф  В) таљнис (омоним); С) мутазод; Д) сермаъно; 

Е) истилоњ. 

62. Вожањои соњибзабон, сарнавишт, дарёдил аз љињати сохт 
чї гунаанд?

А) сода В) таркибї; С) сохта; Д) сермаъно; Е) мураккаб.

63. Ба алифбои арабї кадом њарфњои хоси забони тољикї 
илова шуд?

А) р, в, д, к; В) п, ч, љ, н ; С) ж, г, в, о; Д) п, ч, ж, г; 
Е) м, р, к, б.

64. Дар кадом гурўњ феълњои замони гузашта дида мешавад?
А) меомад, гуфт, менависам; В) гашт, баргашт, рафт; 
С) меояд, гуфта истодааст, мегуфт;
Д) рафтам нишастааст, хонда буд;
Е) меоям рафта буд, гуфт.

65. Феъли замони гузашта чї гуна амалро мефањмонад?
А) амали дар гузашта воќеъшударо; 
В) амали њоло иљрошударо; 
С) амали дар оянда иљро мешударо; 
Д) амали то њол иљро нашударо; 
Е) амали њозира-ояндаро.

66. Калимаи мусаффо дар байти зерин чї маъно дорад?
Тољикон нозанд аз ин гуна дарёњои худ,
Аз мусаффо обњои кишвари зебои худ.

А) талх; В) шўр; С) ширин; Д) соф; Е) нўшокї.

67. Сифат њамчун њиссаи мустаќили нутќ чиро мефањмонад?
А) номи ашё; В) миќдори ашё ; С) амалу њолат; 
Д) тарзу намуд; Е) аломат ва чигунагии касе ё чизе.

68. Суолњои сифат дар кадом гурўњ дуруст оварда шудааст?
А) чї гуна?, кадом?; В) чанд?, чї ќадар? ;
С) кињо?, барои чї?; Д) чї тарз?, кай; Е) кї?, чаро?.

69. Сифат аз љињати ифодаи њолату чигунагии исм ба кадом 
гурўњњо људо мешавад?

А) танњо ва љамъ; В) хос ва љинс; С) аслї ва нисбї;
Д) монда ва гузаранда ; Е) мураккаб ва таркибї.

70. Пасвандњои сифатсоз кадомњоянд?
А) -њо, -он, -зор; В) -ї(-гї), -ин(-ина), -она; 
С) -истон, -манд, -ум; Д) -сор, -юм, -ён; Е) -а, -истон, -зор. 
71. Пасвандњои дараљасози сифат кадомњоянд?
А) -сор, -юм, -ён; В) -истон, -ум; С) -тар, -тарин ;
Д) -њо, -зор ; Е) -вор, -ак.

72. Пешвандњои сифатсозро ёбед:
А) боз-, ме-, на-; В) фар-, бар-, на-; С) пур-, ме-, на-;
Д) фар-, ме-, но-; Е)  бо-, бе-, но-.

73. Дар љумлаи «Аз кирдори носавоб дурї љўед» вожаи носавоб 
аз љињати сохт чї гуна калима аст?

А) мураккаб В) сода; С) сохта; Д) таркибї; Е)  ќиёсї.

74. Калимаи танбатан аз кадом њиссањои нутќ сохта шудааст?
А) аз такрори исму пешоянд; В) аз такрори исму пешванд; 
С) аз такрори сифату пешоянд;
Д) аз исму сифат ва пешоянд;
Е) аз такрори шумора ва пешоянд.

75. Имлои дурусти ибораро нишон дињед:
А) бомодар хайрухўш кардан; 
В) бо модар хайру хуш кардан; 
С) бомодар хайрўхуш кардан;   
Д) бо модар хайрў хуш кардан; 
Е)  бо модар хайрухуш кардан.

76. Дар байти «Колаи дуздида набвад пойдор, Лекин орад дуздро 
то пойи дор» вожаи дуздида ба кадом гурўњ тааллуќ дорад?

А) тасрифшаванда; В) феъли њол; С) масдар; Д) сифати 
феълї; Е) сиѓа.

77. Тарзи дурустро нишон дињед:
А)  навиштан, расид, хуфт; В) навишт, расида, хуфтааст; 
С) навиштааст, расидан, хуфтагї; 
Д) навиштагї, расида, хуфта; 
Е)  навиштанї, расиданд, хуфтааст.

78. Вожаи хушкида кадом навъи замони сифати феълї мебо-
шад?

А) сифати феълии замони гузашта; 

В) сифати феълии замони њозира;
С) сифати феълии замони њозира-оянда;
Д) сифати феълии замони њозираи муайян;
Е) сифати феълии замони оянда.

79. Шакли дурусти сифати феълии замони гузаштаро ёбед.
А) савори ќафомонда, фоидаи бадастомада;
В) гурезаи дастгиршуда, талабаи хатмкунанда; 
С) одами азхудрафта, маљлиси њалкунанда;
Д) айвони болопўшида, љойи пинњоншуданї;
Е) умеди барбодрафта, одами хондаистода.

80. Вожаи љафодида дар љумлаи «Фаридун байраќи чарминро 
ба фоли нек гирифт, шод шуд, гуфтори мардуми љафодидаро 
шунид» ба кадом гурўњ дохил аст?

А) масдар; В) сифати феълї; С) сиѓаи эњтимолї;
Д) феъли монда; Е) феъли њол.

81. Феъли њол амалу њолатеро мефањмонад, ки:
А) он њамчун аломати ашё дар яке аз замонњо воќеъ 
мешавад;
В) њоло идома дорад;
С) чун аломати феъли асосї воќеъ мешавад;
Д) дар гузашта воќеъ шудааст;
Е) дар замони њозираи муайян воќеъ мешавад.

82. Сифати феълї амалу њолатеро мефањмонад, ки:
А) он њамчун аломати ашё дар яке аз замонњо воќеъ ме-
шавад;
В) дар гузашта воќеъ шудааст;
С) чун аломати феъли асосї воќеъ мешавад; 
Д) дар замони њозираи муайян воќеъ мешавад;
Е) дар замони гузашта воќеъ шудааст.

83. Пасвандњои феъли њолро нишон дињед:
А) -ан, -зор; В) -а, -агї; С) -истон, -зор;
Д) -а, -он; Е) -ак, -манд.

83. Тарзи дурустро нишон дињед:
А) чањ-чањ занон, пичир пичир-кунон;
В) чањ-чањ занон, пичир пичир-кунон;

С) чањчањ- занон, пичир - пичир-кунон;
Д) чањ чањзанон, пичир пичир кунон;
Е)  чањ-чањзанон, пичир-пичиркунон.

84. Шакли мутлаќи феъли њол бо иловаи кадом пасванд сохта 
мешавад?

А) -он, -ён; В) -ї, -гї; С) -а; Д) -зор; Е) -агї.
85. Шакли давомдори феъли њол бо иловаи кадом пасванд сох-
та мешавад?

А) -он, -ён; В) -ї, -гї; С) -а; Д) -зор; Е) -агї.
86. Замонњои феъли њол дар кадом гурўњ дуруст оварда шу-
даанд?

А) замони њозира, замони оянда; 
В) замони њозира-оянда, замони гузашта;
С) замони њозира оянда, замони оянда;
Д) замони њозираи давомдор, замони оянда; 
Е)  замони њозира, замони оянда.

87. Дар љумлаи «Абрњо рўйи осмони баланд болу пар боз карда 
мегаштанд» феъли њоли боз карда аз љињати сохт чї гуна 
аст?

А) сода; В) сохта; С) мураккаб; Д) таркибї; Е) сода ва 
сохта.

88.  Дар љумлаи «Пиразан рўканону мўканон омад» феъли њоли 
рўканону мўканон омадан дар кадом навъи алоќа омадааст?

А) изофї; В) пешояндї;  С) пешоянду пасояндї;
Д) пасояндї; Е) њамроњї.

89. Маънои калимаи сањлро нишон дињед.
А) таваљљуњ кардан, маънї додан;
В) ташвиш кашидан, хат кашидан;
С) осон, осон шудан, кам, андак;
Д) мураккаб шудан, андеша кардан;
Е) сохтакорї намудан, узр хостан.

90. Суолњои шумораро ёбед.
А) кї?, чаро?; В) чї кор мекунад?, кай?; 
С) чанд? кињо?, чињо?; Д) чї хел?, чї гуна?; 
Е) чанд?, чандто, чандум?.

91. Шуморањои миќдорї ба чанд навъ људо мешаванд?
А) 2; В) 3; С) 4 ; Д) 5; Е) 1.

91. Гурўњи дурустро муайян кунед.
А) дањяк, аз панљ ду; В) ду-се, панљ;
С) дањ-дувоздањ, шаш; Д) чил, се; Е) се-се, панљоњ.

92. Пасвандњои шуморањои тартибиро нишон дињед.
А) -њо, -ї; В) -зор, -гї;  С) -њо, -ум; Д) -сор, -агї; 
Е) -ум (-юм), -умин (-юмин).

93. Кадом шумора ду тарзи навишт дорад?
А) дањ; В) панљум;  С) сї; Д) чор; Е) дувоздањ.

94. Шумораи мураккабро нишон дињед?.
А) бисту нуњ; В) панљум; С) сию панљ; Д) чор; Е) панљсад.

95. Кадом пешоянд дар навиштани шуморањои касрї истифода 
мешавад?

А) аз; В) то; С) дар; Д) бе; Е) бо.

96. Навишти дигари калимаи дувистро ёбед?
Агар худ њазорию душман дувист,
Чу шаб шуд, дар иќлими душман маист! 

А) дањ; В) дусад; С) сї; Д) чор; Е) дувоздањ.

97. Нумеративњоро нишон дињед.
А) -он (-ён); В) -манд,- зор; С) -то (-та); Д) -анда, -ан; Е) 
-а, -ак.

98. Дар љумлаи «Чил камоли љавонист» шумораи «чил» ба ва-
зифаи кадом аъзои љумла омадааст?

А) пуркунанда; В) муайянкунанда; С) хабар; Д) њол; 
Е) мубтадо.

99. Љонишин ба љойи кадом њиссањои нутќ омада метавонад?.
А) пешоянду пасоянд; В) нидо ва њиссача;
С) исму пешоянд; Д) сифат, шумора, пайвандак;
Е)  исму сифат ва шумора.

100. Гурўњи дурусти љонишинњои шахсиро нишон дињед.
А) мо, кї?, чаро?; В) ман, шумо, худ; С) ту, онњо, хеш;
Д) ў (вай), њама, њар; Е) ман, ту, мо, шумо.

101. Калимањои ин, он ба кадом навъи љонишинњо дохил мешаванд?
А) шахсї; В) нафсї; С) ишоратї; Д) таъйинї; Е) манфї.

102. Вожаи њама дар байти «Њама сар ба сар тан ба куштан 
дињем, Аз он бењ, ки кишвар ба душман дињем» кадом навъи 
љонишин аст?

А) номуайянї; В) нафсї; С) ишоратї; Д) таъйинї; 
Е) манфї.

103. Калимањои баъзе, ягон, фалон кадом навъи љонишин мебо-
шанд?

А) номуайянї; В) нафсї;  С) ишоратї; Д) таъйинї; 
Е) манфї.

104. Гурўњи дурустро нишон дињед.
А) -ам, -ї, -ад ; В) -ем, -ед, -анд; С) -ам, -ї, аст; 
Д) -ам, -ат, -аш; Е) -ї, -ад, -анд.

105. Љонишинњо аз љињати сохт чанд хел мешаванд?
А) 3; В) 1; С) 2; Д) 5; Е) 4.

106. Љонишинњои «инчунин, њамчунин, якчанд»-ро аз љињати 
сохт муайян кунед.

А) сода; В) сохта; С) мураккаб; Д) таркибї; Е) сода ва 
сохта.

107. Дар калимаи кунунам (Кунунам, ки Эзад забон додаст, 
Забон пур зи шањди баён додаст) -ам чї вазифаро адо карда-
аст?

А) пасванд; В) бандак; С) реша; Д) пешванд; Е) миёнванд;

108. Маънои дурусти ибораи дари рањматро нишон дињед.
А) дари хона; В) дари корхона; С) дари кушода;
Д) дари баста; Е) дари мењрубонї.

109. Муродифи вожаи кавкабро нишон дињед.
А) осмон; В) абр; С) борон; Д) ситора; Е) барф.

110. Муродифи калимаи бостонро ёбед.
А) навин; В) ќадим; С) њозира; Д) оянда; Е) муосир.

1. С
2. В
3. А
4. А
5. С
6. Д
7. А
8. Д
9. Д
10. С
11. Е
12. С
13. А
14. А
15. Д
16. В
17. С
18. С

19. Д
20. А
21. А
22. А
23. А
24. Д
25. А
26. Д
27. В
28. В
29. В
30. А
31. Е
32. В
33. В
34. В
35. В
36. Е

37. А
38. А
39. В
40. Е
41. В
42. А
43. В
44. С
45. Е
46. С
47. Е
48. Е
49. С
50. Е
51. С
52. А
53. В
54. С

55. А
56. А
57. В
58. С
59. В
60. Д
61. А
62. Е
63. Д
64. В
65. А
66. Д
67. Е
68. А
69. С
70. В
71. С
72. Е

73. С
74. А
75. Е
76. Д
77. Д
78. А
79. А
80. В
81. С
82. А
83. Е
84. С
85. А
86. Е
87. Д
88. Е
89. С
90. Е

91. В
92. Е
93. Д
94. Е
95. А
96. В
97. С
98. Е
99. Е
100. Е
101. С
102. Д
103. А
104. Д
105. Е
106. С
107. В
108. Е

109. Д
110. В

